
ABSTRACT 


The title of the research topic is:  The critical analysis of African Traditional African 


Culture with special reference to Tshivenḓa in Christianity.  The study would be 


based on the influence of Tradional Venḓa Culture to Christianity Religion.  Though 


Vhavenḓa may be converted from Vhavenḓa Tradional Culture to Christianity their 


culture still influences their way of practising Christianity.   The study will  also 


examine ways, when and where these practises of Tshivenḓa have the influence in 


Christianity.  


 


MANWELEDZO 


Ṱhoho ya ngudo iyi ndi ine ya:  Tsenguluso ya ṱhuṱhuwedzo ya maitele a Tshirema 


kha vhurereli ha Tshikhiresite ro sedza kha Tshivenḓa.  Tsenguluso iyi ndi ine ya ḓo 


ḓisendeka kha u sengulusa maitele a Tshivenḓa uri a na ṱhuṱhuwedzoḓe kha 


vherereli ha Tshikhiresite na u sedzulusa uri Vhavenḓa naho vho bva kha maitele a 


Tshirema vha ya kha maitele a Tshikhiresite a vha tou tenda tshoṱhe u ṱutshela 


maitele a vhomakhulukuku wavho.  Tsedzuluso iyi i vha i khou ṱoḓisisa uri ndi afhio 


maitele, ndi lini nahone ndi ngafhi hune aya maitele a vha na ṱhuṱhuwedzo kha 


vhurereli ha Tshikhiresite.   

NDIMA YA U THOMA  


1 MVULATSWINGA 


 


1.1 MARANGAPHANḒA  


 


Vharema u bva tsha kale vho ḓi vha vhathu vha u tshila vha tshi tevhela maitele a 


mvelele yavho.  mishinari dzi tshi swika fhano Afrika vho ḓi wana Maafrika vha na 


zwine vha tenda khazwo.  Ri tshi ya nga tshaka dzo fhambanaho fhano shangoni, 


lushaka luṅwe na luṅwe lu na maitele ane lwa tevhedza one zwi tshi elana na 


vhurereli.  Vhurereli vhu a kona u bvisela zwavhuḓi mvumbo ya lushaka luṅwe na 


luṅwe.  Hezwi zwoṱhe zwi ita uri vhurereli vhu vhe ha ndeme.  Lushaka lwa sa vha na 


maitele alwo a vhurereli zwi ita uri maitele a lushaka lwonolwovho a ngwaluwe. Kha 


vhurereli vhuṅwe na vhuṅwe ndi hune ra guda na u ḓivha zwine lushaka lwa tenda 


khazwo.  


 


1.2 THAIDZO DZI KWAMAHO ṰHOḒISISO 


 


Vhavenḓa vho ḓi vha vhaṅwe vhe vha ṱanganedza maitele a vhurereli a Tshikhiresite o 


ḓaho na mishinari ngeno na vhone vha na nḓila ya maitele a u tenda kha midzimu ya 


vhomakhulukuku vhavho. Musi ro lavhelesa miṅwe mikhuvha na maitele a wanalaho 


dzikerekeni dzashu riṋe vharema, ri wana uri maṅwe ao ndi maitele e 


vhomakhulukuku vhashu vha vha vha tshi a shumisa zwenezwiḽa kale musi vha tshi 


rerela midzimu yavho. Maitele aya o ḓalaho dzikerekeni ndi a ananaho na ḽia ḽiambele 


ḽa Tshivenḓa ḽine ḽa ri, “Ṅanga a i laṱi thevhele i tou vhea maroromani.” Hezwi ndi 


zwine wa si tee u zwi mangala musi u tshi vhona vhurereli ha Tshiafrika vhu tshi khou 


ḓibveledza dzikerekeni dzashu riṋe vharema ngauri vhurema hashu ro vhu mamela, ri 


nga si vhu kupule ndi ngazwo vhu tshi ḓibveledza ngomu zwivhidzoni nga nḓila dzo 


fhambanaho. 

U ḓa ha mishinari fhano kha ḽa Afrika, zwo ita uri hu vhe na tshaka dza kereke dzi 


ngaho sa dzi tevhehelaho, Lutheran, Roman Catholic, Dutch Reformed, Anglican na 


dziṅwevho.  Kereke idzo dzo kona u londola vhathu nga u vha fha zwi ngaho 


zwiambaro, u shandukisa nḓila ya kuḽele na u ḓivhadza vhathu nga ha Mudzimu.  


Fhedzi a dzo ngo kona u fhindula mbudziso ya zwa tshimuya zwine zwa bvelela kha 


vhathu vhutshiloni ha ḓuvha ḽiṅwe na ḽiṅwe. Dziṅwe dza thaidzo dzi kwamaho 


ṱhohwana dzo ṋewaho afho fhasi asidzi: 


 


 Vhabvumbi vha vho shanduka u vha mavhone (vhaporofita) i nḓila ya u ri 


vhubvumbi havho vhu ṱanganedzwe na nga Tshikhirisite ngeno a tshi tou vha 


maitele a vhomakhulukuku wavho.  U tikedza izwo Lukhaimane (1980:69) u ri:  


“The instructions passed down from the ancestors through the mouth of 


prophets must carried out”. 


 


 Dzilafho ḽa malwadze o fhambanaho u wana hu tshi shumiswa dzina ḽa Yesu, 


tie, tshiwatshu, thambo na maḓi o rabelelwaho, na u phulwa mabulini a ningo 


hu nḓila ya u fhodza malwadze ngeno maitele aya a tshi tou kokotolo na 


maitele a vhurereli ha sialala. 


 


 U thusa vhana nga Tshikhiresite ano maḓuvha; vhana vha vho tou rabelelwa hu 


nḓila ya u vha kumedzela kha Mudzimu ngeno nga sialala vha tshi tou thusiwa 


nga maine fhedziha kerekeni dza ṋamusi vhana vha vho tou vhofhiwa nga 


dzithambo mukuloni, zwanḓani na milenzheni zwine zwa vho vha maitele o 


sendamelaho kha vhurereli ha sialala hu nḓila ya u vha linda na u vha 


tsireledza vhutshiloni.  


 


 Kha u vhea muḓi, Tshikhiresite tshi ri muḓi u kumedzelwa kha Mudzimu fhedzi 


hu vho shumiswa maḓi, dziḓarata, na dzithambo hu nḓila yo sendamelaho kha 


maitele a vhurereli ha sialala hune muḓi wa vheiwa nga maine.  Fhungo iḽo ḽo 


tikedzwa vho na nga Dzivhani (1992:16) a tshi ri: “…this water is sprinkled on 

people, cars radiators, houses school books food, and a variety of other objects 


for protection”. 


 


Nga nṱhani ha izwo zwo bulwaho afho nṱha zwo sia hu tshi bebwa kereke sa ya 


“Zionist Pentecostal”.  Tshaka dzo yaho nga u fhambana u ya na nga vhurereli ho 


fhambanaho zwi tshi ya na nga mirafho nga u fhambana hayo, ri tshi sedza vhurereli 


ha Tshikhiresite na ha Tshiafrika, sialala, vhathu vha zwi dzhia zwi tshi nga zwi a fana 


ngeno hu na phambano.  Vha vhurereli ha Tshiafrika vha tshi ri havho ndi hone hone 


ngenovho vha Tshikhiresite vha tshi ri hu tea u tevhedzelwa avho maitele.  Nga fhaḽa 


vhaṅwe vha tshi ri zwoṱhe zwi a fana ndi vhurereli hoṱhe. Izwo ndi zwo ḓadziswaho u 


bva kha, (http://www.wcc-coe.org/wcc/wht/interreligious/cd33-02.htmi) vha tshi ri: 


 


Many African Christians have continued to participate in traditional 
religious rituals; they have also continued to consult traditional 
healers. In other words, many African Christians have dual 
membership in Christian church and membership in African religion. 


 


Hezwi zwi sia maitele aya a tshi ri kanganyisa zwa vho tewa nga u ita ṱhoḓisiso uri 


nangoho ri tshi ri maitele aya a fana, a fanafhi nahone ri tshi ri o fhambana o 


fhambana ngafhi?  


 


1.3 NDIVHO YA NGUDO 


 


Ndivho ya ngudo iyi ndi u sengulusa nga u ita mbambedzo vhukati ha maitele a 


Tshirema na vhurereli ha Tshikhrisite ro sedza Vhavenḓa. Izwi zwi ḓo konadzea nga u 


fhindula mbudziso dzi tevhelaho:  


 


 Ndi ngafhi hune vhurereli ha Tshikhiresite ha dzhenelela kha maitele a 


Tshirema?  



http://www.wcc-coe.org/wcc/wht/interreligious/cd33-02.htmi

 Vhane vha tevhedza maitele a vhurereli uvhu ho yaho nga u fhambana vha 


rerela nga nḓila-ḓe? 


 Ndi lini hune maitele aya a vhurereli a tevhedzwa? 


 


1.4  ZWIPIKWA 


 


 Zwipikwa zwa ngudo iyi ndi u sumbedzisa hune vhurereli ha Tshikhiresite ha 


dzhenelela hone kha maitele a Tshirema. 


 U sumbedzisa hune maitele a vhurereli a Tshiafrika na a Tshikhiresite a 


fhambana hone. 


 U sumbedza nḓila ine vhatevhedzi vha maitele a vhurereli ha Tshirema na a 


Tshikhiresite vha rerela ngayo. 


 U sumbedza tshifhinga tshine vha maitele a Tshirema na vha vhurereli ha 


Tshikhiresite vha rerela ngatsho. 


 


1.5  NDEME YA NGUDO 


 


Ngudo iyi i ḓo thusa kha u bvisela khagala vhuḓi na vhuvhi ha maitele aya a vhurereli 


vhukati ha Tshikhrisite na Tshiafrika uri lushaka lwashu sa Vhavenḓa lu ḓo kona u 


nanga vhurereli vhune ha lu pfesesa na ndeme yaho. Ngudo iyi i ḓo shumavho sa 


tshiko tshine vhathu vha ḓo kona u ka nḓivho ya maitele a Tshirema na vhurereli ha 


Tshikhiresite kha Vhavenḓa. 

1.6  NGONA DZA ṰHOḒISISO 


 


Kha u kuvhanganya mafhungo a ṱhoḓisiso iyi, ngona ya khwaḽithethivi i ḓo vha yone 


phangami ngauri ndi yone ine ra ḓo kona u ṋea ṱhalutshedzo dzo teaho nga ha 


ṱhoḓisiso iyi. Mafhungo a ḓo kuvhanganywa nga u shumisa zwiko zwi tevhelaho, 


tshiko tsha phuraimari na  tsha sekondari.  


 


1.6.1 Tshiko tsha phuraimari  


 


Kha tshiko tsha phuraimari hu ḓo shumiswa nyambedzano u kuvhanganya mafhungo. 


Mawanwa ane a ḓo kuvhanganywa kha ngona iyi a ḓo thusa u ṋea khunyeledzo yo 


fhelelaho ine ya ḓo ingwa nga themendelo yo ṱanḓavhuwaho. 


 


1.6.2 Tshiko tsha sekondari 


 


Afha hu ḓo katela bugu dzi wanalaho ḽaiburari dzigurannḓa, dzimagazini, bammbiri 


dzo vhalwaho dzikhonifarentsini, thesisi dza vhaṅwe na kha tshiko tsha inthanethe hu 


u itela uri muṱoḓisisi a kone u ṱoḓisisa uri vhaṅwali vho fhambanaho vha ri mini nga ha 


vhurereli ha Tshikhiresite vhune ha khou dzhenelela kha maitele a Tshirema kha 


Vhavenḓa, izwi zwi ḓo thusa u engedza tshoṱhe nḓivho nga ṱhoḓisiso iyi.  


 


1.7 SEMPUḼU NA TSHIGWADA TSHA VHATHU VHANE VHA ḒO KWAMIWA 


    


Tuckman (1979:205) a tshi amba nga “sample” u ri, “There are no specific rules on 


how to obtain an adequate sample, although a sample of (10%) to (20%) of the 


population is often used”. 

Tshigwada tsha vhathu vhane vha ḓo kwamiwa tshi ḓo vhumbwa nga vhafunzi vha 


(10) na vha vhurereli ha Tshirema sa vhomaine  vha (10) vha vhukale ha u bva kha 


(55-70) vha re kha vhupo ha Vhembe kha Vunḓu ḽa Limpopo hu sa sedziwi mbeu sa 


vho tewaho kha ngudo iyi.  Fhedziha ndivho ya ṱhoḓisiso ya vha i songo swikelelwa, 


,hu ḓo dovha ha engedzwa tshiṅwe tshivhalo u swika ndivho i tshi swikelelwa. 


 


1.8 TSENGULUSO YA MAWANWA 


 


Tsenguluso ya mawaṅwa i ḓo ḓisendeka nga u tou ṱalutshedza vhunga ngona ya 


khwaḽithethivi i tshi shuma nga u tou ṱalutshedza kha tsenguluso ya mawaṅwa. 


 


1.9 TSEDZULUSO YA MAṄWALWA 


 


Kha itshi tshipiḓa tsha mushumo uyu hu ḓo edziswa u sedzuluswa uri vhaṅwe vha 


vhaṅwali vho bvisela khagala ṱhalutshedzo ya vhurereli nga nḓilaḓe. Hezwi zwi ḓo ri 


thusa u pfesesa zwine ra tea u shuma ngazwo ri tshi khou ita tsenguluso ya   


ṱhuṱhuwedzo ya vhurereli ha Tshiafrika ro sedza kha vhurereli ha Tshikhiresite kha 


Vhavenḓa.  Zwi tevhelaho ndi ṱhalutshedzo dza vhaṅwali vho fhambanaho vha tshi 


ṱalutshedza vhurereli. 


 


Hornby (1997:725) u vhea ṱhalutshedzo ya vhurereli nga nḓila i tevhelaho: 


 


Religion is the existence of supernatural    ruling power, the creator 
and controller of the universe, who has given to man a spiritual 
nature which continues to exist after the death of the body.   


 


U dovha hafhu e muṅwali muthihi a dovha a ṋea iṅwe ṱhalutshedzo musi a tshi 


sumbedza zwauri vhurereli ndi zwine muthu ene muṋe a ḓivhofha ngazwo. Hezwi u 

zwi ṱalutshedzwa musi  a tshi, “Religion is a matter of consiscience,  something that 


one consider oneself bound to do”. Kha ṱhalutshedzo iyo o vha a khou ḓisa 


muhumbulo wa uri vhurereli zwi vha zwi zwithu zwine iwe muṋe wa tou ḓivhofha 


ngazwo. 


 


Vhunga muṅwali muṅwe na muṅwe a na maitele a zwithu, Rundell (2002) u ṋea 


ṱhalutshedzo yawe a tshi sumbedza vhurereli vhu tshi elana na maitele a zwine na 


tenda khazwo kana zwine na rerela zwone zwi tshi elana na Mudzimu kana midzimu. 


Ṱhalutshedzo yawe yone ene o i vhea nga nḓila hei “Religion is a system of belief in 


God or gods that has its own ceremonies and traditions are e.g. Christian, Hindu and 


Muslim religion” (Rundell, 2002:1194). 


. 


Brown (1997) u ṋea ṱhalutshedza ya vhurereli a tshi sumbedza zwauri muthu u tenda 


kha Mudzimu ane u na ndango kha zwithu zwa ḽifhasi. Hezwi zwi ita uri a ṋee 


ṱhalutshedzo ya vhurereli nga nḓila hei, “Religion is a belief in a superhuman being or 


beings, especially a personal god; controlling the universe and entitled to worship and 


obedience” (Brown, 1997:1241). 


 


A tshi isa phanḓa u dovha a fha iṅwe ṱhalutshedzo ya vhurereli nga nḓila hei, “Religion 


is the feelings, effects on conducts and practices results from such belief.  A system of 


faith, doctrine and worship” (Brown, 1997:1241). 


 


Kha ṱhalutshedzo hei ndi hone he a fhambana na vhaṅwe vhaṅwali ngauri ene u 


ombedzela ḽa u kwama zwipfi, mikhwa na zwithu zwine muthu a ita zwi tshi kwama 


lutendo lwawe. 


 


   


Hornby (2010) zwi tshi elena na ṱhalutshedzo ya vhurereli ye a ṋea afho nṱha u dovha 


u khwaṱhisedza ṱhalutshedzo ya vhurereli musi a tshi ri: 

Religion is the belief in the existence of a God or gods, and the activities that 


are connected with the worship of them.  It is one of the systems of faith that 


are based on the belief in existence of a particular God or gods e.g.  Jewish 


religion, Christianity, Islam and other world religions (Hornby, 2010: 124). 


 


 


Haviland (1996), uyu u ḓisa khwaṱhisedzo kha zwo ambiwaho nga Hornby (1997) afho 


nṱha, ṱhalutsedzo yawe zwi tshi kwama vhurereli u ri: 


   


One of the hallmarks of religion is a belief in supernatural beings and 
forces.  In attempting to control by religious means what cannot be 
controlled in other ways, humans turn to prayer, sacrifices and other 
religious rituals (Haviland, 1996: 364).   


 


 


Augustine (1960), muṅwali uyu hu na zwinzhi zwe a ṋekedza zwi tshi elenana na 


zwine a pfesesisa zwone vhurereli.  Ndi ngazwo o ṋea ṱhalutshedzo ya vhurereli nga 


nḓila i tevhelaho: 


 


Religion is a cultural system that creates powerful and long-lasting 
meaning by establishing symbols that relate humanity to beliefs and 
values.  Many religions have narratives, symbols, traditions and sacred 
histories that are intended to give meaning to life or to explain the 
origin of life or the universe. They tend to derive morality, ethics, 
religious laws or a preferred lifestyle from their ideas about the cosmos 
and human nature (Augustin, 1960: 4) 


 


 


A tshi isa phanḓa u do vha a ṋea iṅwe ṱhalutshedzo yo ḓalaho ya vhurereli musi a tshi 


ri: 



http://en.wikipedia.org/wiki/Cultural_system

http://en.wikipedia.org/wiki/Mythology

http://en.wikipedia.org/wiki/Symbol

http://en.wikipedia.org/wiki/Tradition

http://en.wikipedia.org/wiki/Meaning_of_life

http://en.wikipedia.org/wiki/Origin_of_life

http://en.wikipedia.org/wiki/Universe

http://en.wikipedia.org/wiki/Moral_code

http://en.wikipedia.org/wiki/Ethics

http://en.wikipedia.org/wiki/Religious_law

http://en.wikipedia.org/wiki/Lifestyle_(sociology)

http://en.wikipedia.org/wiki/Cosmos

http://en.wikipedia.org/wiki/Human_nature

The word religion is sometimes used interchangeably with faith or 
belief system, but religion differs from private belief in that it has a 
public aspect. Most religions have organized behaviors, including 
clerical hierarchies, a definition of what constitutes adherence or 
membership, congregations of laity, regular meetings or services for 
the purposes of veneration of a deity or for prayer, holy places (either 
natural or architectural), and/or scriptures. The practice of a religion 
may also include sermons, commemoration of the activities of a God or 
gods, sacrifices, festivals, feasts, trance, initiations, funeral services, 
matrimonial services, meditation, music, art, dance, public service, or 
other aspects of human culture. 


  


U bva kha World Book,Inc. (2001:1766) vhone vha ṱalutshedza vhurereli nga u rali:  


“Religion is a particular system of a religious belief and worship”.     


 


Ngeno Paul Connell (http://www.darc.org/) u bva kha tshiko tsha inthanete  a tshi ṋea 


ṱhalutshedzo ya vhurereli u ri: 


 


Religion originates in an attempt to represent and order beliefs, 
feelings, imaginings and actions that arise in response to direct 
experience of the sacred and the spiritual. As this attempt expands in 
its formulation and elaboration, it becomes a process that creates 
meaning for itself on a sustaining basis, in terms of both its originating 
experiences and its own continuing responses. 


 


A tshe onoyu Paul Connell (http://www.darc.org/) u dovha a isa phanḓa nga u ṋea 


ṱhalutshedzo ya vhurereli yo no ḓisendeka kha vhukhethwa na zwa tshimuya musi a 


tshi ri: 


 


  


Religion originates in an attempt to represent and order beliefs, 
feelings, imaginings and actions that arise in response to direct 
experience of the sacred and the spiritual. As this attempt expands in 
its formulation and elaboration, it becomes a process that creates 
meaning for itself on a sustaining basis, in terms of both its originating 
experiences and its own continuing responses. 


  



http://en.wikipedia.org/wiki/Faith

http://en.wikipedia.org/wiki/Belief_system_(disambiguation)

http://en.wikipedia.org/wiki/Religious_behaviour

http://en.wikipedia.org/wiki/Clergy

http://en.wikipedia.org/wiki/Congregation

http://en.wikipedia.org/wiki/Laity

http://en.wikipedia.org/wiki/Deity

http://en.wikipedia.org/wiki/Prayer

http://en.wikipedia.org/wiki/Scripture

http://en.wikipedia.org/wiki/Sermon

http://en.wikipedia.org/wiki/God

http://en.wikipedia.org/wiki/Gods

http://en.wikipedia.org/wiki/Sacrifice

http://en.wikipedia.org/wiki/Festival

http://en.wikipedia.org/wiki/Feast

http://en.wikipedia.org/wiki/Trance

http://en.wikipedia.org/wiki/Initiation

http://en.wikipedia.org/wiki/Funeral

http://en.wikipedia.org/wiki/Matrimony

http://en.wikipedia.org/wiki/Meditation

http://en.wikipedia.org/wiki/Music

http://en.wikipedia.org/wiki/Art

http://en.wikipedia.org/wiki/Dance

http://en.wikipedia.org/wiki/Community_service

http://www.darc.org/connelly/religion1.html

http://www.darc.org/connelly/religion1.html

Britannica Concise Encyclopedia (2006) i ṱalutshedza vhurereli i tshi ri: 


 


Relation of human beings to God or gods to whatever they consider 
sacred or, in some cases, merely supernatural.Human beings‟ relation 
to that which they regard as holy, sacred, spiritual, or divine. 


 


Ember & Ember (1985:409) vhone vha tshi ṱalutshedza vhurereli vha zwi vhea nga 


nḓila i tevhelaho:  “Religion as any set of attitude, beliefs, and practices pertaining to 


supernatural power, whether that power be forces, gods, spirits, ghost, or demons”. 


 


Hezwi zwe avha vha ṋea zwone nga ha vhurereli, zwi elana na zwe Rundell (2002) a 


vhonisa zwone vhurereli.  Hone-ha vhone vho isa phanḓa vha tshi engedza 


ṱhalutshedzo ya vhurereli ngauri muthu u rerela mimuya mivhi. Hezwi zwi amba uri 


zwithu zwine wa ṱoḓa u zwi langa zwine zwa langea nga vhurereli, zwi tshi kunda vha 


zwi kumedzela kha thabelo na u phasa. 


 


Wallace (1966:5) ene a tshi amba nga vhurereli u ri: “Religion is a belief and ritual 


concerned with supernatural beings, power and forces”. Iyi ṱhalutshedzo ya Wallace 


(1966) i fana na ṱhalutshedzo dza vhaṅwali vhanzhi dzine dza sumbedza vhurereli ho 


livha kha lutendo lwa zwi sa vhonali. 


 


1.10 MVALATSWINGA 


 


Zwi tshi bva kha zwe zwa wanala kha zwe vhaṅwali afho nṱha vha ṋea ngayo 


ṱhalutshedzo ya vhurereli, zwi a thusa kha u ḓivha hune tsenguluso ya ḓo livha 


khazwo. Heyi tsenguluso i ḓo edzisa u sedza vhurereli sa nyito ine vhathu vha tenda 

vha dovha vha fhulufhela khazwo. Vhunga vhathu nga mvelo na matshilele a fhethu 


na matendele a zwithu, zwi tshi itisa uri vha vhone na u ita zwithu nga nḓila dzo 


fhambanaho. Ṱhalutshedzo idzi dza avha vhaṅwali afho nṱha dzi ri thusa kha u 


sengulusa nḓila ine Vhavenḓa vha tshimbidzisa zwone vhurereli havho na uri vhu ḓisa 


ṱhuṱhuwedzo ifhio kha vhurereli ha Tshikhirisite.  Hu ḓo dovha hafhu ha sedzwa na 


zwauri aya maitele a Tshirema a ṱuṱuwedza vhurereli ha Tshikhiresite nga nḓilaḓe. 

NDIMA YA VHUVHILI 


KURERELELE KWA VHARERELI VHA TSHIREMA NA VHURERELI HA 


TSHIKHIRESITE  


 


2.1 MARANGAPHANḒA 


 


Kha ndima iyi hu ḓo ṱoḓisiswa nḓila dzine vha vharereli vha vhurereli ha Tshirema na 


vha vhurereli ha Tshikhiresite vha rerela ngadzo.  Afha hu ḓo sedzuluswa fhungo iḽi 


nga fhasi ha zwiṱohwana zwo nanguludzwaho vhunga fhungo iḽi ḽo navha vhukuma.  


Afha hu ḓo dzhielwa nṱha mihumbulo ine ya ḓo bva kha vhane vha ḓo farwa navho 


nyambedzano u pfa nḓila dzine vharereli vha vhurereli ha Tshirema na ha 


Tshikhiresite vha rerela ngadzo. 


 


2.2 ṰHALUTSHEDZO YA MAIPFI ANE A ḒO SHUMISWA 


 


Kha hetshi tshipiḓa ndi hune ra ḓo sedza maipfi o fhambanaho ane a shuma kha 


vhurereli ha Tshirema na ha Tshikhiresithe. Maipfi a hone ndi a tevhelaho: 


 


2.2.1 Vhuporofita 


 


Aya ndi maitele ane a itwa nga vhathu vho ḓisendeka nga Bivhili hune wa wana 


vhathu vhenevho vha tshi ita zwa u nga vha a vhona zwi dinaho muthu nga maanḓa 


ro sedza kha sia ḽa malwadze vhunga sa vhomaine, vhane vha lavhelewa u vhona 


zwi dinaho mulwadze a sa athu u amba.  Vhuporofita u ya nga tshiko tsha inthanete 


vha vhu ṱalutshedza nga u rali: 

Prophet is a person who sees what sickness is troubling you, what the 
reason is for it, and how it may be healed. A prophet has the powers of 
God or of the ancestors.  A person with these powers could use them 
to function as diviner at home, and could use the same powers to 
prophesise in church.  In both cases the person is a channel of God or 
ancestors, telling people what God or ancestors wanted them to do. 


 


 


Muṱalutshedzi A, vhane vha vha muporofita wa kereke ya Zion ya Tshiḽapfeṋe kha 


ḽa Hatshivhasa vha vhukale ha u bva kha fuṱhanusumbe (57).  Vhone vha tshi amba 


nga vhaporofita vha ri: 


 


Vhunzhi ha vhaporofita vha ino gereke ndi vhane vha thoma vha tshi 
diṅwa nga ṱhupho na mimuya zwine vhaṅwe vhe ndi madimoni.  Vha 
ya vha dzula kerekeni vha tshi rabelelwa na u ḓirabelisa, vha kona ha u 
vhuya vha shumela vhana vha Mudzimu.  Hune zwa konadzea, vha 
thoma vha ya vha kwamana na vha havho, vha lugisa zwa 
vhomakhulukuku wavho, vha kona u vhuya kerekeni, ra vha 
ṱanganedza, vha bvelala phanḓa na u thusa vhathu. 


 


 


Muṱalutshedzi B, vha vhukale ha miṅwaha i re vhukati ha (65-70) vha bva ho 


Tshaulu.  Vhone vha ṱalutshedza hezwi nga ha vhuporofita vhunga vhe ḽivhone 


kerekeni ya havho.  


 


Muthu u ya ha mufunzi a tshi khou lwala, kana ha maine, a vhudzwa u 
pfi zwine zwa khou mu dina ndi midzimu ya hawe, a kona ha u dzhia 
ḽiga ḽa u ya u thwasa.  Dziṅwe dza kereke dzi tou vhudza u ri kha vha 
ye u onesana na midzimu ya havho vha vhuye ngeno kerekeni. Muthu 
onoyo u thoma u pfumbudzwa e ngomu kerekeni.  U gudiswa 
vhuṅanga, a pfumbudzwa na kulafhele kwo yaho nga u fhambana.  
Arali mimuya ya vhuṅanga i hone khae, uyo muthu u tou mbo vha 
dzolokwe ḽi si na vhukono.    


 


U ya nga nṋe nyimele iyi ndi vhona i songo fhambana na zwine vhomaine kana 


matwasana a vha a tshi fhira khayo musi vha tshi pfumbudzelwa vhuṅanga havho. 

2.2.2 Mubvumbi 


 


Mubvumbi ndi mungome u a bvumba a tshi shumisa mawa a ṱhangu sa ane a  


laedzwa na u shumiswa nga vhadzimu vhawe. Vhaṅwe vhabvumbi vha shumisa vho 


na mishonga kha u dzivhela zwine vha vha vho zwi sumbedzwa nga vhadzimu 


vhavho. 


Muṱalutshedzi A vha tshi tikedza zwo ambiwaho nga muṱalutshedzi B, vhone vha 


tshi amba nga ha ḽivhone vha ri: 


 


Riṋe sa mazioni ri tshi amba mubvumbi ri ri ndi “ḽivhone”.  Ri tou 
rabela, ri tshi shumisa na thambo u vhona zwo dzumbamaho na zwi 
dinaho mulwadze.  Fhedzi tshihulwane ndi thabelo. Zwi tshi ḓa kha u 
bvumba, avha vhathu vha shumisa mushonga u no pfi fembo.  Hoyu 
mushonga a u fembedza, u a kona u vhona zwithu zwo fhambanaho.  
Vhaṅwe vha vhathu vha shumisa ṱhangu na mishonga yeneyi ya 
Tshirema vho sumbedzwa nga midzimu ya havho.  Musi o 
fheletshedzwa hayani, hovhuḽa vhuṅanga hoṱhe vhu dzumbiwa nga 
vhuporofita.   


 


 


Nyimele iyi ndi yo ḓalesaho misi ino. Vhathu vhanzhi vha khou fhurea nga dzina ḽa 


vhuporofita vha lafhiwa nga nḓila i so ngo fhambanaho na ine vhomainevha Tshirema 


vha lafhisa zwone ngeno hu tshi khou shumiswa dzina ḽa Mudzimu. 


 


2.2.3 Maine  


 


Maine ndi muthu ane a thusa vhathu nga nḓila dzo fhambanaho.  U a fhodza 


malwadze, u a dzumbulula zwo dzumbamaho, na u vhona zwi ḓaho a kona u zwi 


thivhela. Muthu uri a ḓiwane e kha tshiimo itshi, hu ḓi thoma ha vha na zwe a 


ṱangana nazwo vhutshiloni zwi ngaho sa maṱungu, mabono a ofhisaho sa mulilo 


zwine zwa amba khombo kana mulingo, maḓi ane a vha shothodzo, dzilafho sa u 

gonya dzithavhani zwine zwa amba tsireledzo, mafumo zwi tshi amba vhuṅanga na 


u dzulela u pfa ipfi ḽi dzulelaho u amba na iwe na zwiṅwevho. 


 


U tikedza muhumbulo uyo wo bulwaho afho nṱha, Credo Mutwa (2003:2-3) u ri: 


 


 In spite of my father‟s reading, in spite of the large quantities of holy 
water that he made me drink, my illness went from bad to worse and 
other symptoms besides dizziness-great weakness and fever began to 
manifest themselves. There were pains in my ribs; there were rumbling 
sounds in my bowels.  There was mysterious lump in my throat and a 
constant low, nagging headache to which was soon added a strange 
feeling at the top of my head, feeling of numbness which later changed 
into feeling which I can only describe as that of a huge, dark, metal nail 
being driven into the top of my skull.  I was a very sick young man 
indeed. 


  


 


Hezwi zwi amba uri vhuṅanga vhu a tambudza arali vhomakhulukuku wau vho ta iwe 


u londota mafumo avho kana hone u vhulunga zwitungulo zwavho arali u tshi khou 


zwi dzhiela fhasi. 


 


Credo Mutwa (2003:10-11) u isa phanḓa a tshi amba nga mabono a ofhisaho ane 


ṅanga na vhaporofita vha thoma vha fhira khao musi vha sa athu u vha zwine vha 


funa, sa zwe ene a ṱangana nazwo ndi ngazwo a tshi bula hezwi:  


 


Then one day I had another vision which persisted for several weeks.  
This was a vision of a tall black man.This king used to appear to me 
again and again, continuously every night for well over ten weeks, and 
his appearance and the words he spoke were always the same.This 
king – who was later identified by my mother‟s father as King Shaka of 
the Zulus – used to say one sentence to me.  He used to say, “You are 
named Vusumazu, awakener of the Zulus, and you must help my 
people to awaken.”  Over and over this ghostly chieftain with terrible 
wounds on his body, with shield and battle club, used to appear before 
me, fix me with a burning gaze like that of an eagle, and say, “You are 







16 
 


named Vusumazulu, which means awakener of the Zulus.  You must 
waken my people, the Zulus.”  


   


 


Zwigwada izwi zwa vhathu vha tenda kha uri mimuya ya vhomakhulukuku wavho i 


tou vha ḓela kha mabono kana miloroni.  Mbiti (1999:163) a tshi amba nga vhomaine 


u ri: 


  


 „Herbalist‟, „traditional doctors‟ are medicine-men who believed that 
spirits or the living-dead have „called them, in dreams visions or in 
waking, to become medicine-men.   Their personal qualities vary, but 
medicine –men are expected to be trustworthy, upright morally, 
friendly, willing and ready to serve, able to discern people‟s needs and 
not to be exorbitant in their charges. 


 


Nanda na Warms (2002:76) vha tshi amba nga ha vhomaine vha ri:  


 


Divination is a religious ritual practice directed toward obtaining useful 
information from a supernatural authority.  Divination discovers the 
unknown or the hidden.  It may be used to predict the future, diagnose 
disease, find hidden objects, or discover something about the 
past.Traditional healers, often referred to as shamans in 
anthropological literature, are encountered in many cultures.  Although 
learning to be a traditional healer may involve arduous training, a 
critical aspect of this practice is that traditional healers have direct, 
personal experiences of the supernatural.  Study alone cannot make a 
person a traditional healer; he or she must be chosen by the spirit 
world and able to enter into it.  Traditional healers use invocations to 
the spirits, meditation, song, dance, pain, drugs, or any combination of 
techniques to achieve a trance state in which they understand 
themselves 


 


Muṱalutshedzi C, mukegulu vha vhukale ha miṅwaha i re vhukati ha 60-70 vha re 


maine a ḓivheaho vhukuma kha ḽa Haluvhimbi vha ri, 

Kha Tshirema, muthu a tshi ṱoḓou vha ṅanga, zwi a itea a lwala 
vhulwadze vhune ha fhedza ho bala dzilafho, a ya ha maine ane a ḓo 
kona u tungula u vhona zwine zwa khou dina.  Dzilafho ḽi nga kha ḓi 
vha u thwasa vhuṅanga henefho ha maine lwa tshifhinga.  Musi o no 
fhedza a kona ha u fhelekedzwa hayani a yo thoma mushumo wa u 
thusa vhathu. 


 


 


Vha tshi isa phanḓa vho dovha vha sumbedzisa uri a zwi ambiwi, vhunzhi ha 


vhakereki, vha a ḓa ra vha thusa vha kona u thusa tshitshavha.  Vhaṅwe na ṱhangu ri 


a vha fha, vha dzi shumisa tshiphirini. 


 


Mafhungo ayo o bulwaho afho nṱha a a tendisea vhunga zwi tshi fana na zwe zwa 


itea kha Credo Mutwa musi a tshi khou lwala lwe zwa sia hu si na na dzilafho na 


ḽithihi u bva kha madokotela a Tshikhuwa na kha dzithabelo dze dza vha dzi tshi 


khou itwa nga khotsi awe na mmane wawe. Dzwadze ḽawe a hu na he ḽa fhola hone 


nga nnḓa ha uri a tou thwasiswa vhuṅanga musi o no dzhiiwa nga malume awe vhe 


vha fhedzisela vho mu isa kha ṅanga ya sialala ye ya sumbedzisa uri kha vhulwadze 


hawe ho dzumbama ḽiṅanga ḽihulu.  


 


2.2.4 Vhufunzi    


 


U ya nga Nanda na Warms, (2002:79) vhone vha tshi ṱalutshedza nga ha vhufunzi 


vha ri: 


 


Priest refers to a person who is formally elected, appointed, or hired to 
a full-time religious office.  Priests are responsible for performing 
certain rituals on behalf of individuals, groups or the entire community.  
People become priest through training and apprenticeship.  For 
example, to become a cleric in any mainstream Western religion, you 
would enter the training programme of the appropriate religion.  If you 
were successful, at graduation you would be certified by the religious 
body/ church as a cleric and generally given an assignment.   

Ṱhalutshedzo iyo ya vhufunzi yo bulwaho afho nṱha ndi ine Mbiti (1999:182-183) a 


tshi i ḓadzisa a bula uri:  


 


Priests are religious servants associated with temples; but in the 
African situation the word is used to cover everyone who performs 
religious duties whether in the temples, shrines, sacred groves or 
elsewhere.  Their training may comprise seclusion from the world, 
instruction in laws, and sometimes “possession” by divinity.  The priest 
has always been an important social figure.  He is the chief 
intermediary: he stands between God, or divinity, and men.  Their 
duties include the perfoming of daily and weekly rites, making libation, 
and offering prayers for blessings and for the barren and other needy 
people.  He is the spiritual and ritual pastor of the community or nation: 
it is he who officiates at sacrifices, offerings and ceremonies relating to 
his knowledge. 


 


 


Hezwi zwi amba uri muporofita, mubvumbi, maine na vhafunzi ndi vhathu vhane vha 


thusa vhathu musi vha khou lwala, u dzumbulula thaidzo dzine vhathu vha vha nadzo 


musi wo ya khavho.  Vha a kona u vhudza zwiphiri nga ha vhulwadze kana nyimele 


ine wa khou ṱangana nayo; vha u ṋea ndaela ya dzilafho ḽa zwine zwa khou dina. 


 


2.3 VHURERELI NA U VHEWA HA MUḒI  


 


Afha ndi hune ha ḓo itwa tsedzuluso ya maitele a zwithu musi hu tshi khou rereliwa 


ho sedzwa vhurereli ha Tshirema na vhurereli ha Tshikhiresite. Hu ḓo vhudziswa 


vhathu u pfa mihumbulo yavho nga ha nḓila ine vhurereli ha Tshirema na vhurereli 


ha Tshikhiresite vha rerela ngayo ro sedza  u vhea muḓi, arali ha vha na u fhambana 


ha maitele kana u fana hazwo zwi ḓo bviselwa khagala. 

2.3.1 Kufarele kwa muḓi nga Tshirema 


Kha hetshi tshipiḓa ndi hune muṱoḓisisi a ḓo ṱoḓulusisa nḓila ine Tshirema na 


Tshikhiresite vha farisa zwone miḓi,  


 


U vhea muḓi ndi u vheiwa ha zwithu zwine zwa ḓo fara muḓi kana hu na u bviswa ha 


zwithu zwo tou dzheniswaho muḓini kana muvhilini. Miraḓo ya muḓi i nga  tou fariwa 


vha tshi tou ṱhavhelwa na dziṋola hune zwa konadzea kana u tou zwi bvisa he zwa 


bwelwa hone muḓini nga vhaloi. Mushumo uyu ndi une wa itwa vhusiku vhathu vho 


eḓela u shavhisa maṱo a vhathu. 


 


Nga Tshirema, vha tenda uri muḓi a si mahunḓwane hune vhathu vha sokou dzula 


muḓi u songo thoma wa vhewa nga maine. Vharema vha tenda uri muḓi u a 


dzivhelwa nga dziphamba vhukuma nahone dzo dziaho uri vhaloi vha si sokou 


tambela hone vha tshi tota tota vhana na vhadzulapo vhawo. 


 


Muṱalutshedzi D, vha dzulaho kha ḽa Ṅweli vha vhukale ha u bva (65-70) vhane vha 


vha maine.  Vhone vha tshi amba nga u vhea muḓi vha ri: 


 


Zwi a ila nga Tshivenḓa tsha hashu u dzula muḓini u si na luvhambo. 
Maine u ḓa na phamba dzawe.  U thoma nga u fara muvhili vhathu 
vhoṱhe nga muḓi.  Vhukati ha vhusiku a konaha u gwela fhasi 
mishonga u mona na luhura lwa muḓi, muṅwe wa gwelwa khoroni ya 
muḓi.  


 


Muṱalutshedzi E mudzulatshidulo wa dzangano ḽa vhomaine kha tshiṱiriki tsha 


Vhembe vhukale ha 55 vha wanalaho Ṱhohoyanḓou Block G vhone tshi tikedza zwo 


bulwaho afho nṱha nga u vhea muḓi vha ri: 

Muḓi wa sa vheiwa u a leluwa, u sala u tshi vha dambeloni ḽa vhaloi.  
Maine wa muḓi u ḓa vhusiku vhathu vha muḓi vha sa athu u eḓela a 
thoma nga u vha  fara, u ṱhavhela kana u elula vha ḓodzwa mushonga. 
Hezwi ndi u vha tsireledza kha zwivhi, na u vha ṋea mashudu.  Hune 
ha pfi a hu pfukiwi vha a pfuka.  Maine u ḓo konaha u vhea muḓi musi 
vho no eḓela ngauri ha faneli u zwi ita a tshi khou vhoniwa vhunga zwi 
tshi itwa maine a songo ambara zwiambaro.  A tshi fhedza u ṱuwa na 
zwezwo vhusiku.  Hu pfi u ṱuwa na zwikhokhonono zwe zwa vha zwo 
dzhena muḓini. A hu vheiwi muḓi fhedzi na danga ḽa kholomo, goloi na 
shango ḽi a dzivhelwa uri ḽi vhe na vhudziki.  


 


 


2.3.2 Kufarele kwa muḓi nga Tshikhiresite 


 


Ipfi ḽa Mudzimu ḽi ri muḓi wa sa fhaṱwa nga Yehova u ḓinetisa ha vhafhaṱi ndi u sokou 


ita. 


 


Muṱalutshedzi F vhane vha vha mukalaha wa vhukale ha 53 vha wanalaho henefho 


Ṅweli vhone vho amba vho hezwi nga ha u vhea muḓi nga Tshikhiresite. 


 


Na riṋe sa vhafunzi vha kereke ya ZCC ri a vhea miḓi zwine zwa vha u 
phetha. Mushumo woṱhe u itiwa vhusiku nga mufunzi. Zwa u vhea 
masiari zwi bva kha vha muṱa.  Hu shumiswa muṱavha wa mulamboni, 
matombo maṋa a thavhani, “Jeys fluid” na muṋo wa madzhoro. Muṋo 
ndi wone mushonga muhulu wa luvhambo. Zwoṱhe zwi a shelwa 
ngomu ndishini zwa vanganywa.  Mushonga uyu na tombo ḽithihi ḽithihi 
khathihi na dzibammbiri (gurannḓa) zwi gweliwa u mona na luhura lwa 
muḓi, zwo salaho zwi a hashiwa na muḓi woṱhe nṱha ha ṱhanga na 
ngomu nḓuni.  Hu dovha ha gweliwa tombo ḽithihi vhukati ha muṱa i 
nḓila ya uri muvhi a xele a si tsha ita zwe a vha a tshi ṱoḓa u ita.  
Khoroni hu humiswa ḓaraṱa ya tshirongana (copper)  


 


Vho dovha vha isa phanḓa vha tshi ri: 


 


Vhaṅwe vha shumisa maḓi a vhukati ha tivha, a tshisima kana a 
mahovhohovhoni.   Maḓi ndi  a uri vhaloi vha vhone tivha ḽa 
lwanzhe ḽo alama muḓini wonoyo zwa sia vha nga si kone u 

dzhena. Nga ngomu nḓuni vha a hungelela uḽu kha kapa dza 
ṱhanga.  Vhathu vha hungelela thambo zwanḓani, mikuloni, 
milenzheni na khunduni dzi tsireledza vhathu uri vha si sokou 
welwa nga zwi si zwavhuḓi.  Khoroni dzavho na hone vha a 
hungelela thambo yo hoṱiwaho nga uḽu sa lwone luvhambo. Kha 
zwoṱhe hezwi vha rangisa thabelo. Vha tenda uri a hu na tshine 
tsha nga dzhena muḓini. 


 


 


U tshi vhudzisesa ndivho yazwo vha amba uri tshi vha tshipiḓa tsha u fara muḓi. Vha 


tenda kha uri a hu na muloi na muthihi ane a nga dzhena afho muḓini nga khoro iyo 


naho hu nḓadzi zwayo a i rwi afho muḓini. Kha matanda ayo o itaho khoro hu vha ho 


bwelwa na mishonga ine vhone vhaṋe vha tenda uri ndi mishonga yo rabelelwaho 


nahone khoro dzenedzo dzi tshi itwa vhusiku. 


 


Musi ndo wana aya o bulwaho afho nṱha u nga amba uri vhoṱhe vha maitele a 


Tshirema na vha vhurereli ha Tshikhiresite vha a fara miḓi i nḓila ya u ḓitsireledza 


kha mimuya mivhi i ngaho sa nḓadzi, vhaloi na zwiṅwevho zwi si zwavhuḓi uri zwi si 


vha dzhenele zwi itwaho nga vhathu vha vhutshivha na mbilu mmbi.  Maitele ayo 


oṱhe a vhonala a maitele a Tshirema o tou khwiniswa. 


 


2.4 TSEDZULUSO YA NGA HA KUALAFHELE KWA MALWADZE O YAHO NGA 


U FHAMBANA 


 


Zwi dinaho vhathu vhutshiloni zwo ḓi ya nga u fhambana vhunga na one malwadze o 


ḓi fhambana, dzilafho na maalafhele zwo ḓi fhambanavho.  Zwi tshi ḓa kha 


malwadze, vhaṅwe vha tou kavhiwa vhaṅwe vha tou ḽiswa kana tshiḽiso, vhaṅwe vha 


tou pfulwa.  

2.4.1 Kualafhele kwa malwadze ngaTshirema 


 


Tshirema tshi vhona vhulwadze hu sa tou vha dwadze ḽa muvhili kana ḽa 


muhumbulo; vhulwadze vhu nga vhoṅwa nga nḓila dzo fhambanaho sa zwine 


Tempels (1959:23) a zwi sumbedzisa zwone. U ri a tshi ṱalutshedza a ri:  


 


 


Illness and other misfortune in African perspective is viewed as “a 
diminution of vital force”, this force is from the ancestral spirits. This is 
because Africans believe that people continue to live, through their 
spirits, after death. These spirits are often referred to as ancestral 
spirits. It is believed that spirits of the ancestors remain very interested 
in what happens in their families and communities.  


 


 


Thorpe (1992:14) u tikedza muhumbulo wa Tempel (1959) nga u ene a bula izwi zwi 


tevhelaho:   


 


In African perspective, illness in a family is a punishment by the 
ancestral spirits for engaging in inappropriate behaviour and neglecting 
their social and cultural norms, the ancestors show their displeasure by 
withdrawing their protection-their willingness to seek God‟s blessing on 
their descendents. 


 


Muṱalutshedzi H, maine vha vhukale ha 59 Miluwani Sokoutenda vhone vha tshi 


amba nga kulafhele kwa malwadze vho amba vha ri: 


 


Zwi dinaho vhathu zwo fhambana. Na malwadze o fhambana.  Maṅwe 
ndi a mbidzo nga vhomakhulukuku wau uri u londote mapfumo avho, 
maṅwe ndi anea a u tou tshivhiwa  na maṅwe manzhi.  Musi mulwadze 
o swika ha maine kana kha mungome hu na luputululathevhele.  
Ṱhangu dzi a bva, vha vhudzulela muya dza ambelelwa zwine zwa 
khou dina na zwine zwa fanela u itwa. Mulwadze u a itelwa tshitungulo 
sa; mulinga a ambara tshanḓani arali a na tshinungu kana tshanḓa tshi 
tshi oma, u ṋewa na tshirongana arali a na tshineto.  Hezwi zwoṱhe zwi 

pfi ndi mulisa wawe nahone zwi a fhonḓiwa kana u phaselwa nga 
makhadzi.  Mulwadze u a ṋewa mishonga sa ḽone dzilafho.  Tshiṅwe 
tshifhinga mulwadze u ḓo fanela u lidzelwa tshele na ngoma hu nga ḓi 
fhedza dzo ima dza vhuya dza ita na u ṱwela. Hezwi ndi musi thuso ya 
dzilafho yo bala.   


 


Vha tshi isa phanḓa vha tshi amba nga mubvumbi vho ri:   


 


Zwi ḓi nga musi vho ya mungomeni. U ḓo ḓi laula vhathu vhoṱhe vho 
ḓaho, a fhedza nga u amba tsho ḽaho mufu.  Mubvumbi nga Tshirema 
na ene u ṋea ndaela ya zwine zwa nga itwa u thivhela zwine zwa nga 
bvelela. Vho fhedza u thusiwa, vha a bvisa tshelede ya mbadelo.  
Huṅwe u ḓo ḓi amba uri kha hu tikiwe ngoma uri mulwadze a kone u 
thusalea. 


 


Zwo bulwaho afho nṱha nga vhaṱalutshedzi vho fhambanaho, zwi dovha zwa 


tikedzwavho nga vhaṅwali vha tevhelaho nga ha dzilafho na u pfumbudzwa 


vhuṅanga ho sedzwa mbadelo: 


Mbiti (1999:163) u ri: 


 


 


Payments for training also vary, and are made from time to time, as the 
cardidate continues to acquire his knowledge which may occasionally 
consist of learning one medicine a month or every month.  Candidates 
acquire knowledge in matters pertaining to: the medicinal value, quality 
and use of different herbs, leaves, roots, fruits, barks, grasses and of , 
various objects, prevention of diseases and other forms of 
suffering;magic, witchcraft, and sorcery and how to combat them; the 
nature and handling of spirits and living- dead; and various secrets 
which may not divulged outside.    


 


  


Hezwi zwi tou amba uri a hu na tsha mahala.  U pfumbudzwa ha tshiṅwe na tshiṅwe 


zwi na mbadelo, ndi ngazwo Hurgh (1968:268) a tshi ri:  

Payment varies considerably.  Before the ṅanga will consent to throw 
his dice at all the client must give him a fowl, nowadays is luputulula 
thevhele (to open the medicine bag).  When the case is finished, if the 
treatement has succeeded, the ṅanga is given the tshidzimu, e.g a 
goat.  If the client has nothing either in money or in kind with which to 
pay, the ṅanga may accept a bracelet as a token that he will be paid as 
soon as possible.  If the treatment is not considered to have been 
successful and the patient does not pay.     


 


Hezwi zwi tou tikedza tshoṱhe uri Vharema vha tenda kha uri maanḓa a vhathu a bva 


kha midzimu ya vhomakhulukuku wavho.   


 


2.4.2 Kualafhele kwa malwadze nga Tshikhiresite 


 


Vha vhurereli ha Tshikhiresite vhone vha tenda uri muthu ane u dzulela u farwa nga 


malwadze a si Mukhiresite; ha rabeli Mudzimu a tshilaho.  Avho vha tambudzwaho 


nga malwadze vha kavhiwa nga mimuya mivhi ngauri a vha na muya Mukhethwa wa 


u vha thivhela kha u kavhiwa nga mimuya mivhi mivhilini yavho.  U fana na Credo 


Mutwa (2003:6) musi a tshi khou lwala u ri: “My step mother tells everybody that I am 


not sick, only possessed by devil”    


 


Muṱalutshedzi I, vhafunzi vha tshivhidzo tsha Itsani tsha kereke ya tshigubu ine vha 


ri ndi Zion Apostolic tsini na tshikolo tsha Magalanngwe.  Nga miṅwaha vhafunzi vha 


vhonala vha tshi nga vha vha tshi khou hohovhela miṅwaha ya fuṱhanu (50). 


Vhafunzi vhone vha tshi ṱalutshedza nga u pfufhifhadza vho ri: 


 


Nṋe ndo alutshela tshivhidzoni tsha Zion. Khotsi anga vho vha vhe 
muzioni muhulu vhukuma hafha kha ḽa Tshisaulu vha sa athu 
pfulutshela kha ḽa Tshivhuyuni. Mafhungo haya a u alafha na u vhona 
mabono nṋe ndi bva nazwo kule. Hezwi ndi mpho ye nda ṋewa ndi 
tshe muṱuku nga maanḓa nga Mudzimu. 

Ndi tshini tshe tsha vha itisa uri ngoho vha kholwe uri vha na mpho ya phodzo na u 


vhona mabono?  Vha tshi fhindula vho ṋea zwiwo zwiraru zwe vha ṱangana nazwo 


vha tshi kha ḓi vha fhasi ha tshivhidzo tsha khotsi avho. Vha tshi ṱalutshedza vho ri: 


 


Muya wa sokou nnḓela ndo eḓela wa mmbudza uri ndi fanela u ya u  
vhona mme anga sa izwi ndo vha ndi sa dzuli navho. Ho pfi ndi vha 
ṱalutshedze zwe nda vhona vhusiku ho fhiraho. Ndo vha ndo vhoniswa 
muḓi wa mme anga na mukomana wanga wo rwiwa nga nḓadzi. Hafho 
he vha vha vho eḓela hone ho rwiwa. Nda ri ndi tshi ya nda vha vhudza 
uri vhusiku vhuno mme anga vha songo eḓela afho tshiṱangani tshine 
vha eḓela khatsho. Nangoho ha mbo itea zwe nda ḽora, tshiṱanga tsha 
mme anga vhusiku hovho tsha mbo rwiwa nga nḓadzi tsha swa tshe 
ḽore.  


 


 


Vha tshi isa phanḓa vho ri: 


 


 


 Khaladzi anga ṅwana wa mme anga ndo vhuya nda mu vhudza uri ene 
ṋamusi nga Swondaha u ḓo bvelelwa nga zwithu e kerekeni, Aa! 
nangoho a mbo ḓi rwiwa nga “stroke” e kerekeni vha vho mu hwalela 
Tshilidzini sibadela. 


 


 


Tshiṅwe tshiwo tshe tsha itea kha muṱalutshedzi uyu ndi tsha musi vha tshi kha ḓi 


shuma fhasi ha muṱahabvu we a vha e radzithekhisi kha ḽa govha ḽa Nzhelele a sa 


athu lovha. Vha ri vha tshi amba vha ri: 


 


Nṋe ndo shuma houḽa munna miṅwaha i re na tshivhalo. Houḽa munna 
mushumo wawe wo vha u sa litshiwi. No vha ni tshi ri ni a litsha vhathu 
vha ni kaidza vhe arali ni kha ḓi funa u hanya itani zwenezwo. O vha a 
tshi vhulaha houḽa munna a tshi shavha uri na ṱuwa ni ḓo mu ambulula. 
Fhedzi nṋe ndo u litsha mushumo wawe, na ṋamusi ndi tshe hone 
khezwi. Ndo ri u u litsha houḽa munna a rumela vhathu uri vha ḓe vha 
mmbulahe nṋe a vha ngo nngwana hafha Itsani na muḓi wanga 

wonoyu a vho ngo vhuya vha u vhona ndi tshi ḓi vha henefha hayani. 
Vho huma vho ralo. Mudzimu o vha a tshi ntsumbedza zwoṱhe zwine 
zwa ḓo bvelela. Ndi ngazwo ni tshi vhona vhathu vha tshi bva vhaṅwe 
vha tshi dzhena vha tshi ḓa u alafhiwa na u rabelelwa. 


 


 


Mafhungo e nda a wana nga murahu nga muṅwe we a dzula ha vhafunzi a tshi khou 


lafhiwa nga vhafunzi avha ndi a uri khotsi avho vho vha vhe mufunzi wa kereke ya 


Zion. Fhedzi vha tshi yo lovha mukalaha vho vha vho no vha ḽiṅanga ḽihulu ḽi lafhaho  


Zwi pfala vha tshi kona u sedza na uri vhalwadze vha lwala mini tshine tsha ḓo ṱoḓa 


thabelo kana mishonga. 


 


Muṱalutshedzi J, ane a vha mulwadze we a ḓo ya kha muporofita vha Tsianḓa.  A 


tshi amba nga ha kulafhele kwa malwadze kha zwe a vhona ene u ri:  “Musi muthu a 


tshi khou lwala kana u bvisa tshinyama, hu shumiswa zwithu zwo yaho nga u 


fhambana.  Maḓi, thambo, tie, zwiwatsho, makhanḓela na zwiṅwe”.    


 


Musi mulwadze o swika, u a rabelelwa hu tshi khou shumiswa phuga ḽa 
thambo ḽi re na fembo na kukumba kwa phele ḽi tshi khou vhudzula 
muyani henefho tsini na mulwadze, zwi mbo vhonala uri mulwadze u 
ṱoḓa thabelo fhedzi, kana thabelo na mushonga. Arali vhulwadze vhu 
tshi ṱoḓa thabelo fhedzi hu ḓo lidziwa tshigubu ha imbiwa dza nndwani 
ya Dafita ha rabelwa ho rabelwa.  Arali zwi tshi ṱoḓa na mishonga u ḓo 
ṋewa nawo a vhudzwa na kushumisele. 


 


Muṱalutshedzi C vhone sa muporofita vho amba zwi tevhelaho malugana na 


kulafhele kwa malwadze o fhambanaho: 


 


Ndi a kona u thusa vho tsikeledzwaho nga nyimele dze vha ṱangana 
nadzo.  Ndi a kona u sedza vhulwadze kha maḓi o shelwaho ngomu 
boḓeloni ho dzheniswa na thambo ya mivhala ya uḽu yo hoṱiwaho, 
tswuku, dala na tshena.  Mulwadze u a ṋewa thambo yo hoṱiwaho, a 
vhofha mukuloni, zwanḓani, milenzheni na khunduni.  Heḽi ndi ḽone 
dzilafho ḽawe na u ḓitsereledza. Ha itwa hezwo kha mulwadze, mimuya 
mivhi i tshi mu vhona i ḓo mu shavha. 

Zwo ṱalutshedzwaho nga Muṱalutshedzi C, zwi khwaṱhisedzwavho na nga 


Lukhaimane (1980:62) a tshi ri: 


 


Calls „faith healing‟, which he defines as the use of sanctified papers, 


khutane (blue cloths on clothes), copper wires, strings which people 


had to use as protective‟s or healing instruments.  


 


Muṱalutshedzi K, mukalaha vha wanalaho Phiphiḓi vha miṅwaha ya 69, mudikoni 


wa kereke ya ZCC vhone vha tshi amba nga ha kulafhele kwa malwadze vha ri: 


 


Ndi tie tsekene ine ya ṱanzwa malofha ine ra i vhidza uri ndi ḓiripi 


ngauri i vha i songo ṱerekesa.  Hu na tie dzine ra dzi vhidza uri 


tshipontshi, dzine dzi vha dzo ṱanganana.  Dzone ndi dza u 


kuvhanganya mashika muvhilini wa muthu.  Dzi bviswa muvhilini nga u 


tou peiṱa kana nga u nwa tie ya “Hamburg”.  Kofi yo ṱerekiswaho 


vhukuma ya FG yone ndi ya u bvisa tshilumi thumbuni.  U bvisa tie idzo 


musi muthu o dzi nwesa u a phulwa u fhungudza malofha.     


 


Zwe muṱoḓisisi a wana kha maitele a kualafhele kwa malwadze ro sedza vhurereli ha 


Tshikhiresite ndi maitele anea a Tshirema ane a khou ḓivhonadza ngomu dzikerekeni 


dza ano maḓuvha. 


 


 2.5 TSEDZULUSO NGA HA KUVUSELE KWA VHANNA 


 


Muṱoḓisisi u ḓo sedzulusa nḓila dzine dza shumiswa kha u ita uri munna a vhe na 


nungo musi a tshi ṱangana tshihulwane na mufumakadzi wawe. Hu ḓo sedzwa 


maitele aya siani ḽa vhurereli ha Tshirema na kha ha Tshikhiresite. 

2.5.1 Kuvusele kwa munna nga nḓila ya Tshirema 


 


U ya nga Tshivenḓa munna u a thusedzwa uri a vhe na maanḓa a zwa vhudzekani. 


Munna u a itelwa mindaandaane ine a ḓo ṋewa nga maine a tou nwa yo lovhewa 


maḓini kana mabunduni. Mindaandaane eneyo ndi i itwaho nga miri ya ḓaka ine 


vhomaine vha tou bwa dzithavhani midzi yayo, midzi yeneyo miṅwe i a omiswa ya 


sinḓiwa ya vha lupuse lune lwa nga shelwa mabunduni kana mikapuni yo rindiwaho 


zwavhuḓi. Tsumbo ya mushonga wo raliho hu katelwa mupesu une kha vhupo hashu 


nga ngeno Hatshivhasa wa wanala thungo lwa dzithavhani dza Ṋiani.  


 


Miṅwe mishonga hu ḓo dzhiiwa midzi ya miri i fanaho na mulambatai na miṅwe ya 


tou lovhewa maḓini kana ya ṱanganyiswa na mabundu yo tou lovhewa ya ralo u 


nwiwa nga munna onoyo.  


 


Vhaṅwe vha sa athu u nwa mishonga yeneyo vhomaine vhavho vha a thoma nga u 


vha ṱanzwa ṋowa nga murahu ha musi maine o zwi vhona uri ṋowa yavho yo kuma,a 


i tshe na vhuhali ho teaho,  hezwi u a zwi vhona na nga ene muṋe nga u tou vha 


sedza tshifhaṱuwoni na nga u swifhalelwa vho swifhalelwa, u a zwi ḓivha uri vha tea u 


thoma nga u vha ṱanzwa ṋowa, a ḓo ri nga murahu ha tshifhinga a konaha u vha ṋea 


mishonga ya u ladzelaha mishonga i fanaho na mulambabea na miṅwe. Hu na 


mishonga ine ya fana na zwitunde zwa pfeṋe zwine izwi zwi ṋewa vhanna vhane zwi 


khou konḓa u ita ṅwana kha musadzi wawe. 


 


A tevhelaho ndi mafhungo bvaho kha Muṱalutshedzi E, a tshi khwaṱhisedza ayo o 


bulwaho afho nṱha. 


 


Miri heyo vhaṅwe vha i dzheniswa kudzhomelani ku re na mabundu 
kwa dzula ngomu nḓuni. Nga matsheloni u sokou nga zwiṱuku a tshi 
wana mikulo mivhili kana miraru.  Musi munna a tshi nwa mabundu 
ayo, u wana nungo nnzhi musi a tshi dzhena nḓuni. Mishonga iyo i mu 

fhaṱela nungo nnzhi na u fhelisa tshineto vhunga tshi sa ṱoḓei kha 
munna.   


 


 


Vho dovha vha isa phanḓa nga ha u vusuludza vhunna vha ri:  Munna uyo tshiṅwe 


tshifhinga u a ṱhavhelwa nga maine dzikhunduni i nḓila ya u mu lunda lwa tshoṱhe.  


Mishonga iyi a i ṋewi wa musadzi ngauri a nga fhenya munna wawe. 


 


Maitele aya a u vusuludza vhanna ano maḓuvha vhathu vha vho a teledza vhunga 


hu si tshe na vhomaine vha konaho u vusuludza vhanna. Ho no sala vhomaine vha 


lilaho masheleni hu si na mishumo i no vhonala. Vhaṅwe vhavho miri iyo a vha i 


ṱalusi, vhaṅwe vha fhedza na u vhulahisa vhaṅwe vhanna vha tshi vha vhulaisa nga 


u vha ṋea mishonga yo kalulaho musi vha tshi khou vha ṱanzwa vhunga vha sa koni 


u kala mishonga yo teaho. Vhunzhi ano maḓuvha vhanna vha tenda kha u ita 


nyonyoloso nga maanḓa u fhirisa u ṅwa mishonga ya Tshirema. 


 


 


2.5.2 Kuvusele kwa munna nga nḓila ya Tshikhiresite 


 


Muṱalutshedi K, vha ZCC vhone vha tshi amba nga ha u vusuludza vhanna vha ri: 


Ri vha bikela tie i no pfi tshiboho musi yo ṱanganyiwa.  Hu shumiswa 2 
x 500ml mafhi a luvhisi, 1 x 500ml tshipiriṱi, 1l coke, kofi ya FG ya 500g 
na muṋo wa madzhoro. Tie hei i ṋea maanḓa nga nḓila i mangadzaho.  
Arali vha i shumisa tshifhinga tshoṱhe i ita uri vha vhone zwithu zwinzhi 
musi vho dzhena thabeloni. Yenei tie a yo ngo tendelwa u ṋewa muthu 
wa tshifumakadzini ngauri i a dina vhukuma kha u ṋea nungo siani ḽa 
zwa vhudzekani. 


 


 


Muṱalutshedzi vho isa phanḓa vha tshi ri:  Kofi ya FG, Joko na Coocoo 
dzo ṱanganyiswa dza ṱereka vhukuma na mafhi a luvhisi, dzi pfi ndi 
„tshipontshi‟ a dzi nwiwi nga vhahammeni ngauri dzi ita uri a ṱavhanye u 

ṱamba kana u sema vhakegulu.  Dzi nwiwa nga vhanna u thusedza 
vhunna havho.  Tie ya mufuda uyu i nga kha ḓi nwiwa nga vhakegulu u 
tou vha khwaṱhisa miraḓo ngauri u ya nḓuni no notha. 


 


Maitele aya na one a si ane ra nga tou rwela bembela ra ri ndi ane a shumiswa nga 


kha vhurereli ha Tshikhiresite vhunga izwi zwi tshi pfala zwi tshi itwa nga sia ḽithihi ḽa 


kereke nkene hu si nga kereke dzoṱhe dza vhurereli ha Tshikhiresite. A si vhoṱhe 


vhatevheli vha vhurereli ha Tshikhiresite vha tevhedzaho maitele aya a u vusa 


munna vhunga vhaṅwe vha tshi amba uri izwi a zwo ngo fhambana na maitele a 


Tshirema tshine tsha shumisa mishonga. Vhanzhi vha vhurereli ha Tshikhiresite vha 


tenda kha nyonyoloso na u shumisa mishonga ya dzikhemisini. 


 


2.6 TSEDZULUSO NGA HA U THUSA VHANA 


 


Hafha kha hetshi tshipiḓa ndi hune ha ḓo sedzuluswa nḓila dzine dza shumiswa kha 


musi hu tshi thuswa ṅwana vhunga vhurereli vhuṅwe na vhuṅwe vhu na maitele aho. 


 


2.6.1 Vhana vha thuswa hani nga Tshirema 


 


Nga Tshivenḓa, lushie lwa bebiwa muṱani a lu sokou farwa nga nnyi na nnyi lu songo 


thoma lwa thuswa. Ṅwana u thusiwa a tshe lutshetshe. Hezwi ndi u itela u mu 


dzivhela kha mirunzi ya vhathu vho humaho nḓila.  Ṅwana u a itelwa ludede lu re na 


tshitungulo tsho fhonḓiwa a vhofhelelwa khunduni. Haya ndi maitele a muṱa muṅwe 


na muṅwe wa Tshirema nahone kha tshaka dzoṱhe hu tshi katelwa na kha 


Tshikhuwa, huṅwe na huṅwe hu na maitela a hone nahone vha tenda uri muḓi 


muṅwe na muṅwe u na maine wawo vhunga mafhungo a mithuso ya vhana hu sa 


sokou waniwa maine muṅwe na muṅwe nḓilani vhunga zwi tshi vha na masiandaitwa 


mavhi arali zwi songo itwa nga nḓila yo teaho. 

Malan (2003:11) a tshi amba nga muthuso wa vhana u zwi ṱalutshedza nga u rali:   


 


  


Dedication of a child is done within a month after the birth of a child he 
is dedicated to the ancestor and supplication sacrifice made of his 
protection and blessing.   


 


 


Muṱalutshedzi L, vha vhukale ha vhukati ha miṅwaha ya 50-55 vha re maine vha ri 


hu tshi thuswa vhana hu itwa hezwi: 


 


Hu shumiswa zwithu u thusa vhana zwi ngaho sa mutshila wa tswina, 
mashashadanga, zwipande, na tshika ya pfeṋe. Zwithu izwo musi zwo 
vanganyiwa, zwi a fhisiwa zwa swifhala zwa kona u kuiwa.  Ṅwana u a 
lumelwa muvhili woṱhe, kha phanḓa a itwa ṋola, kha ngoma yawe, a 
ḓodzwa mushonga uyo mutswu kha ngoma u vhuya u swika i tshi 
ṱangana. U a itelwa tshiunza ho shela na muuluso. Hezwi ndi u mu 
tsireledza kha mimuya mivhi. 


 


 


Nga nṱhani ha tshayo ya vhomaine vha vhukuma ano maḓuvha, u sa tsha 


fhulufhedzea ha vhomaine, u dzhenelela ha pfunzo, zwi tshi katela na u pfesesa 


maitele a kereke ano maḓuvha vhana ri wana vha sa tsha thusiwa. Vhana vha khou 


ḓi aluwa vha vha vhanna na vhasadzi vhahulu hu si na zwa u thusa vhana. Maitele 


aya o no tou sala vhuponi ha mahayani nahone kha miḓi i sa tsha tou ḓadzaho 


tshanḓa. 

2.6.2 Vhana vha thuswa hani nga Tshikhiresite 


 


Na vhenevha vha vhurereli ha Tshikhiresite na vhonevho maitele ndi anea mathihi a 


u ri ṅwana u a kumedzelwa kha Mudzimu nga thabelo.  Vha tenda kha uri u ḓo 


aluswa kha nḓila yo tsireledzeaho. 


 


Muṱalutshedzi M, ndi mukegulu a re muraḓo wa kereke ya Zion City Apostolic 


Church kha ḽa Phiphiḓi. Ndi vhone vho hweswaho mushumo wa u thusa vhana afho 


tshivhidzoni. Mukegulu avha ndi vhukale ha miṅwaha i vhalelwaho kha 


vhofurathimalo (68) vhone vha tshi fhindula vho ri: 


 


Zwi shumiswa zwa ṅwana zwa u ḽela, zwi a rabelwa, ḽitha mbili dza 
maḓi ane a ḓo ita a tshi nwisiwa kana u twedza maḓini awe a u ṱamba.  
Kwana uku ku a vhofhelelwa thambo yo hoṱiwaho nga muvhala mudala 
wa ulu mukuloni, zwanḓani, khunduni na milenzheni.  Hezwi ndi u 
thivhela u kavhiwa nga mimuya mivhi na uri a aluwe o tsireledzea. 


 


  


Maitele aya a u thusa vhana nga Tshikhireisite ano maḓuvha a khou fela mbevha a 


tshi ya.  Hezwi zwo no tou sala kha kereke dzine dza tou vhaliwa dzi ngaho dza Zion. 


Hezwi zwi khou vhangwa ngauri mushumo wa u thusa vhana u vho vhonala zwi tshi 


vho nga zwi tshinya masheleni a si na vhukono vhunga hu tshi vho itwa zwimima 


zwihulu ha itwa na zwiḽiwa zwi si naho vhukono. Vhane vha tsha ḓi zwi ita u wana hu 


vhaḽa vhane vho ima zwavhuḓi ṋalani dzavho. Kha ḽifhasi ḽa zwino ḽine tshelede ya 


khou konḓa u i vhulunga vhathu vhanzhi vha khou ḓibvisa khazwo. 


 


2.7  KULONDOTELWE KWA ṄWANA WA MUSIDZANA WA KHOMBA 


 


Afha ndi hune muṱoḓisisi a ḓo ita ṱhodisiso nga ha nḓila dzine ṅwana wa musidzana na 


khomba a alusiswa zwone.  Hezwi ndi zwine ano maḓuvha ha vho tou pfi u imbelwa 

nga tshirudi na u imbela khomba nga maitele a kale na kale a u tou isa khomba 


musanda.   


 


2.7.1 Nḓila ya Tshirema ya u londota ṅwana wa musidzana 


 


Nga Tshivenḓa ṅwana wa musidzana u aluswa nga vhadzulapo vha henefho kusini 


kune a dzula khakwo.  Ndi ngazwo hu na murereo uḽa u no ri: Tsiwana i laiwa nḓilani.    


 


Muṱalutshedzi E, vhone vha ri:  


Musi  musidzana e phalaphathwa, u ya ngomani dza Tshivenḓa sa; 
musevhethoni a funziwa vhuḓifari havhuḓi na vhaṅwe ngae.  A tshi tou 
sema vhakegulu u ya vhushani, tshikandani na dombani.  Afha ndi 
hune a ḓo gudiswa milayo ya u ri u ḓifara hani o no vha musadzi na uri 
munna u fariswa hani musi o no vha vhuhweni. 


 


Izwo zwo bulwaho afho nṱha zwo tikedzwavho na nga Muṱalutshedzi L, vhane vha 


tshi amba nga u alusa ṅwana wa musidzana vha ri: 


 


Ṅwananyana uyo u a iswa zwikoloni zwa sialala u pfumbudzwa milayo 
ine ya ḓo mu ita musadzi kwae matshelo.  U laiwa nga vhabebi vho 
fhambanaho nahone vho ya ngomani idzo.  U funzwa u ṱhonifha, 
vhuḓifari kwaho i nḓila ya u shavha u shonisa vhabebi na hune a ḓo 
malwa hone.  Khomba idzo dzi swika na hune dza setshwa uri a dzo 
ngo silinga na.  Arali o silinga, hu vhudzwa vhabebi.  Musi a tshi 
fheletshedzwa ha phulwa tshitemba ngeno zwa vhaṅwe zwo shatelwa.  


 


 


2.7.2 Nḓila ya Tshikhiresite 


 


Musidzana u ḓo thoma nga u dzhena tshikolo tsha Swondaha na vhaṅwe.  Vha a 


funziwa ndayo ya u ofha Mudzimu hu si vhathu.  Vha tshi vha vhaswa, ndi henefha 

hune vha vhudzwa u ila tshivhi vhunga na ipfi ḽa Mudzimu ḽi tshi ri: “Vhudzekani 


phanḓa ha mbingano ndi tshivhi”.    


  


Muṱalutshedzi M, sa muraḓo wa kale henefha kerekeni ya Zion City Apostolic 


Church kha ḽa Phiphiḓi, vho dovha vha ṋewa vhuḓifhinduleli ha mushumo wa u alusa 


vhana vha vhasidzana afha tshivhidzoni. Vha tshi fhindula fhungo ḽi kwamaho u 


imbelwa vho ri: 


 


 Kerekeni hei ya Zioni a hu na tshe ndi si itwe nṋe. Zwi tou vha zwi itwa 
zwo dzumbamiwa. Vhaṅwe vha tshi sala vha tshi isa vhana vhavho u 
imbedzwa nga tshitendi vha vha vho no vha isa musanda vhathu vha 
sa zwi ḓivhi. Nga tshitendi huṅwe ni ḓo wana zwi tshi vhavha u vhuya u 
fhira na musanda. 


 
 


 


Vha tshi ṱalutshedza nga zwine zwa itwa musi hu tshi imbedzwa vho isa phanḓa 


nga u rali: 


 
 


 Zwi a ḓivhea uri nga tsha musanda hu na u kamisa khomba mulamboni 
nga matsheloni-tsheloni vhathu vha tshe vho lala. Zwino kerekeni hu 
shelwa maḓi bavuni nga madekwana ḽa vhewa vhusiku hoṱhe haaḽa 
maḓi a lala a tshi rothola. Nga matsheloni khomba dzi ḓo dzheniswa 
nga muthihi nga muthihi hafhaḽa maḓini dzo tou thaa! Hu si na na tshe 
a fuka muvhilini. Hayo maḓi a rothola u fhira na a mulamboni ngauri a 
mulambo nga matsheloni a a dudela. Ni ḓo wana zwikomba zwo songa 
tshiṱungu muvhili woṱhe. 


 


Mbudziso nga ha u tshiniswa lunya, mutshino une khomba dza tshiniswa vho hwala 


zwanḓa ṱhohoni, a tshi tsa a tshi gonya sa ane a khou ita tshiḓula musi vha tshi 


imbelwa vha tshi amba vho ri: 

Tshikhuna na tshipimbi tshi a bva nga Bivhili na u funzwa nga 
Swondaha fhedzi? Khomba i bviswa tshikhuna na tshipimbi nga lunya, 
u fanela u tshina u swika biko ḽawe ḽi tshi wela kha zwirumbi na 
magona awe haya. Vha tea u mu vhona o tou luputu, a sale o romba, o 
tokomelwa a dovha a vuḓa vhukuma sa ṅwana o bebwaho nga 
mbabvu dza Muvenḓa. Hezwi zwithu zwi a fana, a hu na tshitendi a hu 
na zwa musanda maitele ndi mathihi.” 
 
 


Mbudziso ya uri fhano kerekeni khomba dzi a ṱolwavho naa u sedza arali o silinga sa 


zwine ra zwi ḓivha nga tshashu tsha kale na kale, vhaṱalutshedzi ndi tshigwada tsha 


vhakegulu vha re miraḓo ya kereke yenei ya Zion vha vhukale ha miṅwaha i 


vhalelwaho kha vhofurathimalo u ya kha fusumbe (68-70) vhone vha tshi fhindula 


vho ri: 


 


Zwi a itwa hu ro vha uri zwi itwa ho dzumbamiwa, havha vhana vha 
tshi ḓiswa hafha kerekeni, vha tea u fhedza vhege vha sa bveli nnḓa, 
ndi ngazwo zwi tshi fanela u itwa zwikolo zwo vala. U tea u fhedza 
vhege o tou thaa! hafha nḓuni vha sa bveli nnḓa nahone a songo 
ambara tshithu, arali a vha a tshi lila u ḓithusa tshihulwane u tea u 
konḓelela u swika madekwana, hezwi zwiṅwe u bvela henefho. Hezwi 
ndi tshipiḓa tsha u ṱola. Vhege i tshi fhela hu ḓa vhakegulu vhahulwane 
vha tshivhidzo vha ḓivheaho u vha vho tshidzwa. Khomba dzi ḓo yaha 
dzi tshi ganama phanḓa havho nga muthihi nga muthihi vha tshi vha 
ṱolela u vhona arali a songo pwasha tshitemba tsha hone. 


 


 


Mbudziso ya uri zwino vha wana tshitemba tsho pwashwa nga tshitendi vha ita mini? 


Tshigwada itsho tsha vhakegulu tshi tshi fhindula vho amba uri a ri sokou amba 


zwithu zwa vhathu, fhedzi vhabebi vhawe vha a ḓivhadzwa.  Ri tshi redza zwe vha 


amba vho ri: 


 


Ano maḓuvha ri vho shavha u amba zwithu zwa vhathu, a thi ri ho no 
vha na ayo a dzipfanelo. Vhabebi vhawe vha a ṱuwa vha ni farisa. 
Fhedzi vhathu vha ḓo ḓi zwi pfa nga nyimbo dzine dza imbwa musi vha 
tshi vho fhelekedzwa mahayani avho uri khavho havho vhana hu na we 
a waniwa zwithu zwawe zwi songo dzudzanyea. 

Afha fhasi hu ḓo tevhela dzivese dza luimbo lwa hone na ṱhalutshedzo kana zwine 


idzo vese dza hone dza vha dzi tshi amba zwone u bva kha vhone vhaṋe 


Muṱalutshedzi M: 


 


Tshedza tshedza vhukuma 
Tshedza tshedza tsha Jiso. 
Tshi ri u penya swiswi ḽo dzumbama 
Tshedza ndi vhuṅwe vhuṱolo 
Tshedza-tshedza tsho naka 
 
Mazioni ndi ṅanga dza muya 
Vha tshi vumba vha tou gwadama 
Meriamu o rumbula ngoma 
Vho ya thungo vha vhuya vho farwa 
Nyamuloi litshani u lowa 
Saṱhane tsho ambara khavhu ya mulilo. 
Ro wana zwinana zwo tumba. 


 
 


 


Muṱalutshedzi M, vha tshi ṱalutshedza zwiṱanza zwa luimbo ulwo vho sumbedzisa 


hezwi:  


 


Kha tshiṱanza tsha u thoma hu vha hu tshi khou pembelelwa khomba yo wanalaho i 


songo pwasha tshitemba tshayo. Nzulele ya tshitemba tshi songo pwasheaho ndi i 


vhonalaho i tshena vhukuma u ya nga vhakegulu vho ṱolaho idzo khomba. Ndi hezwi 


zwine zwa fanyiswa na tshedza, tshedza tsha Yesu. Nahone nga nḓivho yavho 


havha vhakegulu, u kona u ḓifara wa sa ḓithithise wa phwasha tshitemba lwa 


vhudzekani ndi vhuṱolo vhukuma.  


 


Tshiṱanza tsha vhuvhili ndi tshone tshi vhudzaho vhathu uri hai khuvha hu na we a 


wanala o tamba nga zwi sa tambiwi ngazwo. Vha tshi imba vha tshi ri “Meriamu o 


rumbula ngoma, vha vha tshi amba uri o silinga, o pwasha vhusidzana hawe, o 


rumbula ngoma, ndi ngoma ya tsioni i sa sokou kwamiwa”.  


 


Vhone vhaṋe mazioni vha tenda kha uri ndi dziṅanga, vha a vhona, hezwi hu tshi pfi 


“Vho ya thungo vha vhuya vho farwa” vha ri zwi amba uri o ya a ṱolwa a wana a 

songo kuna. Vha tshi ri “Ro wana zwinana zwo tumba, zwo ambara khavhu ya 


mulilo”. Vha ri zwi amba uri vho wana hu tshi ṋengisa nga nṱhani ha zwe a ita 


nahone u tea u shavhiwa a sa sendelwe tsini hawe vhunga o hwala khavhu dza 


mulilo. Khavhu ya mulilo i a vhulaha zwino na onoyu a nga u vhulaha. Zwino arali 


khomba idzi hu si na we a tamba nga zwi sa tambiwi ngazwo hu pfi a vha imbi 


tshiṱanza tsha vhuvhili.  


 


 


Arali wo pfa haya mafhungo a kwamaho kualuselwe kwa khomba dzikerekeni u a 


wana uri maitele oṱhe a vhuya a nga a sa fhira na a Tshiafrika ngei misanda. Hezwi 


zwone zwi pfala zwo andesa kha dzikereke dza Zioni. Hafhu na u ambara 


zwiambaro hu pfala vha tshi vha na vhege yoṱhe ine vha tea u vha a sa ambari 


tshithu nga fhasi vha tshi dzula vho tou thaa!  


 


 


Ṱhoho hei yo angalala vhukuma fhedzi ha mihumbulo yo ṋekedzwaho nga 


vhavhudziswa i a khwaṱhisedza kha muṱoḓisisi uri na Tshikhiresite tshi na maitele a 


u imbedza khomba u fana na Tshirema. 


 


 


2.8 TSEDZULUSO YA NGA HA KUMALELE 


 


Afha fhasi hu ḓo tevhela tsedzuluso i kwamaho kumalele ro sedza zwiitwana na 


mikhuvha i tevhedzwaho u ya nga vhurereli nga u fhambana haho, vhurereli ha 


Tshirema na ha Tshikhiresite. 


 


2.8.1 Kumalele nga nḓila ya Tshirema 


 


Zwi tshi ya kha Tshirema musadzi a tshi malwa muḓini a si wa munna a eṱhe.  U vha 


a musadzi wa vhathu vhoṱhe vha muḓini.  U malwa nga tshelede ya vhabebi ine ha 

pfi ndi dzekiso kana a malwa nga thundu yo malaho khaladzi ha konou pfi ndi 


muvhuye nga dzanga. 


 


Muṱalutshedzi E, vha tshi amba nga kumalele vhone vha ri:   


Vhavenḓa a vha sokou tama u nwa maḓi a tshisima tshiṅwe na tshiṅwe ngauri 


vhaṅwe miḓini yavho a hu dzhenwi.  Vha a ḓi thoma vha sedzulusa, ndi ngazwo 


huṅwe vha tshi nga malelana sa muzwala na muzwala wa malume a ya a bikela 


makhadzi.  Vha dovha vha sedzavho na mikhwa na mashumele vha tshi shavha u 


dzhia mubva wa ṋala dzo dzulaho dzo swa. 


 


2.8.2 Kumalele nga nḓila ya Tshikhiresite 


 


Kha Tshikhiresite musadzi u tou shumelwa.  Yakobo o ya shumela musadzi we a vha 


a tshi ṱoḓa u mu vhinga.  O mu shumela miṅwaha miṱanu na mivhili a kona u fhiwa 


ene.  Ngauri o fhiwa a si ene we a vha a tshi khou mu ṱoḓa, zwo sia a tshi dovha 


hafhu a tshi shuma miṅwe miṅwaha miṱanu na mivhili a kona u wana Raele. 


 


Muṱalutshedzi N, ndi ṱhohoyatshikolo tsha phuraimari ya Gonela kha ḽa Tshifuḓi. 


Miṅwaha nga u angaredza i nga vhalelwa u bva kha vhofuṱhanuṱanu (55). Avha vho 


vha tshi dzhena kereke ya IPCC kha ḽa Itsani fhedziha zwa zwino vho litsha. Vha tshi 


amba nga ha zwiitwana zwa kereke iyi zwi tshi kwamaho kumalele vhone vha tshi 


amba vha ri: 


 


 


Hangei IPCC ni mala vhasadzi vhane na funa. A vha ni kaleli tshivhalo. 
Vha tenda kha uri musadzi muthihi ndi ḽiivha. Hafhu na mufunzi u a tou 
semana a tshi semanela uri misi ya musi musadzi a maḓuvhani ni tou 
zwi ita hani ngauri ha tendelwi u fara na tshithu na tshithihi tshaṋu, hu 
nga mabaini aṋu nahone ha tendelwi na u dzhena khao.  Ha tendelwi u 
itela munna wawe tshithu o zonya madzudzu nga fhasi. 

Vha tshi isa phanḓa nga zwi kwamaho kumalele ngei kerekeni ya IPCC vho amba 


vha ri: 


 


 Honeha naho zwo ralo a zwi ambi uri i sokou vha dzhia u shidzhe u ḽe. 
Hu na  milayo i no tevhedzwa nga maanḓa. Na vhona musadzi ane na 
pfa ni tshi mu funa ni vhudza vhahulwane vha tshivhidzo. Ndi vhone 
vhane vha ni dzudzanyela mafhungo oṱhe na kha vhabebi vha uyo 
musadzi. A ni tendelwi na u dzula nae tshihulwane hu sa athu vha na 
thendelo i bvaho kha vhabebi kana vha lushaka lwa uyo musadzi. 
Musadzi ni tou ṋekedzwa ene nga tshivhidzo na vhabebi vhawe. 


 


 


Muṱalutshedzi F, sa mufunzi a ḓivheaho na u ṱhonifhea vha kereke ya Zioni hafha 


kha ḽa Itsani, vhone vha tshi ḓadzisa mamalele a kwamaho kereke ya Zioni vha a 


amba zwi fanaho na zwo bulwaho nga Muṱalutshedzi N. Vha tshi amba vhone vha 


ri:  


 


Hafhu mazioni ndi vhafuwi, ndi vhatshidzi na vhalamukisi vha mimuya 
na matshilo a vhathu. Tenda na kona u vha fha zwiḽiwa vha ḽa vha fura. 
Zwi a dina u vha na musadzi muthihi ngauri Levetiko 15:19 i a ri fara 
zwanḓa. A thi ri ha sendelwi musadzi arali e kha dzitshika lwa 
maḓuvha maṱanu na mavhili. Tshivhidzoni hu ḓa vhathu vhanzhi u 
lafhiwa, vhaṅwe vha vha vha sa koni na tshithu, zwino ni ri vha thuswa 
nga nnyi? A thi ri hu ḓi nga musanda nga u ḓala? 


 


  


Arali wo pfa mafhungo ayo a vhathu avho vhuvhili havho u a kona u amba uri 


nangoho maitele a dzikerekeni a ḓi vha maitele a nnyi na nnyi wa Murema ane a 


tenda uri munna ndi wa vhasadzi hu si musadzi muthihi vhunga musadzi muthihi u 


ya nga tshirema e khaladzi.  Na Tshivenḓa tsho amba uri “munna ndi nḓou ha ḽi muri 


muthihi fhedzi”.  

2.8 TSEDZULUSO YA MUSI HO WA LUFU 


 


Lufu lu dzhiiwa sa dada ḽi ofhisaho na u ṱhonifhiwa musi lwo dzhena muḓini.  


Muṱoḓisis u ḓo sengulsa uri musi lufu lwo ri wela hu itiwa zwifhio u lu pandela na u lu 


ṱamba.  Hu ḓo sedzwa zwi tevhelaho: 


 


2.9.1 Nga Tshirema vha dzhia hani lufu 


 


Tshivenḓa tshi tenda uri mufu ha sokou ṱuwa, hu na muloi. Ndi ngazwo hu tshi ḓo tea 


u ḓo tsigulwa tshitombo hu u lila u vhona tsho ḽaho mufu.  Ane a ḓo farwa 


mungomeni u vhuya na bemu.  Hugh (1968:164) a tshi amba nga ha lufu u ri:  


 


The burial party go through a special purification ritual to cleanse 
themselves from the defilment and dangers of contact with the corpse.  
They wash in the river, and their return a heap of grass is lighted in the 
khoro.  Their hands and feet are drawn through fire, so completing the 
purification.  Sometimes the medicine-man dips a branch of the bopha 
vhafu (tie death) into a mixture that he has brought with him and 
smears it on the palms and backs of the hands, on the feet, and on the 
chests of all the relatives.  He also gives them a dose of mixture to 
drink.  All the children of the deseased must go through a special 
purification ritual.     


 


 


Muṱamutshedzi E, maine avha vha ri: U thivhela mimuya ya mufu u dina na u 


tambudza vhana vha mufu vha a ṱanzwiwa uri vha si dzule vha tshi ḽora nga mufu. 


 


Ngoma dza u imela dzi a itiwa. Uvhu ndi vhuṱambo ha dzumo.  Hu 
rindiwa mukapu wa makhaha u no pfi ndi mafa.  Mafa haya hu pfi ndi 
vhulivhadza nga ha lufu kha vho salaho.  Vhathu vhoṱhe vho ḓaho u 
imela, vha tshi swika khoroni vha ṋekedzela zwanḓa, nnḓa na ngomu 
hazwo, khana na milenzhe vha hashwa maḓi nga bopha vhafu ḽo tou 

kanḓiwa ḽa muri u no pfi Luangalala.  Muthu a konaha u ṋewa kuswa 
uko kwa mafa,a shenga a dovha a pfela, a kona u dzhena muṱani.  


 


Hugh, A (1968: 164) a tshi amba nga dzumo u ri:  


 


Before any grain belonging to the dead person may be eaten, or any of 
his possessions touched, all the lineage must attend the dzumo 
ceremony (from u luma, to bite).  All the different varieties of seeds are 
cooked into a soft porridge and mixed with a powder made from the 
dried head of ostrich; each relative takes a portion of the porridge and 
rubs a little between the big toe and second toe of each foot, and on 
knees, elbows, and wrists; a small portion is then taken into the mouth 
and spat out. 


 


 


Arali mufu a mufumakadzi nga tshirema na henefha hu a lugiswa zwiḽiwa nga nḓila 


ine ya fana wa munna na vhana maitele ndi anea mathihi.  Hugh A (1968:165) u isa 


phanḓa nga zwine zwa tea u itwa a tshi ri:   


 


After the dzumo ceremony the seeds of the deseased are mixed with 
the powder and small portion given to the relatives to mix and sow with 
their own seeds.  This procedure is thought to eliminate the possibility 
of the spirit of the dead person trying to spoil the crops; when his own 
seed is mixed with theirs, in spoiling theirs he would also be spoiling 
his own.   


 


 


Muṱalutshedzi L, vha ri tshilikadzi nga Tshivenḓa i a nangiswa muṅadzi kha 


makhotsimunene.  Makhadzi u vha o no amba na dzikhaladzi dzawe na vhasadzi 


vhadzo uri hu si vhe na u luṱana.  Hezwi ndi u itela u tsireledza vhana vha mufu 


khathihi na thakha ya mufu i si shashate na shango.  Arali tshilikadzi iyo ya sa ita 


izwo a funa wawe thundu ya fhalala, vha hawe vha a lifha.  

 2.9.2. Vhurereli ha Tshikhiresite vhu dzhia lufu nga nḓilaḓe? 


 


Musi vhalidzi vho vhuya mavhiḓani, hu vha na maḓi khoroni o shelwa bavani.  


Vhafunzi vha a rabelela maḓi vha kona u handuluwa lufu nga tshanḓa phanḓa na 


murahu.  Maitele anea a vho itwa na nga mazioni.  Hu dzhiwa thambo yo hoṱiwaho 


ya uḽu ya vha yone ine ya hasha maḓi vhathu ngayo. 


 


2.10 MANWELEDZO 


 


Kha hei ndima ho sedzwa nḓila dzine dza shumiswa kha maitele a Tshirema na a 


vhurereli ha Tshikhiresite zwo livhiswa kha u fara miḓi, kulafhele kwa malwadze o 


yaho nga u fhambana, kuvusele kwa vhanna, u thusa vhana, kualusele kwa ṅwana 


wa musidzana, kumalele na musi ho wa lufu. 

NDIMA YA VHURARU  


TSHIFHINGA TSHINE MAITELE A VHURERELI HA TSHIREMA NA A 


VHURERELI HA TSHIKHIRESITE HA ḒIVHONADZA NGATSHO 


 


3.1 MARANGAPHANḒA 


 


 


Tshipikwa tsha ndima iyi ndi u bvisela khagala hune maitele a vhurereli ha  Tshirema 


na a vhurereli ha Tshikhiresite zwa ḓivhonadza ngatsho.  Hu ḓo sedzwa uri ndi 


tshifhinga tshifhio na hune vhurereli uvhu vhuvhili hao ha ḓivhonadza nga ngazwo.  


 


3.2 TSENGULUSO NGA HA TSHIFHINGA TSHA U VHEA MUḒI 


 


3.2.1 Vhurereli ha Tshirema  


 


Zwi tshi ya nga maitele a Tshivenḓa muḓi muṅwe na muṅwe u tea u vhewa. Vha 


tenda uri muḓi arali wa sa vhewa u vha dambeloni ḽa vhaloi. Zwi tshi ya nga mvelele 


ya Tshivenḓa, muḓi muṅwe na muṅwe u na maine wawo.  Zwezwoha tshifhinga tsho 


teaho ndi musi muḓi u tshe muswa u tea u vhewa hu sa athu u pfulutshelwa khawo 


kana wo no vha wa kale luvhambo lu a vusuludzwa.  


Muṱalutshedzi H, vha tshi amba nga tshifhinga tshine muḓi wa vhewa ngatsho vho 


ri: 


 


Hafha hu vhidzwa maine ane u thoma a tungudzela hu u itela u 
vhonisa uri a hu na zwithu zwo no dzheniswaho na.  Arali zwa 
wanala zwi hone zwi thoma zwa pandelwa.  A tshi vhea muḓi u 
shumisa phamba dzawe. Zwoṱhe hezwi zwithu zwi itwa hu nga 
madekwana vha muḓini vha sa athu u isa marambo maṅweni vha 
fariwa (u ṱhavhelwa ṋola).  Vhukati ha vhusiku maine u ḓo kona u 
mona na muḓi a sa vhoniwi a ita zwine a ita.  Huṅwe u zwi ita a 
songo ambara.  Hu tendiwa uri maswina a muḓi (vhaloi) ndi zwira 
zwa muḓi wonoyo.  Maine u ṱuwa na zwezwo vhusiku hu tshi 

tendiwa uri u ṱuwa na zwikhokhonono zwine zwa khou dina muḓini 


wonoyo. Luvhambo lwa muḓi lu a vusuludzwa ṅwaha muṅwe na 


muṅwe hu u itela uri hu dzhene luswa hu u shavha vhaloi uri vha 


nga vha vho no ḓowela muḓi uyo vha ḓa nga huhulu.   


 


   


3.2.2 Vhurereli ha Tshikhiresite 


 


Tshifhinga tshiṅwe na tshiṅwe muḓi u dzula wo lindiwa nga Yehova sa ene 


mutsireledzi kha zwoṱhe zwi si zwavhuḓi.  Psalm (127:1-2) i ri: “Nnḓu ya sa fhaṱiwa 


nga Yehova, u ḓinetisa ha vhafhaṱi ndi u sokou ita; muḓi arali wa sa lindiwa nga 


Yehova, vha u lindaho vha so sokou ita”. Hezwi ndi u itela uri muvhi a si kone u 


dzhena. 


 


Muṱalutshedzi F, vhone vha amba uri tshifhinga tsha u vhea muḓi ndi vhukati ha 


vhusiku i nḓila ya u thivhela vhaloi uri vha si kone u dzhena.  Maḓi a vhukati  ha tivha 


ndi a u ri vhaloi vha vhone tivha ḽa lwanzhe ḽo alama muḓini wonoyo zwa sia vha nga 


si kone u dzhena. 


 


Maitle aya a Tshirema a khou vhonala o ṱuṱuwedza vhurereli ha Tshikhiresite 


 


3.3 TSENGULUSO YA NGA HA KUALAFHELE KWA MALWADZE 


 


Vhunga malwadze o ya nga u fhambana, na kualafhele kwo ḓi ya nga u fhambana.  


Afha hu ḓo sedzwa tshifhinga tshine dzilafho ilo ḽa ḓo tewa nga u itwa zwi tshi elana 


na maitele a Tshivenḓa na a vhurereli ha Tshikhiresite zwi tshi ya nga tshaka dza 


malwadze.   

3.3.1 Nḓila ya Tshirema. 


 


Kha lushaka lwashu lwa Vhavenḓa, hu na tshifhinga tshine ha ḓo fanela u imiswa 


ngoma, dzi nga vha dza malombo kana tshele musi mulwadze a sa khou fhola.  Afha 


ndi musi mulwadze a tshi khou lwala vhulwadze vhu sa pfesesei.  A tshi khou 


tambudzwa kana o nangiwa nga midzimu ya vhomakhulu wawe uri a vhe ene ane a 


ḓo londota zwitungulo.  


 


Muṱalutshedzi E, vhone vha ri malwadze a ngaho a tevhelaho a na tshifhinga tsha u 


a alafha:  


 


A ḓaho nga zwa midzimu , a sa fholi.  Hu vha hu u nangiwa nga vhadzimu uri u 


vhulunge mapfumo avho.   


 


Tshifhinga tsha u lidza ngoma ndi mavhuyahaya musi zwiḽiwa zwa u 
ita mahalwa sa mifhoho na luvhele zwo vhibva.  Vhathu vha vha vho 
awela.  Ngoma a dzi tikiwi nga ṅwedzi wa Ṱhangule ngauri tshiṅwe 
na tshiṅwe tshi vha tshi khou ṱangulwa.  Zwithu zwi vha zwi sa khou 
tshimbila nga ngona. O fhedza u tshina malombo u ṋewa miṅwenda 
ya zwitungulo sa, maṱongo a vhofha kana a pakata, a ḓodzwa 
luvhundi ṱhohoni na u kungela malembe mukuloni.   


 


 


 Fhungo iḽi ḽi tikedzwa nga Hugh (1968:303) a tshi ri: 


Possession is diagnosed by the ṅanga, who has been generally been 
consulted to discover  the cause of some strange illness or behaviour 
of patient; on declaring that the patient is possessed of the tshilombo 
he tested the truth of his diagnosis  by offering the patient various 
foods to eat; if the client vomits he knows that he is right and advises 
his clients to summon the assistance of maine vha tshele (diviner of 
the rattle) who, having himself once been possessed, has become an 
authority on the subject. 

Mala (2003:8) ene a tshi amba nga ha zwiṱhavhelo u ri: “Sacrifice occurs when 


people make offerings to spirits to increase the efficacy of their prayers.  People may 


sacrifice animal‟s lives or human lives in order to propitiate a deity”. 


 


Muṱalutshedzi E, vha tshi tikedza zwo bulwaho afho nṱha nga vha ri: “U twasa zwi 


ṱoḓa u nwa malofha a mbudzi ya mbokoṱo ntswu”.  Mutwa (2003:26-27) na ene u 


tikedza nga u ri: “Occationally animal sacrifices may be used and blood especially is 


used to placate disruptive spirits”. Hezwi zwi amba u ri o pfumbudzwa vhuṅanga a 


nga kona u thusa kha vhulwadze vhu fanaho na u ṱatshilelwa nga vhaloi, tsira, 


tshiḽiso, na maṅwe manzhi. 


 


Maine vha wanalaho fhaḽa Ha Tshikambe vha ṱalutshedza uri musi muthu ri tshi ri o 


ṱatshilelwa ndi musi o shumiselwa mishonga kana ho dzheniswa ṋowa kana tshiṋwe 


tshipukavho kha muthu onoyo hu nḓila ya u mu tshivha kana u mu pfisa vhuṱungu.  


Vha tshi isa phanḓa vha ri muthu uyo u vha a sa ḓivhi uri ndi ngani a tshi khou ita 


zwithu izwo.  Tsumbo: Arali a wana mushumo u dzulela u pandelwa hu sa tou vha 


na tshe a tshinya tshone.   


 


Muṱalutshedzi H, vhone vha ri makhadzi vha a humbelwa u amba na 


vhomakhulukuku.  Vha tshi amba vha ri:    


 


Arali hu u phasa, zwi itwa nga matsheloni.  Makhadzi u ḓo 
gwadama, a sedza fhasi ngauri u khou amba na vha fhasi, a tota fola 
a shela fhasi, a khuba maḓi nga khavho a pfela fhasi a tshi khou 
rerele a tshi vhidza vhomakhulukuku nga madzina.  Vha tshi ri 
ṅwana kha rwiwe nga phepho sa vhaṅwe zwithu zwi mu nakele. 


 


Vha isa phanḓa vha tshi ri:  “Thuso arali i tshi khou konḓa, ndi tshone tshifhinga 


tshine maine u ḓi tou thoma a tungudzela.  Hu a dovha ha vha na tshifhinga tsha 


mulwadze  a tshi bva dzimamuḓi a ya a dzula ha maine a tshi aravhedzwa tsemo nga 

matsheloni na nga madekwana uri thuri dzi bve a tshi rindelwa na mukapu wo shelwa 


mindaandaane”. 


  


Zwa u tungudzela zwi ambiwavho na nga Mutwa (2003:26-27) a tshi ri: “The bones 


are believed to detect the presence of spirits around a sick person, therapies can 


include massage, herbal teas, salves, snuffs, poultices”. 


 


3.3.2 Nḓila ya Tshikhiresite 


 


Vhakhiresite vha tenda kha uri avho vha tambudzwaho nga malwadze vha vha vho 


kavhiwa nga mimuya mivhi kana madimoni.  Ipfi ḽa Mudzimu kha Marko (16:17-18) ḽi 


ri:  Maḓembe ane a ḓo fheletshedza vha tendaho a siano:  Vha ḓo pandela mimuya 


mivhi dzinani ḽanga, vha ḓo amba nga ndimi ntswa.  Vha ḓo takula maṋowa nga 


zwanḓa.  Naho vha tshi nwa zwine zwa vhulaha a zwi nga vha tshinyi na khathihi.  


Vha ḓo vhea zwanḓa kha vhahoṱa vha takala.    Zwezwo u vhewa ha zwanḓa hu itwa 


tshifhinga tshiṅwe na tshiṅwe kana nga murahu ha tshumelo ya kereke zwi bva kha 


vhurereli kereke dzo fhambanaho.  Hezwo zwo bulwaho afho nṱha zwi tikedzwa na 


nga Lukhaimane (1980:63-64) a tshi ri: 


 


In the Zion Christian Church there were a number of healing 
practices which were performed to heal or to protect the people from 
misfortunes.  These practices were the “Medicines” of the Z.C.C.  
The ordinary healing method which is common in all the Zionist or 
Pentecostal Churches was the laying on of hands, which was 
performed by ministers, evangelists, deacons, and preachers, was 
done irrespective of illnesses.  After every Church service members 
queued up for ministers to lay hands on them.   

 Muṱalutshedzi  I, vha tshi amba tshifhinga tsha kualafhele vhone vha ri: 


 


 


Vhaṅwe vha tou lala vha tshi ita mulindelo hu tshi khou imbiwa dza 
nndwani ya Davida ngeno-vho vhaṅwe tshi ita tshilala ndo ima 
vhusiku hoṱhe vha tshi khou imba na u tshina mboo.  Vhaṅwe vha 
tou gwadama vha rabela ngeno vhaṅwe vha tshi nga rabela vho ima 
vho sedza nṱha ṱaḓulu.  Kereke dzi ngaho dza Zioni na Z.C.C dzi vha 
na zwithupfarwa dzadzo sa, maḓi a tshisima, a tivhani, a 
mahovhohovhoni  ane a shumiswa kha u alafha malwadze o yaho 
nga u fhambana. 


 


 


Muṱalutshedzi I na L, vha tendelana kha ḽithihi vhoṱhe nga ha tshifhinga tshine tie ya  


nwiwa ngatsho sa dzilafho na u ṋea tsireledzo.  Vhone vha ri:  “Tie i nwiwa nga 


matsheloni maṅwe na maṅwe muthu a sa athu fara mushumo”.  U bva kha tshiko 


tsha inthanete vha tshi tikedza tshifhinga fhungo ḽa tie vha ri:   


 


The ZCC tea was to be drunk every morning before going to work or 
school, as this gave additional protection.  The tea leaves were to be 
put inside the shoes, so that if perchance a ZCC member should walk 
where a sorcerer‟s spells had  been placed on the ground he or she 
would be protected from harm (http://www.tkw.co.za/doc/zzc.html).       


 


 


Hu na tshifhinga tshine mazioni vha shumisa maḓi a thabelo sa a vhuṱhogwa kha 


dzilafho ḽavho.  Hezwi zwi tikedzwa nga Lukhaimane (1980:66-67) a tshi ri: 


 


 


In the Zion Christian Church, blessed water (meetse a thapelo) 


played a central role as a means of faith healing.  In the first place 


water was used to sprinkle people or objects which were suspected 


of impurity.  The origin of sprinkling people with water as a means to 


purify them is also found in African tradition.  Generally water was 


used as Mogabolo for vomiting to get rid of excess bile. To clean the 


the stomach salt was added (warm water which is blessed and taken 



http://www.tkw.co.za/doc/zzc.html

at rondom).  Many followers preferred this type of water every 


morning and every evening. 


 


Muṱalutshedzi L, vha tshi isa phanḓa vho amba huṅwe ha fhethuvhupo na 


tshifhinga tshine dzilafho ḽa nga wanala hone arali muthu a na lutendo.   


 


 


Vhaṅwe vha ḓi tou ya fhethu hune ha pfi ndi hu khethwa (Kopano) 
musi wa Paseka (Good Friday) na nga ṅwedzi wa Khubvumedzi  wa 
u rabelela khaṋo mbuya na Nyendavhusiku ṅwedzi wa u takalela 
mabebo a Kristo “Moria”, “Ha Miriri”, “Selo” kana “Meca”.  Vha tenda 
kha u ri vha swika hone zwi vha dinaho zwi a ṱuwa.  Vha tenda uri na 
mashudu vha ya hone vha vhuya nao.  Zwithu zwa dovha hafhu zwa 
vha tshimbilela. 


 


 


Lukhaimane (1980:59-60) u tikedza fhethu ha guvhangano ho bulwaho afho nṱha ho 


sedzwa zwifhinga nga nḓila hei: 


 


The April Conference was to celebrate the death of Christ while the 
September one was meant to pray for the better harvest in the New 
Year and for protection and luck in the coming year.  People usually 
brought along their seed to be blessed.  Conference then meant a 
coming together to a holy place and before a powerful prophet to ask 
for blessings (Mahlogonolo).  Some of the fortune seekers and the 
sick would roll on the ground where Engenas had passed believing 
that they would get his blessing. 


 


 


Hezwi zwi sumbedza uri vha vhurereli ha Tshikhiresite vha na zwine vha tenda 


khazwo uri arali zwa itiwa nga tshifhinga tshikene na fhethu hukene vhathu vha a 


thusalea.  Lukhaimane (1980:76-77) u ṋea manweledzo a kualafhele na maga a 


tsireledzo kha kereke ya Z.C.C Engenas nga nḓila hei: 

(i) Blessed water to purify members everywhere, at home, at services and 


funerals. 


(ii) Sanctified papers were used to bless the food. 


(iii) Salt, to clean the stomach and excess bile, through vomiting. 


(iv) Coffee and tea with or without milk to purify the blood. 


(v) Pricking the legs, hands and nostrils to remove impure blood. 


(vi) Copper wires above the entrance of homes to protect the people against 


witchcraft and lightning. 


(vii) The blue pieces of cloth known as khutane to protect the people from 


mishaps. 


(viii) The strings or strips of cloth to wear around waists or shoulders to ward off 


misfortunes. 


(ix) Newspapers cut into strings and blessed so that they could be burned to 


purify objects and to heal. 


(x) In all the above healing methods, the most important prerequisite is the use 


of the confession of sins.  Confession alone was believed to heal disease.  


 


 


3.4 TSENGULUSO YA MUSI HO WA LUFU VHUKATI HA VHURERELI UVHU 


VHUVHILI 


 


Kha ndima yo fhiraho ho ṱoḓisiswa maitele ane a itwa nga vhurereli ha Tshirema na 


Tshikhiresite.  Afha muṱoḓisisi u ḓo ṱoḓisisa zwiitwana na maitele a musi ho wa lufu 


muṱani.  


 


3.4.1 Nḓila ya Tshirema 


Muṱalutshedzi C, vhane vha vha maine vhone vha tshi amba sa maine wa muḓini 


vha ri:  

Musi muthu o ṱuwa, u swiṱwa na zwezwo.  Tshitumbu tshi dzula 
henefho nḓuni u swika ḽi tshi ita tshithehu tsha kona u handululwa 
nga bopha na maḓi o ṱanganyiswa na mindaandaane.  Tshitumbu 
tshi ḓo vhofhiwa nga ḽone bophavhafu uri tshi kone u putelwa nga 
nguvho kana mukumba wa kholomo kha vhane vha ḓikona. Vhathu 
vha ḓo kona ha u ya vha swiṱa mufu wavho. Mufu a nga swiṱwa 
murahu ha nnḓu kana dangani ḽa kholomo arali e mufuwi. 


 


 


Tswiṱo i tshi tou fhela, arali ho ṱuwa muṋe wa muḓi khoro i mbo ḓi shandukiswa ya 
vulwa nga sia ḽiṅwe ḽa muḓi wonoyo tshi tshiga tsha u sumba uri muṋe wa muḓi o 
tsiruwa ha   tsheho. 


 


Maine avho vha tshi isa phanḓa vha ri:  


 


Vhathu vhoṱhe vha ḓaho u imela, vha tshi swika khoroni vha 
ṋekedzela zwanḓa, nnḓa na ngomu hazwo, khana na milenzhe vha 
handululwa nga maḓi nga bopha vhafu ḽo tou kanḓiwa ḽa muri u no 
pfi Luangalala. Mushumo uyu u itwa nga matsheloni. Kusini 
kwonokwo hu mbo ḓivha na tshiila hu sa shumiwe na mushumo na 
muthihi u swika maḓuvha maṱanu na mavhili a tshi fhela.Hoyu u tou 
vha mulayo u bva tsha ṅwaha wa mmbo na tsikidzi. 


  


Vhavenḓa sa izwi vha tshi tenda uri muthu ha sokou ṱuwa, hu vha hu na tsho 


vhangaho lufu, vha vuwa hu tshee luswiswi ngauri a vha faneli u tshimbila vha tshi 


vhonwa musi vha tshi ya Phafula u vhonisa tsho ḽaho mufu vho fara mavu aḽa e a 


vha o tsigwa nga kutombo nṱha ha tshidza.  Musi mungome o laula, hu tea u vhuya 


muṅwe o phulwa bemu nge a farwa uri ndi ene o tuwisaho mufu.   


 


Zwitungulo zwi itwa nga matsheloni.  Arali o lovhaho e wa munna hu vhulahwa 


mbudzi ya bokoṱo ngenovho arali e wa mufumakadzi hu tshi ṱoḓiwa phambala yo no 


dzwalaho ha vhulaiwa yone. Maine wa muḓi a ṱanzwa vhathu lufu nga 


mindaandaane.   Hayani thundu dza mufu na dzone dzi a handululwa dza ḓo konaha 


u shumiswa.  

Nga Tshivenḓa tshilikadzi a iṱwi i tshi fareledzwa, munna a lovha a vhulungwa 


ṋamusi  ḓuvha ḽi tevhelaho u  bviswa nḓuni a ṱanzwiwa nga mindaandaane ya maine 


yo ṱanganyiswa na muswane wa mbudzi ya phambala yo no dzwalaho.  Tshilikadzi 


iyo i a hwaliswa luselo lu re na maḓi na muswane.  U a khokhonywa zwiendanungo 


zwoṱhe zwa miraḓo ya muvhili nga shambo ḽa mphwe uri a si pfe mutshilitshili wawe 


u tshi neta naho a funa muṅwe munna.  Hu pfi ndi u mu elula.  U ḓo kona u tshila a 


tshi ya phanḓa o ṋewa ane a ḓo mu vhofhela luvhalelo lwa shaka ḽa malofhani.   


 


  3.4.2 Nḓila ya Tshikhiresite 


 


Tshikhiresite tshi tenda kha uri muthu u dzhiiwa nga Mudzimu.  Vhafunzi vha  funza  


vhathu u tenda u ri: “Muya u humela ha Mudzimu.  Ṋama i vhuyela vhavuni”.   Muthu 


na u tshila a lalama hani u tea u fa.  Hezwi zwi tou amba uri a hu na u ita ṱhoḓisiso 


ya tsho ḽaho mufu.   


 


Vha vhurereli ha Tshikhiresite u nga u fhambana, sa Mazioni (Z.C.C.) vha a rabelela 


maḓi vhathu vha kona u handululwa lufu nga tshanḓa phanḓa na murahu.  Mazioni 


vha tshigubu ngenovho vha tshi handulula vhathu maḓi nga shaphu ḽo itwaho nga 


uḽu zwezwi vha tshi vhuya mavhiḓani. 


 


Thundu dza mufu na henefha kha Tshikhiresite dzi a handululiwa nga maḓi o itelwa 


thabelo nga mufunzi dzi sa athu u kovhiwa. 


 


Vhakhiresite vhone siani ḽa tshilikadzi vha tenda uri u tea u fhedza ṅwaha a tshi kha 


ḓi lila o ambara na nguvho, tshiambaro tsha kereke ngeno vhaṅwe a sa ambari zwi 


tshi ila.  Hezwi u ḓo dzula u vhuya u swika ḓuvha ḽe munna wawe a lovha ngaḽo.  


Musi tshifhinga itsho tsho swika, hu ḓo itwa vhuṱambo ha u bvula zwiambaro 


zwitswu.  U ḓo ṱamba a ambara zwiambaro zwawe, ha ḽiwa, ha takaliwa.  Ndi honeha 


a tshi ḓo pfi o vhofhololwa.  Maitele aya a bva kha zwine kereke dza tenda khazwo.  

Muṱalutshedzi M, muṅwe wa muraḓo wa vhafumakadzi vhahulwane vha afho 


kerekeni ya ZC.C.Vha tshi ṱalutshedza zwine zwa itwa kha tshilikadzi nga tshifhinga 


tsha musi a tshi khou lila munna wawe vha ri: 


 


Tshilikadzi u tea u lila munna wawe miṅwedzi ya fumi na mivhili 
(ṅwaha) o bvula na tshiṅiṋa tshawe tsha munweni (rinngi) na 
tshiambaro ha tendelwi u tshi ambara.   U fhedza miṅwedzi miṱanu 
na muthihi (6 month) a sa yi thembeleni.  U shavha u gunea, u ya a 
tshi itelwa thabelo hayani.  A tshi ya u bva u itelwa thabelo nga 
vhafunzi.  Hu vhiliswa maḓi na matombo a aravhedzwa a dovha a 
ṱambiswa nga ayo maḓi nga vhafumakadzi vhahulwane vha 
tshivhidzo.  Thundu dzi a handululwa nga maḓi o itelwaho thabelo  
dza shudufhadziwa nga vhafunzi.  U ambadzwa zwiambaro zwawe 
ha takaliwa nae. 


   


 


Vhaṅwevho nga fhaḽa, vha tenda kha uri tshilikadzi i tea u lila munna wayo yo 


ambara tshiambaro tsha kereke zwo fhambana nga mivhala (dala kana ntswu) 


vhaṅwe vha tshi vha vho tou haka kulabi kha tshiambaro u swika a tshi fhedza 


ṅwaha a ḓo kona u itelwa vhuṱambo ha u bvula. 


 


Maitele aya a u bviswa murunzi wa mufu a vhonala a tshi khou itwa nga vhurereli ha  


Tshikhiresite, a vhonala a khou ṱuṱuwedzwa nga Tshirema.  Nṋe sa muṱoḓisisi wa 


tsenguluso iyi ndo ḓi ṱangana nazwo nga u tou ṱambiswa nga maḓai o rabelelwa. 


 


3.5 TSENGULUSO NGA HA TSHIFHINGA TSHA U THUSA VHANA 


 


Hafha kha hetshi tshipiḓa ndi hune ha ḓo sedzuluswa tshifhinga tshine ṅwana a 


thuswa ngatsho vhunga vhurereli vhuṅwe na vhuṅwe vhu na maitele aho.  Hu ḓo 


sedzwa zwi tevhelaho: 

3.5.1 Nḓila ya Tshirema 


 


Ṅwana u thusiwa a tshe lutshetshe musi nnḓu yo no wa. Nnḓu hu ambwa mukombo 


wa ṅwana. U thuswa nga maine wa muḓi hu tshi kha ḓi vha nga matsheloni kana nga 


tshitheu.  Muṱalutshedzi E, vha ri:   


 


Zwi amba uri ṅwana ha ḓi shangoni ḓuvha ḽi nṱha ha ṱhoho.  A nga 
bebiwa nga matsheloni kana ḽi tshi kovhela. O no fariwa maine u ḓo 
mu rina dzina.  U konaha u itelwa tshiunza  ho shumiswa midzi ya 
muvhulavhusiku na muuluso.  Hezwi ndi u mu elula uri a si kandee, a 
si lemelwe nga mishonga ya vhaṅwe kana a tsireledzee kha mimuya 
mivhi na uri ngoma yawe i ṱangane. 


 


 


3.5.2 Nḓila ya Tshikhiresite 


  


Nga vhurereli ha Tshikhiresite, ṅwana u a kumedzelwa kha Mudzimu nga thabelo.  


Vha tenda kha uri u ḓo aluswa kha nḓila yo tsireledzeaho.  Maitele aya a edza zwo 


bvaho maṅwaloni, Bivhilini Yesu o rubiswa o fhedza maḓuvha maṱanu na mararu.  


Vhaṅwe vha mu kumedzela kha Mudzimu tshifhinga tshiṅwe na tshiṅwe kerekeni.  


Vhaṅwe hu eḓelwa hu khou itwa mulindelo ngenovho vhaṅwe vha tshi ḓi thoma vha 


rangisa maitele a Tshivenḓa vha kona u isa kha Tshikhiresite.  Maitele aya ano 


maḓuvha ndi ane ra a vhona hu tshi vho shumiswa „Duba” i wanalaho zwimausuni 


zwa Maindia.    Zwoṱhe hezwi zwi itwa musi nnḓu ya ṅwana yo no naka. 


 


Muṱalutshedzi N, vha re muṅwe wa vhakhokheli vho ṋewaho mushumo uyu wa u 


thusa vhana kha kereke ya Z.C.C. vha ri: 


 


Hu a handululwa ṅwana nga maḓi  na u rabelelwa nga mufunzi ṅwana 
o takuliwa nga vhakhokheli.  Ṅwana u vha o swotolwa mavhudzi awe. 

U dubiselwa mutsi wa gurannḓa i tshi khou swa.  Mushumo uyu u itiwa 
nga iri ya fumi hu tshi tendiwa uri ṅwana u ḓa nga matsheloni, tshitheu 
kana madekwana. 


 


 


Zwi tshi ya nga mihumbulo yoṱhe yo ṋekedzwaho nga vhavhudziswa malugana na 


tshifhinga tshine maitele a u thuswa ha ṅwana a itwa ngatsho,vhoṱhe vha maitele a 


vhurereli ha Tshirema na ha Tshikhiresite vhoṱhe vha thusa ṅwana nga matsheloni. 


 


3.6 TSEDZULUSO YA NGA HA KUVUSELWE KWA VHANNA 


 


 Muṱoḓisisi u ḓo sedzulusa tshifhinga tshine tsha shumiswa kha u ita uri munna a vhe 


na nungo musi a tshi ṱangana tshihulwane na musadzi wawe. Hu ḓo sedzwa kha zwi 


tevhelaho: 


 


3.6.1 Nḓila ya Tshirema. 


 


Naho mindaandaane ya Tshirema i na masiandaitwa kha mutakalo wa muthu ngauri 


a i kaliwi, nga Tshivenḓa munna u a thusedzwa uri a vhe na maanḓa a zwa 


vhudzekani nga maine. U a itelwa mindaandaane ine a ḓo ṋewa nga maine a tou 


nwa yo lovhewa maḓini kana yo dzheniswa mabunduni kudzhomelani kune ku dzula 


henefho ngomu nḓuni yawe.   Tshifhinga tsha u dzhia dzilafho iḽo zwi ya nga u 


fhambana zwi tshi bva kha maine uri o mu ṋea mindaandaane ifhio.  Hu nga kha 


ḓivha luvhili nga ḓuvha matsheloni na madekwana.   


 


Muṱalutshedzi H, vha tshi amba nga ha u vusa vhudzimu ha munna vha ri: 

Arali vhudzimu ha munna vhu fhasi u ṋewa muuluso u re na vhuhali 
uri a u shumise nga matsheloni u ṱwe u tshi khou mu shuma ngauri 


khundu dzi vha dzo vhofhiwa nga vhaloi. Miṅwe ndi 


murumbulasheḓo une wa vha na vhuhali kana mpesu une wa ita uri 


munna a sokou pelevhela naḽo. 


 


3.6.2 Nḓila ya Tshikhiresite 


 


Vha kereke ya ZCC vha tenda uri musi nḓuni zwi sa khou tshimbila zwavhuḓi, munna 


u itelwa tie ya tshiboho uri a nge mboho yo dzingindelaho musi malofha o ṱanzwiwa.    


Arali tie hei ya shumiswa tshifhinga tshoṱhe, i ita uri vhanna avho vha kone u vhona 


zwithu zwinzhi musi vho dzhena thabeloni kana vha tshi khou phetha ndaela.  U 


tikedza muhumbulo wo bulwaho afho nṱha, Muṱalutshedzi F, vha tshi amba 


tshifhinga tsha u shumisa tie vha ri:  


 


Maḓuvha a u shumisa tie kana kofi i na mafhi kana i si na ndi 
Ḽavhuraru na Mugivhela ane a vha one maḓuvha a u rabelela 
vhalwadze arali muthu uyo a songo tshulufhala.  Tie i nwiwa nga 
matsheloni muthu a sa athu ya mushumoni sa izwi i tshi dovha hafhu 
ya ita uri muthu a vhe o tsireledzeaho kha zwithu zwi si zwavhuḓi.  
Musi muthu a tshi khou phetha ndaela kana a tshi khou ṱanzwa 
malofha ndi tshone tshifhinga tsha u swura tie nahone ha tei u 
dzhena nguvhoni na musadzi.  


 


3.7 TSEDZULUSO YA TSHIFHINGA TSHA U LUVHA KANA THEVHULA 


 


Musi zwithu zwi tshi khou konḓa kana u ḓifha vhathu vho tea u rerela vha tshi 


humbela hu re na ndivhuwa nga nḓila yo fhambanaho na nga zwifhinga zwo yaho 


nga u fhambana.  Ndi henefha hune vhaṅwe vha amba na vhomakhulkuku nga u tou 


tevhula na u phasa ngeno vhaṅwe vha tshi isa dzithendo na ndivhuwo kha Ramakole 


vho gwadama kana vho ima. Muṱoḓisisi u ḓo ita ṱhoḓisiso ya   tshifhinga ho sedzwa 


zwi tevhelaho: 

3.7.1 Nḓila ya Tshirema 


 


Nga Tshivenḓa hu na tshifhinga tshine ha itwa thevhula arali ho takaliwa shango ḽo 


lala kana khaṋo i siho hu na gomelelo.  Ndi henefha hune luthihi kha ṅwaha muṅwe 


na muṅwe ha fanela u phasiwa zwitungulo kana u ita thevhula hu u takadza vha kale.  


Musi khaṋo i mbuya masimuni, vha kale vha a tevhulelwa uri hu thome vhone u ḽa 


nga nḓila hei:  


 


Arali zwithu zwi sa khou tshimbila lushaka lwonolwo kana vhadzimu vho sinyuwa 


ngauri a vha khou tevhulelwa.  Hu ḓo itwa mpambo.  Vhanna vha ya bandoni 


ḓuvhani uri Ṅwali a pfe tshililo tshavho mvula i dovhe i ne.   Ndi henefha hune 


makhadzi a tungudzela a tshi rerela midzimu ya ṱhohoni na ya ḓamuni ya lushaka 


lwonolwo.  


 


Maitele aya a tikedzwa nga Warmelo (2003:152) a tshi ri:  


 


Sacrifice means that the ancestral spirits are given their share of the 
fruits of season.  This is done by pouring a libation made thereof 
over the stones, or whatever else represents the vhadzimu, with a 
prayer for their goodwill and protection.   


 


Zwezwo murereli a tshi khou rerela u ḓi vha a khou shela mpambo nga thungo.  


Vhaḽa vhaṅwe vha kona u nwavho. Nga hetshi tshifhinga mifhululu i a lila na  


tshikona tshone muladzashango tshi a vha tshi tshi khou lila. Vhafumakadzi nga itshi 


tshifhinga vha vha vho fuka misisi kana miṅwenda.  Vha re vhomaine vho ya nga 


maṱongo a vhadzimu a mivhala i ngaho sa midala, mitswuku na mitshena vho fara na 


mafumo.  

3.7.2 Nḓila ya Tshikhiresite 


 


Kha vhurereli ha Tshikriste hu na tshifhinga tsha u luvha muṋe wa zwoṱhe. Nahone 


Bivhili i ri muthu kha vhe na tshifhinga tsha u livhuwa na luvha Mudzimu. Hezwi 


zwoṱhe zwi vha zwi na tshifhinga tshazwo. Nga tshifhinga tsha u bebwa ha Murena 


ho vha hu na tshifhinga tsha paseka hune Vhaisiraele vha kuvhangana fhethu huthihi 


vha luvha Mudzimu wavho. 


 


Kereke nnzhi ano maḓuvha dzi na maḓuvha o fhambanaho a u luvha na u elelwa 


Murena wavho.  Kha kereke ya ZCC vhunzhi ha vhatevheli vhayo nga Ḽavhuṱanu 


ḽavhuḓi vha ya Moria (Thabeng ya Sioni) u luvha na u livhuwa Mudzimu kha zwe a 


vha farisa khazwo.  Zwa maḓuvha a Ḽavhuṱanu ḽavhuḓi hafha ndi hune wa wana 


vhoṱhe vha vhutendi ha Tshikriste vha tshi kuvhangana vha tshi elelwa u vhambiwa 


ha Murena hu u itelela u hangwelwa ha zwivhi zwavho.   Vha a dovha vha vhuyelela 


hone nga ṅwedzi wa Khubvumedzi.   


 


Vha tenda uri ṅwedzi uyu ndi wa u rabelela khaṋo mbuya, tsireledzo na mashudu 


kha ṅwaha une wa khou ḓa. Vha dovha vha ṱangana nga ṅwedzi wa Nyendavhusiku 


ṅwedzi wa u takalela mabebo a Kristo. Vhaṅwe vha ya fhethu hu ngaho ha Miriri na 


Siḽo.  Vhatendi havha vhoṱhe vha tenda uri vharangaphanḓa vhavho ndi vhone vhane 


vha vha ambela na Mudzimu.  U tikedza izwo zwo bulwaho afho nṱha, Lukhaimane 


(1980:42-43) u ri:  


  


 


Engenas fulfilled the same functions between God and man that the 
badimo had done in traditional religion. He was a messiah (our 
God), “Modimo wa rena”, a prophet for his followers.  Members 
came to Moria to receive strength in their faith and blessings from 
the “Messiah”.  Therefore, in their prayer even today, one can hear 
them saying “O God of Engenas, I stand”, or “I will end there in the 
name of Engenas” 

Zwoṱhe hezwi, Vhakhiresite vha zwi ita hu u isa dzindivhuwo dzavho kha Murena 


wavho nga kha vhahulwane vhavho sa Lekganyane, Bishop Miriri na vhaṅwe. 


  


Tshifhinga tsha u livhuwa Mudzimu ndi musi khaṋo ya zwe ra lima i mbuya kana zwe 


ra shuma ra wana malamba ra kona u bvisa tsha fumi na mutendelo.  Musi zwo 


vhifha ri lilela Mudzimu nga thabelo i re na u ḓidzima khayo. 


 


3.8  MANWELEDZO 


 


Zwo rerwaho kha ndima heyi zwi ri dzumbululela uri zwi tshi ḓa kha  tshifhinga tsha 


kuitele kwa zwithu, ri wana vha Tshirema vha na tshifhinga tshavho tsha  maitele a 


kurerelele kwavho kwa zwithu  ngeno  vha vhurereli ha Tshikhiresite na vhone vha 


na tshifhinga tsha u ita vhurereli havho. Hezwi zwi ri ḓisela tshifanyiso tsha u kona u 


vhona uri maitele a Tshirema a na ṱhuṱhuwedzo kha vhurereli ha Tshikhiresite. 

NDIMA YA VHUṊA 


ṰHUṰHUWEDZO YA VHURERELI HA TSHIREMA KHA VHURERELI HA 


TSHIKHIRESITE 


 


4.1 MARANGAPHANḒA 


 


Ndivho ya ngudo iyi ndi u sedzulusa hune vhurereli ha Tshikhiresite ha vha ho 


ṱuṱuwedzwa hone nga maitele a Tshirema.  Hu ḓo sedzwa kha zwi tevhelaho: 


 


4.2 U VHEA MUḒI NA U ḒITSIRELEDZA 


 


Vhavenḓa vha ḓivhelwa u vha vhathu vhane vha tenda kha uri muḓi u tea u vhewa.  


Vha tenda uri maswina a muḓi (vhaloi) ndi zwira zwa muḓi wonoyo. Vha tenda uri 


muḓi arali wa sa vhewa u vha dambelo ḽa vhaloi.  Zwi tshi ya nga mvelele ya 


Tshivenḓa, muḓi muṅwe na muṅwe u na maine wawo.  Zwezwoha musi muḓi u tshe 


muswa u tea u vhewa hu sa athu u pfulutshelwa khawo i nḓila ya u thivhela vhaloi.  


Arali vhathu hu kale vha tshi khou dzula luvhambo lwa muḓi lu a vusuludzwa.  Maine 


musi a tshi vhea muḓi u shumisa phamba dzawe.  Vhukati ha vhusiku vhathu vho 


eḓela maine u ḓo kona u mona na muḓi a sa vhoniwi.   U ḓo gwela fhasi phamba 


dzawe u mona na luhura lwa muḓi, muṅwe wa gwelwa khoroni ya muḓi na matombo 


maṋa ane a pfi ndi kholomo tsini na  hune vhathu vha dzhena ngaho u ya muṱani.  


Afha ndi hone hune vha phasa vhe hone. 


 


Maitele aya a vho vhonala a tshi khou itwa na kha Tshikhiresite nga maanḓa kha 


kereke dza Masion (ZCC) na kha kereke dza Zioni (dza tshigubu) hune 


zwithupfarwa ndi maḓi a vhukati ha tivha kana a zwisimani a sa eleli na a 


mahovhohovhoni ngeno vho vhaṅwe vha tshi shumisa muṱavha wa mulamboni, 


matombo maṋa a thavhani, na muṋo wa madzhoro sa wone mushonga wa 


luvhambo.  Dzivhani (1992:18) a tshi ṱalutshedza nga ha maitele a u vhea muḓi u ri: 

Walking sticks blessed by the Bishop, ropes and strings or strips of cloth 
known as kutane have to be worn in secret place in their clothes to protect 
members against assaults and lightning.  


   


Lukhaimane (1980:68) u ri: “Members of ZCC tie copper wires across their gates 


or in their houses to protect against sorcery and lightning”.   


 


Tshikhiresite ro sedza one Mazioni, vha edza maitele aya a Tshirema zwi tshi ḓa 


kha u vhea muḓi na hone u ḓitsireledza.  Na vhone vha a vhea muḓi vhukati ha 


vhusiku hu  nḓila ya u thivhela vhaloi uri vha si kone u dzhena.  Vha shumisa vha 


tshi tenda u ri vhaloi vha a vhona ḽi tivha ḽa lwanzhe ḽo alama muḓini wonoyo zwa 


sia vha nga si kone u dzhena.    Vhaṅwe nga fhaḽa vha tshi shumisa vha ḓa vho 


fara muṱavha wa mulamboni, matombo maṋa a thavhani, “Jaysfluid” na muṋo wa 


madzhoro.   Mushonga uyo na tombo ḽithihi zwi gweliwa u mona na luhura lwa 


muḓi.  Zwo salaho zwi a hashiwa na muḓi woṱhe na  nṱha ha ṱhanga. Khoroni 


dzavho vha shumisa thambo sa lwone luvhambo lwavho ngenovho vhaṅwe vha 


tshi shumisa ḓaraṱa ya tshirongana (copper) u linda khoro dzavho.   


 


Hezwi zwoṱhe hu pfi ndi u phetha ndaela.  Maitele aya a ṱuṱuwedzwa nga maitele 


a Tshirema vhunga Mazioni vha tshi ḓa kha vhurereli ha Tshikhiresite vho ḓa vha 


tshi bva kha maitele a Tshirema.   


 


Tshikhiresite tshi tenda uri muḓi u dzula wo lindiwa nga Yehova sa ene 


mutsireledzi kha zwoṱhe zwi si zwavhuḓi.  Psalm (127:1-2) i ri: “Nnḓu ya sa 


fhaṱiwa nga Yehova, u ḓinetisa ha vhafhaṱi ndi u sokou ita; muḓi arali wa sa 


lindiwa nga Yehova, vha u lindaho vha sokou ita”.   Hezwi ndi u itela uri muvhi a si 


kone u dzhena. 

4.3 KUALAFHELE KWA MALWADZE O YAHO NGA U FHAMBANA 


 


Malwadze nga Tshirema a vha a songo sokou ḓa fhedzi.  A ṱumanyiswa na 


vhutshivha hune muthu a pangwa malwadze muvhilini.  Nḓila ya kulafhele ndi i 


tevhelaho:  


 


Tshiṅwe tshifhinga zwi ḓo ṱoḓa uri hu phasiwe nga makhadzi o gwadama, a sedza 


fhasi ngauri u khou amba na vha fhasi, a tota fola a shela fhasi, a khuba maḓi anea 


a tea u vha a khou rothola ane a ḓo ṋea tshothodzo vha fhasi zwine zwa tendiwa uri 


vha fhethu hune ha khou fhisa. U nwa maḓi nga khavho a pfela fhasi a tshi khou 


rerele a tshi vhidza vhomakhulukuku nga madzina. 


 


Hezwi zwi itwa nga makhadzi vhane vha ḓo mu phasela vha tshi ri “ ṅwana kha 


rwiwe nga phepho sa vhaṅwe zwithu zwi mu nakele”.  Ndi vhone vhane arali vha 


sinyusiwa vha fulufhedzisa u phasela muthu onoyo nga maḓi a no fhisa zwa sia zwi 


tshi sinyusa na vha fhasi vhane vha ḓo kona u ḓisa samba kha uyo o sinyusaho 


makhadzi.  


 


Maṅwe a malwadze a ḓo ṱoḓa uri mulwadze a wane dzilafho ḽawe nga u tou lumelwa 


nga muṱuhu hu nḓila ya u bvisa tshivhangi tsha vhulwadze muvhilini kana a ḓi tou 


bikwa tshivholovholo a tshi khou aravhedzwa mindaandaane hu nḓila ya u ṱanzwa 


malofha.  


 


Musi thuso arali i tshi khou konḓa, ndi tshone tshifhinga tshine maine u ḓo thoma a 


tungudzela u pfa uri vhadzimu vha ri mini nga dzilafho.  Hu a swika hune mulwadze 


a ḓi tou ita na u bva dzimamuḓi a ya a dzula ha maine a tshi aravhedzwa tsemo nga 


matsheloni na nga madekwana uri thuri dzi bve a tshi rindelwa na mukapu wo 


shelwa mindaandaane.  Izwi zwi tikedzwa na nga Mahamba, (1978:53) a tshi ri:   

“Iṱali hu na zwifhio?  Thuri vha ri dzi a bva nga nnḓa ha tsemo”.  Hezwi zwi ri ṋea 


tshifanyiso tsha uri madambi a pandelwa nga tsemo.    


 


Mulwadze u a itelwa tshitungulo sa; u ambara na mulinga wa tshirongana tshanḓani.  


Vha kungela na malembe mukuloni.  Vha pakata na palu hu nḓila ya u ḓitsireledza.    


Hezwi zwoṱhe zwi pfi ndi mulisa wawe nahone zwi a fhonḓiwa kana u phaselwa nga 


makhadzi.   


 


Tshiṅwe tshifhinga mulwadze u ḓo fanela u lidzelwa tshele na ngoma dza vhuya dza 


ita na u ṱwela hu nḓila ya u ri vha fhasi vha khou mu ṱoḓa uri a vha farele thungu 


dzavho.  Heyi i vha i nḓila ya u ri a fhole.  Maine na ene hu vha hu na zwine a 


ambara zwone sa mukumba wa nngwe kana ndau na muṅwadzi wa phunguwe na 


mutshila wa hone wo ṋembelela.  Thundupfarwa dzawe ndi maṱongo (vhulabi 


vhutshena, vhutswuku na vhudala na labi ḽa lukhaha na mulinga) zwine a zwi faneli 


u xela ngauri zwi nga sinyusa vha fhasi. 


 


Credo Mutwa (2003:16-17) u tikedza kha u „thwasa‟ hawe miṅwaha ine ya ṱoḓou 


linganaho mivhili uri a kone u fhola kha zwe a vha a sa tendi khazwo zwa tshithu.  


Ho itwa zwi tevhelaho khae: 


 


 He was given steam baths where his body was rubbed by powerful Zulu 


hand until his body became raw.  The steam bath made his body 


stronger and full of energy.   


 He was given bitter tasting traditional tonics to drink prepared by his 


grandfather.  The tonics did their best to bring the boy recovery. 


 Mutwa started to recover in six months time.  He could take slow steps 


with his feet which he last did years ago. 

 On Mutwa‟s walking recovery, his grandfather orderd that he has to 


dance and drums were beaten daily and Mutwa was taught to dance. 


 Mynah (a sangoma) taught Mutwa to dance as a sangoma.  The more 


he danced, the stronger his feet became. 


 The dance was performed twice a day after the cold bath in the stream. 


 


Maitele aya a Tshirema zwi tshi ḓa kha kualafhele kwa malwadze o fhambanaho a 


khou vhonala na khaTshikhiresite u tou khwinifhadzwa nga nḓila i tevhelaho:   


 


Vhaṅwe vha tou lala vha tshi ita mulindelo hu tshi khou imbiwa dza nndwani ya 


Davida ngeno vho vhaṅwe tshi ita tshilala ndo ima vhusiku hoṱhe vha tshi khou imba 


na u tshina mboo.  Kereke dzi ngaho dza Zioni dzi vha na zwithupfarwa dzadzo sa, 


thambo, zwiwatsho,makhanḓela, maḓi a tshisima kana a tivhani, a mahovhohovhoni 


(maḓi a thabelo)  ane a shumiswa kha u alafha malwadze o yaho nga u fhambana.   


 


Kha u ḓitsireledza ndi henefha hune vha kereke ya tshigubu vha vhofha uḽu kha 


zwiendanungo, zwanḓani, milenzheni, khunduni na milenzheni.  


 


Na henefha zwe zwi hu vhukati ha vhusiku hu vha hu khou pandelwa dzithuri kana 


mimuya mivhi vha tshi shumisa mashaphu a dzithambo vha tshi hasha maḓi 


khofheni.   Vhaṅwe vhalwadze vha vha vha khou lwala nga mulandu wa uri vha 


khou ṱoḓelwa mushumo wa vhuporofita na u rabelela vhathu.  Ndi hune  huṅwe a ḓo 


vhudzwa uri kha thome u dzudzanya zwithu zwa hawe  kana u onesana na midzimu 


ya hawe  uri a ḓo kona ha u vhuya a tshi thusa vhathu kererkeni nga u vha porofita 


na u vha rabelela.   


 


U tikedza zwo bulwaho afho nṱha Mahamba (1978:16) u ri: 

U bva afho ndi tsela nga hangei Tshamuṱhoṱhona u fara muḓi wa 
mufunzi muṅwe wa kereke hei ya u rabela nga thambo.  Hafhu thambo 
hedziḽa Muzioni a tshi pandela ngadzo thuri dzi khou vha dzo thoma 
dza fariwa nga nṋe tshifhungu. 


 


Hezwi zwoṱhe u ḓo itelwa mushumo wa u mu „thwasiswa‟ kana u pfumbudzwa na u 


fhiwa thundupfarwa dzine a ḓo dzi shumisa u fana na mivhala ya tshiambaro tshine 


tsha ambariwa musi a tshi ḓo thusa vhathu, duba na muḓami.    Hezwi zwi tikedzwa 


nga Lukhaimane (1980:66-67) a tshi ri: 


 


The origin of sprinkling people with water as a means to purify them is 


also found in African tradition.  Generally water was used as Mogabolo 


for vomiting to get rid of excess bile. To clean the stomach salt was 


added (warm water which is blessed and taken at random).  Many 


followers preferred this type of water every morning and every evening. 


 


(xi) Salt, to clean the stomach and excess bile, through vomiting. 


(xii) Coffee and tea with or without milk to purify the blood. 


(xiii) Pricking the legs, hands and nostrils to remove impure blood. 


(xiv) The strings or strips of cloth to wear around waists or shoulders to ward 


off misfortunes. 


(xv) Newspapers cut into strings and blessed so that they could be burned 


to purify objects and to heal. 


 


Credo Mutwa, (2003:2) na ene a tshi tikedza nga ha u shumiswa ha maḓi a thabelo 


u ri:  


 


My father, who was by this time a follower of the strange Christian 
Science philosophy of America, Mary Baker Eddy, told me roughly 
according to the writings of the sacred white woman, Mrs. Eddy, all 
illness was an illusion and that it was my duty to fight this illusion and 
not allow it to gain the upper hand over me.  With that, my father gave 







66 
 


me a bottle of clear water to drink at regular intervals over which he 
proceeded to mutter a long prayer.  


 


Hezwi zwoṱhe zwi tou sumbedza uri Tshirema tsho vha na ṱhuṱhuwedzo kha 


Tshikhiresite zwi tshi ḓa kha kualafhele kwa malwadze zwihuluhulu kha kereke dza 


Zioni.  Maṅwe a malwadze a ngaho a tevhelaho Tshirema tsho vha na ṱhuṱhuwedzo 


kha vhurereli ha Tshikhiresite: 


 


4.3.1 Kuvusele kwa vhunna 


 


U ya nga Tshivenḓa munna u a thusedzwa uri a vhe na maanḓa a zwa vhudzekani 


arali vhudzimu hawe vhu fhasi.  U ṋewa muuluso u re na vhuhali uri a u shumise 


nga matsheloni uri u ṱwe u tshi khou mu shuma ngauri khundu dzi vha dzo vhofhiwa 


nga vhaloi.  Nga Tshivenḓa hu pfi ndi u kumulula ṋowa. 


 


U a itelwa mindaandaane ine a ḓo ṋewa nga maine a tou nwa yo lovhewa maḓini 


kana mabunduni ho ṱanganyiswa midzi ya mpesu / musunzi / murumbulasheḓo.  


Dzovheyo iḽo ḽi ṱanganyiswa na „tshitunde‟ tsha pfeṋe zwa vhilelana zwo vheiwa 


ngomu nḓuni kudzhomelani.  


 


Munna uyo tshiṅwe tshifhinga u a lumelwa nga maine dzikhunduni hu nḓila ya u mu 


lunda lwa tshoṱhe.  Mishonga iyi a i ṋewi wa musadzi ngauri a nga vho fhenya 


munna wawe. 


 


Ri tshi sedza kha maitele a vhurereli ha Tshikhiresite u a kona u zwi vhona na u 


tenda uri maitele oṱhe a tou vha a Tshirema ho tou khwiniswa one maitele na 


zwishumiswa.  Vhanna vha bikela tie i no pfi „tshiboho‟ kana „tshipontshi‟ ho 


ṱanganyiswa mafhi a luvhisi, FG tie na muṋo wa madzhoro.  Dzina heḽi ḽa tie ya 

„tshiboho‟ ḽi vha ḽi khou ṱalutshedza vhuhali hayo uri naho muthu a mukalaha arali a 


nwa u shanduka muṱhannga.  Tie hei i ṱanzwa malofha ya vha ṋea maanḓa nga 


nḓila i mangadzaho.  Yenei tie a yo ngo tendelwa u ṋewa muthu wa tshifumakadzini 


ngauri i a dina vhukuma kha u ṋea nungo siani ḽa zwa vhudzekani kana u ṱamba 


tshifhinga tshi sa athu u swika.  Vha nga dovha vha ḓi tou phuliwa milenzhe, zwanḓa 


na mabulini a dziningo hu ṋdila ya u bvisa malofha mavhi muvhilini kana u tou 


peiṱiwa.  


 


4.3.2 U simetshedza mbebo  


 


Vhavenḓa vha tou zwi bula zwavhuḓi vha ri: “Matakadza mbiluni ndi ṅwana”.  


Mbingano muṱani i pfi ndi yavhuḓi hu na vhana.  Vhavenḓa vha a simetshedza u ri 


ṋowa i fare uri muthu a kone u ḓo vha na ṅwana.  Hune ya fara i tshi litsha, vha a 


kona u i tikedza nga mindaandaane yavho nga u bika mbumbelo ya nḓou kana ya 


ngweṋa ngauri hu pfi dzo khwaṱha. Mufumakadzi uyo u a aravhedzwa o tou tumbela 


uri mbumbelo i khwaṱhe zwine ha pfi ndi u vhulela kana u tikedza uri i fare na u ri i 


sa tsha litshedza musi yo fara.  Ipfi ḽa Mudzimu ḽone ḽi ri:  Ṅwana ndi mpho i bvaho 


Mudzimuni.  Mudzimu a hu na tshine a si tshi kone. 


 


Maitele aya o ṱuṱuwedza vha vhurereli ha Tshikhiresite kha u thusa vhafumakadzi 


vha re kha mbingano hu si na vhana muṱani.  Lukhaimane (1980:72) u ri:   


 


Engenas told Boshego to get thupana (small twig).  Engenas “blessed” 
it and told Boshego to assemble all the unfortunate women and to lift 
the twig so that every woman could look at it.  Only those who were 
legally married would be considered and they would conceive.     


 


A tshi isa phanḓa u ri : 

There was an old woman from Johannesburg who had a daughter who 
had married for more than ten years without children.  The case was 
mentioned to Engenas who called the woman and instructed her to 
look at the twig and make a knot in her shawl.  She should untie the 
knot in front of her son-in-law and her daughter, and she should tell 
them that the knot was their child.  This she did upon arrival and after a 
few months the woman fell pregnant and a son was born. 


  


 


Hezwi zwi sumbedza uri kulafhele kwa Tshikhiresite ku shumisa muya na lutendo 


lwa Tshirema lune lwa shumisa muya wa vhomakhulukuku khathihi na lutendo lwa 


hone.  Muṱalutshedzi K, vha tshi amba nga ha u simetshedza vha ri:   


 


Mbumbelo musi i tshi fara i tshi litsha kana uri i fare, vha bikelwa tie iḽa 
ya „tshipontshi‟ yo ṱanganyisaho CooCoo, Joko, kofi ya FG dzo tereka 
vhukuma.  U a peiṱwa nga tie ya “Humburg”.  U itelwa tie tsekene ine a 
dzulela u inwa.  U ya nḓuni yo fara i sa tsha litshedza. 


 


Hei i tou vha khwaṱhisedzo ya uri vhurereli ha Tshikhiresite vhu ḓitika nga maitele a 


Tshirema vhunga vhurereli uvhu ha Tshikhiresite vhu tshi ḓa fhano Afrika ho ḓi wana 


Vharema vha kha lwavho lutendo lwa uri vha fhasi a vha ṱanutshelwi.   Tshivenḓa 


tshi ri hu laṱiwa tshe wa puta tsha mbiluni a tshi laṱiwi.   


 


4.4 U THUSA VHANA 


 


Nga Tshivenḓa ṅwana a bebiwa muḓini nnḓu yo no naka u tewa u thusiwa hu nḓila 


ya u mu tsireledza kha vha vhutshivha na u vha na tshirunzi.  Hezwi zwi itwa nga 


nḓila i tevhelaho:  


 


Maine u shumisa zwithu zwo yaho nga u fhambana zwi ngaho sa mutshila wa 


tswina, mashashadanga, zwipande, na malaṱwa a pfeṋe.  Zwithu izwo musi zwo 


vanganyiwa, zwi a fhisiwa zwa swifhala zwa kona u kuiwa.  

Ṅwana u a lumelwa muvhili woṱhe na kha phanḓa, kha ngoma yawe, a ḓodzwa 


mushonga uyo mutswu na kha ngoma u vhuya u swika i tshi ṱangana. U konaha u 


itelwa tshiunza ho shumiswa midzi ya muvhulavhusiku na muuluso.  Hezwi ndi u mu 


elula uri a si kandee, a si lemelwe nga mishonga ya vhaṅwe kana a tsireledzee kha 


mimuya mivhi na uri ngoma yawe i ṱangane.  Mushumo uyu u itwa hu tshe nga 


matsheloni.   


 


Tshikhiresite nga nṱhani ha ṱhuṱhuwedzo ya Tshirema vha i ta zwi tevhelaho:  


Hu a handululwa ṅwana nga maḓi na u rabelelwa nga mufunzi ṅwana o takuliwa nga 


vhakhokheli.  Ṅwana u vha o swotolwa mavhudzi awe. U dubiselwa mutsi wa 


gurannḓa i tshi khou swa.  Mushumo uyu u itiwa nga iri ya fumi hu tshi tendiwa uri 


ṅwana u ḓa nga matsheloni, tshitheu kana madekwana. 


 


Zwishumiswa zwa ṅwana zwa u ḽela, zwi a rabelwa, ḽitha mbili dza maḓi ane a ḓo ita 


a tshi nwisiwa kana u twedza maḓini awe a u ṱamba.  Kwana uku ku a vhofhelelwa 


thambo yo hoṱiwaho nga muvhala mudala ya uḽu mukuloni, zwanḓani, khunduni na 


milenzheni.  Hezwi ndi u thivhela u kavhiwa nga mimuya mivhi na uri a aluwe o 


tsireledzea.  


 


Nga u ita zwezwo, maitele a Mazioni o ṱuṱuwedzwa nga maitele a Tshirema vhunga 


Tshikhiresite tshi tshi ri ṅwana u tou kumedzelwa kha Mudzimu hu si na maṅwe 


maitele nga nnḓa ha u itelwa thabelo i yoṱhe.  


 


4.5 KUALUSELE KWA ṄWANA WA MUSIDZANA WA KHOMBA 


 


Nga Tshivenḓa ṅwana wa musidzana u aluswa nga vhadzulapo vha henefho kusini 


kune a dzula khakwo. Ṅwana wa muṅwe ndi wau ngauralo u tea u ṱhonifha muthu 

muṅwe na muṅwe a re muhulwane musi a tshi ṱangana nae nḓilani nga u tou 


khotha. 


 


Ṅwananyana uyo u a iswa zwikoloni zwa sialala u pfumbudzwa milayo ine ya ḓo mu 


ita musadzi kwae matshelo. U laiwa nga vhabebi vho fhambanaho nahone vho yaho 


ngomani idzo. Khomba idzo dzi swika na hune dza ṱolwa uri a dzo ngo silinga na.  


Arali o silinga, hu vhudzwa vhabebi.  Musi a tshi fheletshedzwa ha phulwa tshitemba 


ngeno zwa vhaṅwe zwo shatelwa.   


 


Nga Tshikhiresite vhana vha a funziwa ndayo ya u ofha Mudzimu hu si vhathu musi 


vho no thanya.  Vha tshi vha vhaswa, ndi henefha hune vha vhudzwa u ila tshivhi 


vhunga na ipfi ḽa Mudzimu ḽi tshi ri: “Vhudzekani phanḓa ha mbingano ndi tshivhi”.    


 


Mazioni a ita uri vhana vha imbelwe nga Tshihedeni vha tshi khou ṱuṱuwedzwa nga 


maitelele a Tshivenḓa nga nḓila i tevhelaho:  


 


Zwi a ḓivhea uri nga maitele a musanda hu na u kamisa khomba mulamboni nga 


matsheloni-tsheloni vhathu vha tshe vho eḓela.  Zwino kerekeni hu shelwa maḓi 


bavuni nga madekwana ḽa vhewa vhusiku hoṱhe ha aḽa maḓi a lala a tshi rothola. 


Nga matsheloni khomba dzi ḓo dzheniswa nga muthihi nga muthihi hafhaḽa maḓini 


dzo tou thaa!   


 


Khomba dzi  a ṱolwa na kha Tshikhiresite nga vhakegulu vhahulwane.  Khomba dzi 


a ya dzi tshi ganama phanḓa havho nga muthihi nga muthihi vha tshi vha ṱolela u 


vhona arali a songo pwasha tshitemba tsha hone.   


 







71 
 


Hezwi zwoṱhe ndi maitele a Tshirema a uri ṅwana wa musidzana u funzwa u 


ṱhonifha, vhuḓifari kwaho na u konḓelela zwivhavhaho hu nḓila ya u shavha u 


shonisa vhabebi na hune a ḓo malwa hone. 


 


 


4.6 MUSI HO WA LUFU 


 


Musi muthu o ṱuwa, u swiṱwa na zwezwo.  Tshitumbu tshi dzula henefho nḓuni u 


swika ḽi tshi ita tshitheu tsha kona u handululwa nga bopha na maḓi o ṱanganyiswa 


na mindaandaane.  Tshitumbu itsho tshi vha tsho ladzwa nṱha ha muṱavha wo 


shashwa maḓi hu ri hu rotholele.  Tshitumbu tshi ḓo thoma tsha remekanyiwa kha 


zwiendanungo uri tshi kone u vhofhea nga ḽone bophavhafu uri tshi kone u putelwa 


nga nguvho kana mukumba wa kholomo kha vhane vhaḓikona.    Tshitumbu itsho 


tshi vhulungwa tsho tou dzula.  Mufu a nga swiṱwa murahu ha nnḓu kana dangani ḽa 


kholomo arali e mufuwi. 


 


Vhathu vhoṱhe vha ḓaho u imela, vha tshi swika khoroni vha ṋekedzela zwanḓa, 


nnḓa na ngomu hazwo, khana na milenzhe nnḓa na ngomu hayo na kha phanḓa 


vha handululwa nga maḓi nga bophavhafu ḽo tou kanḓiwa ḽa muri u no pfi 


Luangalala.  Mushumo uyu u itwa nga matsheloni. 


 


Hugh (1968:164) a tshi amba nga ha lufu u ri: 


 


Sometimes the medicine-man dips a branch of the bopha vhafu (tie 
death) into a mixture that he has brought with him and smears it on the 
palms and backs of the hands, on the feet, and on the chests of all the 
relatives.  He also gives them a dose of mixture to drink.  All the 
children of the diseased must go through a special purification ritual to 
save the family from misfortunes.     

U tikedza zwo bulwaho nga Hugh (1968), ngoma dza u imela dzi a itiwa. Uvhu ndi 


vhuṱambo ha dzumo.  Hu bikiwa vhuswa ha makhaha vhu no pfi ndi mafa.  Mafa 


haya hu pfi ndi vhulivhadza nga ha lufu kha vho salaho.   Muthu a konaha u ṋewa 


kuswa uko kwa mafa,a shenga a dovha a pfela fhasi, a kona u dzhena muṱani.  


Hezwi hu pfi ndi u thivhela mimuya ya mufu u dina na u tambudza vhana vha mufu.  


Maine wa muḓi u a ṱanzwa vhathu lufu nga mindaandaane.   Hayani thundu dza 


mufu na dzone dzi a handululwa dza ḓo kona-ha u kovhiwa.  


 


Maitele aya ano maḓuvha a vho itwa na nga vha vhurereli ha Tshikhiresite vha 


ngaho Mazioni.  Musi vhalidzi vho vhuya mavhiḓani, hu vha na maḓi khoroni o 


shelwa bavuni.  Vhafunzi vha a rabelela maḓi vha kona u handululwa milenzhe nga 


shovha kana luswielo kha muṅwe na muṅwe a no dzhena nga khoro.  Vhaṅwe vho 


nga fhaḽa vha tshi shasha vhathu maḓi nga shaphu ḽo hoṱiwaho nga uḽu zwezwi vha 


tshi vhuya mavhiḓani.   


 


Nga Tshirema tshilikadzi i a hwaliswa luselo lu re na maḓi na muswane wa mbudzi 


ya bokoṱo sa izwi o lovhaho e wa munna zwo ṱanganyiswa na mindaandaane ya 


maine.  U a khokhonywa zwiendanungo zwoṱhe zwa miraḓo ya muvhili nga shambo 


ḽa mphwe uri a si pfe mutshilitshili wawe u tshi neta arali a nga funa muṅwe munna.  


Hu pfi ndi u mu elula.  U ḓo kona u tshila a tshi ya phanḓa o ṋewa ane a ḓo mu 


vhofhela luvhalelo wa shaka ḽa malofhani. 


 


Nga Tshikhiresite tshilikadzi u lila munna wawe miṅwedzi miṱanu na muthihi.  A tshi 


ya u bva u itelwa thabelo nga vhafunzi.  Ha vhiliswa maḓi na matombo a 


aravhedzwa hu nḓila ya u bvisa tshinyama.  U a dovha a ṱambiswa nga ayo maḓi 


nga vhafumakadzi vhahulwane vha tshivhidzo a ambadzwa zwiambaro zwawe ha 


takaliwa nae.   Hezwi zwi amba uri o vhofhololwa uri a nga funa mufarisi. Thundu dzi 


a handululwa nga maḓi o itelwaho thabelo dza shudufhadziwa nga vhafunzi dzi sa 


athu u kovhiwa.    

Ri tshi sedza maitele a Tshizioni ri wana uri o vha na u ṱuṱuwedzwa kha maitele a 


Tshirema vhunga Tshikhiresite tshi tshi tenda kha uri muthu o lovha u vha o dzhiiwa 


nga Mudzimu.  Vhafunzi vha funza vhathu u tendea u ri “Muya u humela ha 


Mudzimu.  Ṋama i vhuyela mavuni”.   Muthu na u tshila a lalama hani u tea u fa.  Hu 


vha hu si na maitele a u ṱanzwa vhathu lufu. 


 


4.7 VHUBVUMBI KANA ḼIVHONE 


 


Kha Tshirema hu na ṅanga dzine dza shuma u ilafha ngeno mingome i tshi shuma u 


bvumba vha tshi shumisa fembo.  Mushonga uyo arali wa fembedzwa, muthu uyo u 


vhona zwithu zwo fhambanaho zwine zwa ḓo itea na u kona u zwi thivhela arali zwi 


si zwavhuḓi.   


 


Na kha Tshikhiresite hu na vhaporofita kana mavhone ane a kona u vhona zwine 


zwa khou dina vhathu na u kona u zwi thivhela.  Ndi henefha hune vhaṅwe vha pfi 


ndi mavhone vha shumisa ṱhangu na mishonga yenei ya Tshirema o zwi 


dzumbamisa nga vhuporofita. Mavhone kanzhi ndi a vhafumakadzi ngeno vhafunzi 


hu vhathu vha tshinnani vhane vha vha vhone vha bikaho tie na u shumisa kotane‟‟  


(bammbiri) zwi tshi itiwa ngavho. 


 


Maitele aya a Tshikhiresite a vha o ṱuṱuwedzwa nga maitele a Tshirema ngeno ipfi ḽa 


Mudzimu ḽi tshi amba nga vhaporofita vho laedzwaho nga Mudzimu.  Vhuporofita 


uvho vhu ḓisa zwivhuya sa u kaidza lushaka kha mbiti dza Mudzimu musi u tshi 


khou mu khakhela.  Muporofita Yeremia o vha o vhidzelwa u kaidza lushaka lwa 


Isiraele uri lu hume kha u khakhela Mudzimu a sa ḓo lu kumedzela zwanḓani zwa 


Nebukadnetsara wa Babele.  Zwiṅwe zwa zwivhuya ho vha u vhudza lushaka lufuno 


lwa Mudzimu na zwine a funa zwi tshi itiwa.   

4.8 U PHASA MAḒI KANA VHA FHASI 


 


Nga Tshivenḓa a hu phasi muthu muṅwe na muṅwe.  Muthu uyo u fanela u vha a 


wa tshifumakadzini nahone e makhadzi.  U tou nangiwa nga vhadzimu.  A vha 


mufarathungu.  Vhathu vhoṱhe vha lushaka vha ḓa khae musi vha na zwi vhadinaho.  


U dovha a tou vha na tshifhinga tsha khalaṅwaha hune vhathu vhoṱhe vha lushaka 


vha vha vho kuvhangana fhethu hune ha vha hu tshi itiwa hone zwiṱhavhelo sa 


zwifhoni kana tshiendeulu.  Henefho ndi hune a dzhia maḓi a u rothola a phasa ngao 


ane a pfi ndi maḓi a shothodzo.  U dzhia na halwa ha mpambo ho itiwaho nga 


mufhoho a shela fhasi uri vha fhasi vha nwe.   


 


Tshikhiresite na tshone tsho dzhia aya maitele a Tshirema ngauri hu a vha na muthu 


o nangiwaho wa mufunzi ane vha ya vha tshi kuvhangana khae fhethu hukhethwa 


(Kopano) ho nangiwaho.  Fhethu afho hu iwa nga tshifhinga tsha Paseka (Good 


Friday) na nga ṅwedzi wa Khubvumedzi  wa u rabelela khaṋo mbuya na 


Nyendavhusiku ṅwedzi wa u takalela mabebo a Kristo sa, „Moria, Ha Miriri, thavhani 


ya Shembe‟ na Meca ngei Saudi Arabia hu yaho vha vhurereli ha Tshiisilamu.  


Vhatevheli vha hone vha tenda kha uri vha swika hone zwi vha dinaho zwi a ṱuwa.  


Vha tenda na uri mashudu vha ya hone vha vhuya nao.  Zwithu zwa dovha hafhu 


zwa vha tshimbilela zwavhuḓi.  


 


Haya a tou vha maitele o ṱuṱuwedzwaho nga maitele a Tshirema hune wo ya 


zwifhoni nga khalaṅwaha ya Tshifhefho wa vhuya zwithu zwi tshi khou tshimbilela 


zwavhuḓi.    

4.9 MAṄWELEDZO 


 


Kha ndima hei muṱoḓisisi o kona u bviselwa khagala fhethu he ṱhuṱhuwedzo ya 


maitele a Tshirema a vhonala hone kha vhurereli ha Tshikhiresite nga maanḓa ho 


sedzwa kereke dza Mazioni kha zwi tevhelaho: 


U fara muḓi, u thusa vhana, kualafhele kwa maṅwe a malwadze o yaho nga u 


fhambana a ngaho sa a u vusa vhunna na u simetshedza mbebo kha vhafumakadzi, 


u alusa ṅwana wa khomba, musi ho wa lufu, vhubvumbi kana ḽivhone na nḓila ya u 


phasa.  Hezwi zwoṱhe zwi ri sumbedza uri a hu na vhurereli vhune ha kona u ima 


nga hoṱhe vhu si na ṱhuṱhuwedzo ya vhuṅwe vhurereli. 

NDIMA YA VHUṰANU 


MVALATSWINGA 


 


5.1 MARANGAPHANḒA 


 


Kha ndima iyi hu ḓo bviselwa khagala manweledzo a dzindima, mawanwa a ṱhoḓisiso 


iyi ha ḓo kona u tevhela themendelo ya ṱhoḓisiso iyi ya: Tsenguluso ya ṱhuṱhuwedzo 


ya Maitele a Tshirema kha vhurereli ha Tshikhiresite ro sedza kha Tshivenḓa. 


 


5.2 MANWELEDZO A DZINDIMA 


 


5.2.1 Ndima ya u thoma 


 


Ndima ya u thoma yo bvisela khagala ṱhoho ya ṱhoḓisiso iyi ine ya ri: Tsenguluso ya 


ṱhuṱhuwedzo ya Maitele a Tshirema kha vhurereli ha Tshikhiresite ro sedza kha 


Tshivenḓa. Ndima iyi yo bvisela khagala thaidzo dzi kwamaho ṱhoḓisiso, ndivho ya 


ngudo iyi, zwipikwa zwine zwa lilwa u swikelelwa, ndeme ya ngudo iyi. Ndi kha yenei 


ndima ya u thoma he ngona ine ya ḓo shumiswa kha ṱhoḓisiso ya mushumo uyu na 


zwiko zwa u ḓo wana mafhungo ane a ḓo shumiswa kha ṱhoḓisiso ya mushumo uyu 


zwa ṱanelwa khagala, ngona ya khwaḽithethivi na tshiko tsha phuraimari na tsha 


sekondari.  


 


5.2.2 Ndima ya vhuvhili  


 


Ndima iyi yo vha ndima ye khayo ha vha hu tshi khou sedzuluswa maṅwalwa e 


vhaṅwe vhaṱoḓisisi vha ambavho musi vha tshi ṅwala nga ha ṱhoḓisiso i ṱutshelana 

ho na ṱhoḓisiso ya lushaka ulwu. Tsedzuluso ya maṅwalwa yo sumbedzisa kurerelele 


kwa vharereli vha Tshikhiresite na vhurereli ha Tshirema, ho ṋewa ṱhalutshedzo ya 


maipfi ane a ḓo shumiswa kha ṱhoḓisiso iyi, vhurereli na u vhewa ha muḓi, 


tsedzuluso ya nga ha kualafhele kwa malwadze o ya ho nga u fhambana, tsedzuluso 


nga ha kuvusele kwa vhanna, tsedzuluso nga ha u thusa vhana, kulondotelwe kwa 


ṅwana wa musidzana wa khomba, tsedzuluso ya kumalele na musi ho wa lufu 


muṱani. Zwoṱhe izwo zwo bulwaho afho nṱha zwo bviselwa khagala zwa dovha zwa 


ṱanḓavhudzwa. 


 


5.2.3 Ndima ya vhuraru 


 


Kha ndima iyi muṱoḓisisi o bvisela khagala zwifhinga zwine maitele a vhurereli ha 


Tshirema na a vhurereli ha Tshikhiresite ha ḓivhonadza ngazwo musi ho sedzwa zwi 


tevhelaho: Musi hu tshi vhewa miḓi, musi hu tshi alafhiwa malwadze, musi ho wa 


lufu muṱani, musi vha tshi thusa vhana, musi hu tshi vuswa vhanna uri vha kone u ita 


zwa vhudzekani zwavhuḓi na musi vhe kha u luvha na u ita zwa dzithevhula, 


 


5.2.4 Ndima ya vhuṋa  


Ndima iyi yo ḓisendeka nga u ṱoḓisisa ṱhuṱhuwedzo ine vhurereli ha Tshirema ha vha 


nayo kha vhurereli ha Tshikhiresite. Ṱhuṱhuwedzo ndi i re hone kha masia a 


tevhelaho: U vhea muḓi na u ḓitsireledza, kualafhele kwa malwadze u ya nga u 


fhambana, u thusa vhana, kualusele kwa ṅwana wa khomba na musi ho wa lufu 


muṱani. 


 


5.2.5 Ndima ya vhuṱanu 


 


Ndima iyi yo angaredza manweledzo a dzindima, mawanwa a ṱhoḓisiso na 


themendelo dza hone. 

5.3 MAWANWA 


 


 Vhurereli hoṱhe vhuvhili haho vhu a tenda uri muḓi u tea fariwa u itela u sa 


dzhenelwa nga vhaloi na u u ṋea tshirunzi. Hu tou fhambana maitele azwo, 


vhurereli ha Tshikhiresite vhu fara muḓi nga thabelo ngeno vhurereli ha 


Tshiafrika vhu tshi shumisa mishonga i no bva kha vhomaine. 


 


 Vhurereli hoṱhe vhuvhili haho vhu na maalafhele a malwadze aho u ya nga u 


fhambana. Vhurereli ha Tshikhiresite hone hu tenda kha thabelo naho 


vhaṅwe vha tshi vhonala vha tshi ṱanganyisa maalafhele a Tshirema hune wa 


ḓi wana vha tshi shumisavho na mishonga na maḓi a milamboni. 


 


 Vhurereli hoṱhe vhu a tenda uri munna u tea u vusiwa ro sedza sia ḽa 


vhudzekani, Vhurereli ha Tshirema vha shumisa mishonga u bva kha 


vhomaine vha sialala ngeno kha vhurereli ha Tshikhiresite vha tshi shumisa 


tie naho vhe si vhoṱhe vhane vha i shumisa. 


 


 Vhurereli uvhu vhuvhili haho vhu a tenda uri ṅwana u tea u thusiwa ngeno hu 


tshi tou fhambana maitele, vhurereli ha Tshirema vha shumisa vhomaine 


hune wa wana vhana vha tshi ṱhavhelwa nga zwireza vha shelwa na u 


ḓodzwa mishonga ngeno kha Tshikhiresite vhana vha tshi tou kumedzwa kha 


Mudzimu nga thabelo. 


 


 Vhana vha vhasidzana vho no vhaho dzikhomba vha a londotwa nga maitele 


a ananaho na vhurereli vhune mubebi wawe a tevhela hone. Vhurereli ha 


Tshirema vha imbedza vhana vhavho misanda ngeno kha vhurereli ha 


Tshikhiresite vha tshi imbedza nga nḓila ya tshitendi kana tshirudi. Kha masia 


oṱhe hu vha na u pfisa vhuṱungu. 


 


 


 Musi ro sedza kumalele kha masia oṱhe a vhurereli ri wana hu tshi vha na 


phambano. Kha vhurereli ha Tshikhiresite munna u ḓiṱoḓela musadzi wawe 

zwa sa vhe zwo khakhea ngeno kha vhurereli ha Tshirema munna a tshi 


ṱoḓelwa musadzi nga vha muṱa vha tshi shavha uri a nga vhuya a vhuisa na 


vhathu vha u silinga muṱani. 


 


 Musi ho wa lufu muḓini kha vhurereli ha Tshirema vha tenda uri muthu ha 


lovhi u tou loiwa nahone hu tea u vhoniswa tsho ḽaho mufu uri arali a ḓivhea a 


shoniswe nga u vheulwa bemu nṱha ha ṱhoho, ngeno kha vhurereli ha 


Tshikhiresite vha tshi tenda uri muthu u a dzhiiwa nga muṋe wawe musi 


tshifhinga tsho swika. 


 


5.4 THEMENDELO 


 


 Arali u fara muḓi zwi tshi ḓisa tsireledzo miḓi kha i fariwe nga maitele maṅwe 


na maṅwe tenda zwa ḓisa dakalo muṱani. 


 


 Tshihuluhulu kha hu vhe u fhola ha vhulwadze, nḓila iṅwe na iṅwe ine ya nga 


shumiswa ya alafha vhulwadze ha fhela ndi khwiṋe i tshi shumiswa hu songo 


vha na u nyefula maitele a vhuṅwe vhurereli sa a si one o teaho. 


 


 Kha u vusiwa honohu hu tea u itwa hu na u dzhiela nzhele ya u ri zwi a 


vhanga malwadze a fanaho na a dzitswio na maṅwe a pfukelaho vhunga 


huṅwe vha tshi shumisa zwireza. 


 


 


 Kha u thusiwa ha vhana honohu hu tea u dzhielwa nzhele uri ano maḓuvha 


hu na malwadze a phirela a konaho u fhiriswa na nga zwireza, vhane vha zwi 


ita vha tea u tou ḓirengela zwireza zwavho u shavha u pfukiselwa malwadze a 


fanaho na HIV and AIDS. 


 


 Musi vhana vha tshi imbelwa ndi zwavhuḓi vhunga zwi tshi vhulunga mvelele, 


fhedzi musi zwi tshi itwa kha zwi itwe hu na u dzhiela nṱha pfanelo dzine 


vhana vha vha nadzo. 

 Kha fhungo iḽi ndi themendela uri hu dzhielwe nṱha ndayotewa ine ya ṋea 


muthu muṅwe na muṅwe tshikhala tsha u nanga na u ḓibaḓekanya na ane 


iwe muṋe wa funa. 


 


 


 Kha maitele aya ndi themendela uri hu songo vha na vhane vha dzhiela fhasi 


maitele a vhurereli ha vhaṅwe fhasi vhunga zwa ralo zwi tshi nga vhanga 


khuḓano ya zwa vhurereli i sa takuwi. 

NDIMA YA U THOMA  


1 MVULATSWINGA 


 


1.1 MARANGAPHANḒA  


 


Vharema u bva tsha kale vho ḓi vha vhathu vha u tshila vha tshi tevhela maitele a 


mvelele yavho.  mishinari dzi tshi swika fhano Afrika vho ḓi wana Maafrika vha na 


zwine vha tenda khazwo.  Ri tshi ya nga tshaka dzo fhambanaho fhano shangoni, 


lushaka luṅwe na luṅwe lu na maitele ane lwa tevhedza one zwi tshi elana na 


vhurereli.  Vhurereli vhu a kona u bvisela zwavhuḓi mvumbo ya lushaka luṅwe na 


luṅwe.  Hezwi zwoṱhe zwi ita uri vhurereli vhu vhe ha ndeme.  Lushaka lwa sa vha na 


maitele alwo a vhurereli zwi ita uri maitele a lushaka lwonolwovho a ngwaluwe. Kha 


vhurereli vhuṅwe na vhuṅwe ndi hune ra guda na u ḓivha zwine lushaka lwa tenda 


khazwo.  


 


1.2 THAIDZO DZI KWAMAHO ṰHOḒISISO 


 


Vhavenḓa vho ḓi vha vhaṅwe vhe vha ṱanganedza maitele a vhurereli a Tshikhiresite o 


ḓaho na mishinari ngeno na vhone vha na nḓila ya maitele a u tenda kha midzimu ya 


vhomakhulukuku vhavho. Musi ro lavhelesa miṅwe mikhuvha na maitele a wanalaho 


dzikerekeni dzashu riṋe vharema, ri wana uri maṅwe ao ndi maitele e 


vhomakhulukuku vhashu vha vha vha tshi a shumisa zwenezwiḽa kale musi vha tshi 


rerela midzimu yavho. Maitele aya o ḓalaho dzikerekeni ndi a ananaho na ḽia ḽiambele 


ḽa Tshivenḓa ḽine ḽa ri, “Ṅanga a i laṱi thevhele i tou vhea maroromani.” Hezwi ndi 


zwine wa si tee u zwi mangala musi u tshi vhona vhurereli ha Tshiafrika vhu tshi khou 


ḓibveledza dzikerekeni dzashu riṋe vharema ngauri vhurema hashu ro vhu mamela, ri 


nga si vhu kupule ndi ngazwo vhu tshi ḓibveledza ngomu zwivhidzoni nga nḓila dzo 


fhambanaho. 

U ḓa ha mishinari fhano kha ḽa Afrika, zwo ita uri hu vhe na tshaka dza kereke dzi 


ngaho sa dzi tevhehelaho, Lutheran, Roman Catholic, Dutch Reformed, Anglican na 


dziṅwevho.  Kereke idzo dzo kona u londola vhathu nga u vha fha zwi ngaho 


zwiambaro, u shandukisa nḓila ya kuḽele na u ḓivhadza vhathu nga ha Mudzimu.  


Fhedzi a dzo ngo kona u fhindula mbudziso ya zwa tshimuya zwine zwa bvelela kha 


vhathu vhutshiloni ha ḓuvha ḽiṅwe na ḽiṅwe. Dziṅwe dza thaidzo dzi kwamaho 


ṱhohwana dzo ṋewaho afho fhasi asidzi: 


 


 Vhabvumbi vha vho shanduka u vha mavhone (vhaporofita) i nḓila ya u ri 


vhubvumbi havho vhu ṱanganedzwe na nga Tshikhirisite ngeno a tshi tou vha 


maitele a vhomakhulukuku wavho.  U tikedza izwo Lukhaimane (1980:69) u ri:  


“The instructions passed down from the ancestors through the mouth of 


prophets must carried out”. 


 


 Dzilafho ḽa malwadze o fhambanaho u wana hu tshi shumiswa dzina ḽa Yesu, 


tie, tshiwatshu, thambo na maḓi o rabelelwaho, na u phulwa mabulini a ningo 


hu nḓila ya u fhodza malwadze ngeno maitele aya a tshi tou kokotolo na 


maitele a vhurereli ha sialala. 


 


 U thusa vhana nga Tshikhiresite ano maḓuvha; vhana vha vho tou rabelelwa hu 


nḓila ya u vha kumedzela kha Mudzimu ngeno nga sialala vha tshi tou thusiwa 


nga maine fhedziha kerekeni dza ṋamusi vhana vha vho tou vhofhiwa nga 


dzithambo mukuloni, zwanḓani na milenzheni zwine zwa vho vha maitele o 


sendamelaho kha vhurereli ha sialala hu nḓila ya u vha linda na u vha 


tsireledza vhutshiloni.  


 


 Kha u vhea muḓi, Tshikhiresite tshi ri muḓi u kumedzelwa kha Mudzimu fhedzi 


hu vho shumiswa maḓi, dziḓarata, na dzithambo hu nḓila yo sendamelaho kha 


maitele a vhurereli ha sialala hune muḓi wa vheiwa nga maine.  Fhungo iḽo ḽo 


tikedzwa vho na nga Dzivhani (1992:16) a tshi ri: “…this water is sprinkled on 

people, cars radiators, houses school books food, and a variety of other objects 


for protection”. 


 


Nga nṱhani ha izwo zwo bulwaho afho nṱha zwo sia hu tshi bebwa kereke sa ya 


“Zionist Pentecostal”.  Tshaka dzo yaho nga u fhambana u ya na nga vhurereli ho 


fhambanaho zwi tshi ya na nga mirafho nga u fhambana hayo, ri tshi sedza vhurereli 


ha Tshikhiresite na ha Tshiafrika, sialala, vhathu vha zwi dzhia zwi tshi nga zwi a fana 


ngeno hu na phambano.  Vha vhurereli ha Tshiafrika vha tshi ri havho ndi hone hone 


ngenovho vha Tshikhiresite vha tshi ri hu tea u tevhedzelwa avho maitele.  Nga fhaḽa 


vhaṅwe vha tshi ri zwoṱhe zwi a fana ndi vhurereli hoṱhe. Izwo ndi zwo ḓadziswaho u 


bva kha, (http://www.wcc-coe.org/wcc/wht/interreligious/cd33-02.htmi) vha tshi ri: 


 


Many African Christians have continued to participate in traditional 
religious rituals; they have also continued to consult traditional 
healers. In other words, many African Christians have dual 
membership in Christian church and membership in African religion. 


 


Hezwi zwi sia maitele aya a tshi ri kanganyisa zwa vho tewa nga u ita ṱhoḓisiso uri 


nangoho ri tshi ri maitele aya a fana, a fanafhi nahone ri tshi ri o fhambana o 


fhambana ngafhi?  


 


1.3 NDIVHO YA NGUDO 


 


Ndivho ya ngudo iyi ndi u sengulusa nga u ita mbambedzo vhukati ha maitele a 


Tshirema na vhurereli ha Tshikhrisite ro sedza Vhavenḓa. Izwi zwi ḓo konadzea nga u 


fhindula mbudziso dzi tevhelaho:  


 


 Ndi ngafhi hune vhurereli ha Tshikhiresite ha dzhenelela kha maitele a 


Tshirema?  



http://www.wcc-coe.org/wcc/wht/interreligious/cd33-02.htmi

 Vhane vha tevhedza maitele a vhurereli uvhu ho yaho nga u fhambana vha 


rerela nga nḓila-ḓe? 


 Ndi lini hune maitele aya a vhurereli a tevhedzwa? 


 


1.4  ZWIPIKWA 


 


 Zwipikwa zwa ngudo iyi ndi u sumbedzisa hune vhurereli ha Tshikhiresite ha 


dzhenelela hone kha maitele a Tshirema. 


 U sumbedzisa hune maitele a vhurereli a Tshiafrika na a Tshikhiresite a 


fhambana hone. 


 U sumbedza nḓila ine vhatevhedzi vha maitele a vhurereli ha Tshirema na a 


Tshikhiresite vha rerela ngayo. 


 U sumbedza tshifhinga tshine vha maitele a Tshirema na vha vhurereli ha 


Tshikhiresite vha rerela ngatsho. 


 


1.5  NDEME YA NGUDO 


 


Ngudo iyi i ḓo thusa kha u bvisela khagala vhuḓi na vhuvhi ha maitele aya a vhurereli 


vhukati ha Tshikhrisite na Tshiafrika uri lushaka lwashu sa Vhavenḓa lu ḓo kona u 


nanga vhurereli vhune ha lu pfesesa na ndeme yaho. Ngudo iyi i ḓo shumavho sa 


tshiko tshine vhathu vha ḓo kona u ka nḓivho ya maitele a Tshirema na vhurereli ha 


Tshikhiresite kha Vhavenḓa. 

1.6  NGONA DZA ṰHOḒISISO 


 


Kha u kuvhanganya mafhungo a ṱhoḓisiso iyi, ngona ya khwaḽithethivi i ḓo vha yone 


phangami ngauri ndi yone ine ra ḓo kona u ṋea ṱhalutshedzo dzo teaho nga ha 


ṱhoḓisiso iyi. Mafhungo a ḓo kuvhanganywa nga u shumisa zwiko zwi tevhelaho, 


tshiko tsha phuraimari na  tsha sekondari.  


 


1.6.1 Tshiko tsha phuraimari  


 


Kha tshiko tsha phuraimari hu ḓo shumiswa nyambedzano u kuvhanganya mafhungo. 


Mawanwa ane a ḓo kuvhanganywa kha ngona iyi a ḓo thusa u ṋea khunyeledzo yo 


fhelelaho ine ya ḓo ingwa nga themendelo yo ṱanḓavhuwaho. 


 


1.6.2 Tshiko tsha sekondari 


 


Afha hu ḓo katela bugu dzi wanalaho ḽaiburari dzigurannḓa, dzimagazini, bammbiri 


dzo vhalwaho dzikhonifarentsini, thesisi dza vhaṅwe na kha tshiko tsha inthanethe hu 


u itela uri muṱoḓisisi a kone u ṱoḓisisa uri vhaṅwali vho fhambanaho vha ri mini nga ha 


vhurereli ha Tshikhiresite vhune ha khou dzhenelela kha maitele a Tshirema kha 


Vhavenḓa, izwi zwi ḓo thusa u engedza tshoṱhe nḓivho nga ṱhoḓisiso iyi.  


 


1.7 SEMPUḼU NA TSHIGWADA TSHA VHATHU VHANE VHA ḒO KWAMIWA 


    


Tuckman (1979:205) a tshi amba nga “sample” u ri, “There are no specific rules on 


how to obtain an adequate sample, although a sample of (10%) to (20%) of the 


population is often used”. 

Tshigwada tsha vhathu vhane vha ḓo kwamiwa tshi ḓo vhumbwa nga vhafunzi vha 


(10) na vha vhurereli ha Tshirema sa vhomaine  vha (10) vha vhukale ha u bva kha 


(55-70) vha re kha vhupo ha Vhembe kha Vunḓu ḽa Limpopo hu sa sedziwi mbeu sa 


vho tewaho kha ngudo iyi.  Fhedziha ndivho ya ṱhoḓisiso ya vha i songo swikelelwa, 


,hu ḓo dovha ha engedzwa tshiṅwe tshivhalo u swika ndivho i tshi swikelelwa. 


 


1.8 TSENGULUSO YA MAWANWA 


 


Tsenguluso ya mawaṅwa i ḓo ḓisendeka nga u tou ṱalutshedza vhunga ngona ya 


khwaḽithethivi i tshi shuma nga u tou ṱalutshedza kha tsenguluso ya mawaṅwa. 


 


1.9 TSEDZULUSO YA MAṄWALWA 


 


Kha itshi tshipiḓa tsha mushumo uyu hu ḓo edziswa u sedzuluswa uri vhaṅwe vha 


vhaṅwali vho bvisela khagala ṱhalutshedzo ya vhurereli nga nḓilaḓe. Hezwi zwi ḓo ri 


thusa u pfesesa zwine ra tea u shuma ngazwo ri tshi khou ita tsenguluso ya   


ṱhuṱhuwedzo ya vhurereli ha Tshiafrika ro sedza kha vhurereli ha Tshikhiresite kha 


Vhavenḓa.  Zwi tevhelaho ndi ṱhalutshedzo dza vhaṅwali vho fhambanaho vha tshi 


ṱalutshedza vhurereli. 


 


Hornby (1997:725) u vhea ṱhalutshedzo ya vhurereli nga nḓila i tevhelaho: 


 


Religion is the existence of supernatural    ruling power, the creator 
and controller of the universe, who has given to man a spiritual 
nature which continues to exist after the death of the body.   


 


U dovha hafhu e muṅwali muthihi a dovha a ṋea iṅwe ṱhalutshedzo musi a tshi 


sumbedza zwauri vhurereli ndi zwine muthu ene muṋe a ḓivhofha ngazwo. Hezwi u 

zwi ṱalutshedzwa musi  a tshi, “Religion is a matter of consiscience,  something that 


one consider oneself bound to do”. Kha ṱhalutshedzo iyo o vha a khou ḓisa 


muhumbulo wa uri vhurereli zwi vha zwi zwithu zwine iwe muṋe wa tou ḓivhofha 


ngazwo. 


 


Vhunga muṅwali muṅwe na muṅwe a na maitele a zwithu, Rundell (2002) u ṋea 


ṱhalutshedzo yawe a tshi sumbedza vhurereli vhu tshi elana na maitele a zwine na 


tenda khazwo kana zwine na rerela zwone zwi tshi elana na Mudzimu kana midzimu. 


Ṱhalutshedzo yawe yone ene o i vhea nga nḓila hei “Religion is a system of belief in 


God or gods that has its own ceremonies and traditions are e.g. Christian, Hindu and 


Muslim religion” (Rundell, 2002:1194). 


. 


Brown (1997) u ṋea ṱhalutshedza ya vhurereli a tshi sumbedza zwauri muthu u tenda 


kha Mudzimu ane u na ndango kha zwithu zwa ḽifhasi. Hezwi zwi ita uri a ṋee 


ṱhalutshedzo ya vhurereli nga nḓila hei, “Religion is a belief in a superhuman being or 


beings, especially a personal god; controlling the universe and entitled to worship and 


obedience” (Brown, 1997:1241). 


 


A tshi isa phanḓa u dovha a fha iṅwe ṱhalutshedzo ya vhurereli nga nḓila hei, “Religion 


is the feelings, effects on conducts and practices results from such belief.  A system of 


faith, doctrine and worship” (Brown, 1997:1241). 


 


Kha ṱhalutshedzo hei ndi hone he a fhambana na vhaṅwe vhaṅwali ngauri ene u 


ombedzela ḽa u kwama zwipfi, mikhwa na zwithu zwine muthu a ita zwi tshi kwama 


lutendo lwawe. 


 


   


Hornby (2010) zwi tshi elena na ṱhalutshedzo ya vhurereli ye a ṋea afho nṱha u dovha 


u khwaṱhisedza ṱhalutshedzo ya vhurereli musi a tshi ri: 

Religion is the belief in the existence of a God or gods, and the activities that 


are connected with the worship of them.  It is one of the systems of faith that 


are based on the belief in existence of a particular God or gods e.g.  Jewish 


religion, Christianity, Islam and other world religions (Hornby, 2010: 124). 


 


 


Haviland (1996), uyu u ḓisa khwaṱhisedzo kha zwo ambiwaho nga Hornby (1997) afho 


nṱha, ṱhalutsedzo yawe zwi tshi kwama vhurereli u ri: 


   


One of the hallmarks of religion is a belief in supernatural beings and 
forces.  In attempting to control by religious means what cannot be 
controlled in other ways, humans turn to prayer, sacrifices and other 
religious rituals (Haviland, 1996: 364).   


 


 


Augustine (1960), muṅwali uyu hu na zwinzhi zwe a ṋekedza zwi tshi elenana na 


zwine a pfesesisa zwone vhurereli.  Ndi ngazwo o ṋea ṱhalutshedzo ya vhurereli nga 


nḓila i tevhelaho: 


 


Religion is a cultural system that creates powerful and long-lasting 
meaning by establishing symbols that relate humanity to beliefs and 
values.  Many religions have narratives, symbols, traditions and sacred 
histories that are intended to give meaning to life or to explain the 
origin of life or the universe. They tend to derive morality, ethics, 
religious laws or a preferred lifestyle from their ideas about the cosmos 
and human nature (Augustin, 1960: 4) 


 


 


A tshi isa phanḓa u do vha a ṋea iṅwe ṱhalutshedzo yo ḓalaho ya vhurereli musi a tshi 


ri: 



http://en.wikipedia.org/wiki/Cultural_system

http://en.wikipedia.org/wiki/Mythology

http://en.wikipedia.org/wiki/Symbol

http://en.wikipedia.org/wiki/Tradition

http://en.wikipedia.org/wiki/Meaning_of_life

http://en.wikipedia.org/wiki/Origin_of_life

http://en.wikipedia.org/wiki/Universe

http://en.wikipedia.org/wiki/Moral_code

http://en.wikipedia.org/wiki/Ethics

http://en.wikipedia.org/wiki/Religious_law

http://en.wikipedia.org/wiki/Lifestyle_(sociology)

http://en.wikipedia.org/wiki/Cosmos

http://en.wikipedia.org/wiki/Human_nature

The word religion is sometimes used interchangeably with faith or 
belief system, but religion differs from private belief in that it has a 
public aspect. Most religions have organized behaviors, including 
clerical hierarchies, a definition of what constitutes adherence or 
membership, congregations of laity, regular meetings or services for 
the purposes of veneration of a deity or for prayer, holy places (either 
natural or architectural), and/or scriptures. The practice of a religion 
may also include sermons, commemoration of the activities of a God or 
gods, sacrifices, festivals, feasts, trance, initiations, funeral services, 
matrimonial services, meditation, music, art, dance, public service, or 
other aspects of human culture. 


  


U bva kha World Book,Inc. (2001:1766) vhone vha ṱalutshedza vhurereli nga u rali:  


“Religion is a particular system of a religious belief and worship”.     


 


Ngeno Paul Connell (http://www.darc.org/) u bva kha tshiko tsha inthanete  a tshi ṋea 


ṱhalutshedzo ya vhurereli u ri: 


 


Religion originates in an attempt to represent and order beliefs, 
feelings, imaginings and actions that arise in response to direct 
experience of the sacred and the spiritual. As this attempt expands in 
its formulation and elaboration, it becomes a process that creates 
meaning for itself on a sustaining basis, in terms of both its originating 
experiences and its own continuing responses. 


 


A tshe onoyu Paul Connell (http://www.darc.org/) u dovha a isa phanḓa nga u ṋea 


ṱhalutshedzo ya vhurereli yo no ḓisendeka kha vhukhethwa na zwa tshimuya musi a 


tshi ri: 


 


  


Religion originates in an attempt to represent and order beliefs, 
feelings, imaginings and actions that arise in response to direct 
experience of the sacred and the spiritual. As this attempt expands in 
its formulation and elaboration, it becomes a process that creates 
meaning for itself on a sustaining basis, in terms of both its originating 
experiences and its own continuing responses. 


  



http://en.wikipedia.org/wiki/Faith

http://en.wikipedia.org/wiki/Belief_system_(disambiguation)

http://en.wikipedia.org/wiki/Religious_behaviour

http://en.wikipedia.org/wiki/Clergy

http://en.wikipedia.org/wiki/Congregation

http://en.wikipedia.org/wiki/Laity

http://en.wikipedia.org/wiki/Deity

http://en.wikipedia.org/wiki/Prayer

http://en.wikipedia.org/wiki/Scripture

http://en.wikipedia.org/wiki/Sermon

http://en.wikipedia.org/wiki/God

http://en.wikipedia.org/wiki/Gods

http://en.wikipedia.org/wiki/Sacrifice

http://en.wikipedia.org/wiki/Festival

http://en.wikipedia.org/wiki/Feast

http://en.wikipedia.org/wiki/Trance

http://en.wikipedia.org/wiki/Initiation

http://en.wikipedia.org/wiki/Funeral

http://en.wikipedia.org/wiki/Matrimony

http://en.wikipedia.org/wiki/Meditation

http://en.wikipedia.org/wiki/Music

http://en.wikipedia.org/wiki/Art

http://en.wikipedia.org/wiki/Dance

http://en.wikipedia.org/wiki/Community_service

http://www.darc.org/connelly/religion1.html

http://www.darc.org/connelly/religion1.html

Britannica Concise Encyclopedia (2006) i ṱalutshedza vhurereli i tshi ri: 


 


Relation of human beings to God or gods to whatever they consider 
sacred or, in some cases, merely supernatural.Human beings‟ relation 
to that which they regard as holy, sacred, spiritual, or divine. 


 


Ember & Ember (1985:409) vhone vha tshi ṱalutshedza vhurereli vha zwi vhea nga 


nḓila i tevhelaho:  “Religion as any set of attitude, beliefs, and practices pertaining to 


supernatural power, whether that power be forces, gods, spirits, ghost, or demons”. 


 


Hezwi zwe avha vha ṋea zwone nga ha vhurereli, zwi elana na zwe Rundell (2002) a 


vhonisa zwone vhurereli.  Hone-ha vhone vho isa phanḓa vha tshi engedza 


ṱhalutshedzo ya vhurereli ngauri muthu u rerela mimuya mivhi. Hezwi zwi amba uri 


zwithu zwine wa ṱoḓa u zwi langa zwine zwa langea nga vhurereli, zwi tshi kunda vha 


zwi kumedzela kha thabelo na u phasa. 


 


Wallace (1966:5) ene a tshi amba nga vhurereli u ri: “Religion is a belief and ritual 


concerned with supernatural beings, power and forces”. Iyi ṱhalutshedzo ya Wallace 


(1966) i fana na ṱhalutshedzo dza vhaṅwali vhanzhi dzine dza sumbedza vhurereli ho 


livha kha lutendo lwa zwi sa vhonali. 


 


1.10 MVALATSWINGA 


 


Zwi tshi bva kha zwe zwa wanala kha zwe vhaṅwali afho nṱha vha ṋea ngayo 


ṱhalutshedzo ya vhurereli, zwi a thusa kha u ḓivha hune tsenguluso ya ḓo livha 


khazwo. Heyi tsenguluso i ḓo edzisa u sedza vhurereli sa nyito ine vhathu vha tenda 

vha dovha vha fhulufhela khazwo. Vhunga vhathu nga mvelo na matshilele a fhethu 


na matendele a zwithu, zwi tshi itisa uri vha vhone na u ita zwithu nga nḓila dzo 


fhambanaho. Ṱhalutshedzo idzi dza avha vhaṅwali afho nṱha dzi ri thusa kha u 


sengulusa nḓila ine Vhavenḓa vha tshimbidzisa zwone vhurereli havho na uri vhu ḓisa 


ṱhuṱhuwedzo ifhio kha vhurereli ha Tshikhirisite.  Hu ḓo dovha hafhu ha sedzwa na 


zwauri aya maitele a Tshirema a ṱuṱuwedza vhurereli ha Tshikhiresite nga nḓilaḓe. 

NDIMA YA VHUVHILI 


KURERELELE KWA VHARERELI VHA TSHIREMA NA VHURERELI HA 


TSHIKHIRESITE  


 


2.1 MARANGAPHANḒA 


 


Kha ndima iyi hu ḓo ṱoḓisiswa nḓila dzine vha vharereli vha vhurereli ha Tshirema na 


vha vhurereli ha Tshikhiresite vha rerela ngadzo.  Afha hu ḓo sedzuluswa fhungo iḽi 


nga fhasi ha zwiṱohwana zwo nanguludzwaho vhunga fhungo iḽi ḽo navha vhukuma.  


Afha hu ḓo dzhielwa nṱha mihumbulo ine ya ḓo bva kha vhane vha ḓo farwa navho 


nyambedzano u pfa nḓila dzine vharereli vha vhurereli ha Tshirema na ha 


Tshikhiresite vha rerela ngadzo. 


 


2.2 ṰHALUTSHEDZO YA MAIPFI ANE A ḒO SHUMISWA 


 


Kha hetshi tshipiḓa ndi hune ra ḓo sedza maipfi o fhambanaho ane a shuma kha 


vhurereli ha Tshirema na ha Tshikhiresithe. Maipfi a hone ndi a tevhelaho: 


 


2.2.1 Vhuporofita 


 


Aya ndi maitele ane a itwa nga vhathu vho ḓisendeka nga Bivhili hune wa wana 


vhathu vhenevho vha tshi ita zwa u nga vha a vhona zwi dinaho muthu nga maanḓa 


ro sedza kha sia ḽa malwadze vhunga sa vhomaine, vhane vha lavhelewa u vhona 


zwi dinaho mulwadze a sa athu u amba.  Vhuporofita u ya nga tshiko tsha inthanete 


vha vhu ṱalutshedza nga u rali: 

Prophet is a person who sees what sickness is troubling you, what the 
reason is for it, and how it may be healed. A prophet has the powers of 
God or of the ancestors.  A person with these powers could use them 
to function as diviner at home, and could use the same powers to 
prophesise in church.  In both cases the person is a channel of God or 
ancestors, telling people what God or ancestors wanted them to do. 


 


 


Muṱalutshedzi A, vhane vha vha muporofita wa kereke ya Zion ya Tshiḽapfeṋe kha 


ḽa Hatshivhasa vha vhukale ha u bva kha fuṱhanusumbe (57).  Vhone vha tshi amba 


nga vhaporofita vha ri: 


 


Vhunzhi ha vhaporofita vha ino gereke ndi vhane vha thoma vha tshi 
diṅwa nga ṱhupho na mimuya zwine vhaṅwe vhe ndi madimoni.  Vha 
ya vha dzula kerekeni vha tshi rabelelwa na u ḓirabelisa, vha kona ha u 
vhuya vha shumela vhana vha Mudzimu.  Hune zwa konadzea, vha 
thoma vha ya vha kwamana na vha havho, vha lugisa zwa 
vhomakhulukuku wavho, vha kona u vhuya kerekeni, ra vha 
ṱanganedza, vha bvelala phanḓa na u thusa vhathu. 


 


 


Muṱalutshedzi B, vha vhukale ha miṅwaha i re vhukati ha (65-70) vha bva ho 


Tshaulu.  Vhone vha ṱalutshedza hezwi nga ha vhuporofita vhunga vhe ḽivhone 


kerekeni ya havho.  


 


Muthu u ya ha mufunzi a tshi khou lwala, kana ha maine, a vhudzwa u 
pfi zwine zwa khou mu dina ndi midzimu ya hawe, a kona ha u dzhia 
ḽiga ḽa u ya u thwasa.  Dziṅwe dza kereke dzi tou vhudza u ri kha vha 
ye u onesana na midzimu ya havho vha vhuye ngeno kerekeni. Muthu 
onoyo u thoma u pfumbudzwa e ngomu kerekeni.  U gudiswa 
vhuṅanga, a pfumbudzwa na kulafhele kwo yaho nga u fhambana.  
Arali mimuya ya vhuṅanga i hone khae, uyo muthu u tou mbo vha 
dzolokwe ḽi si na vhukono.    


 


U ya nga nṋe nyimele iyi ndi vhona i songo fhambana na zwine vhomaine kana 


matwasana a vha a tshi fhira khayo musi vha tshi pfumbudzelwa vhuṅanga havho. 

2.2.2 Mubvumbi 


 


Mubvumbi ndi mungome u a bvumba a tshi shumisa mawa a ṱhangu sa ane a  


laedzwa na u shumiswa nga vhadzimu vhawe. Vhaṅwe vhabvumbi vha shumisa vho 


na mishonga kha u dzivhela zwine vha vha vho zwi sumbedzwa nga vhadzimu 


vhavho. 


Muṱalutshedzi A vha tshi tikedza zwo ambiwaho nga muṱalutshedzi B, vhone vha 


tshi amba nga ha ḽivhone vha ri: 


 


Riṋe sa mazioni ri tshi amba mubvumbi ri ri ndi “ḽivhone”.  Ri tou 
rabela, ri tshi shumisa na thambo u vhona zwo dzumbamaho na zwi 
dinaho mulwadze.  Fhedzi tshihulwane ndi thabelo. Zwi tshi ḓa kha u 
bvumba, avha vhathu vha shumisa mushonga u no pfi fembo.  Hoyu 
mushonga a u fembedza, u a kona u vhona zwithu zwo fhambanaho.  
Vhaṅwe vha vhathu vha shumisa ṱhangu na mishonga yeneyi ya 
Tshirema vho sumbedzwa nga midzimu ya havho.  Musi o 
fheletshedzwa hayani, hovhuḽa vhuṅanga hoṱhe vhu dzumbiwa nga 
vhuporofita.   


 


 


Nyimele iyi ndi yo ḓalesaho misi ino. Vhathu vhanzhi vha khou fhurea nga dzina ḽa 


vhuporofita vha lafhiwa nga nḓila i so ngo fhambanaho na ine vhomainevha Tshirema 


vha lafhisa zwone ngeno hu tshi khou shumiswa dzina ḽa Mudzimu. 


 


2.2.3 Maine  


 


Maine ndi muthu ane a thusa vhathu nga nḓila dzo fhambanaho.  U a fhodza 


malwadze, u a dzumbulula zwo dzumbamaho, na u vhona zwi ḓaho a kona u zwi 


thivhela. Muthu uri a ḓiwane e kha tshiimo itshi, hu ḓi thoma ha vha na zwe a 


ṱangana nazwo vhutshiloni zwi ngaho sa maṱungu, mabono a ofhisaho sa mulilo 


zwine zwa amba khombo kana mulingo, maḓi ane a vha shothodzo, dzilafho sa u 

gonya dzithavhani zwine zwa amba tsireledzo, mafumo zwi tshi amba vhuṅanga na 


u dzulela u pfa ipfi ḽi dzulelaho u amba na iwe na zwiṅwevho. 


 


U tikedza muhumbulo uyo wo bulwaho afho nṱha, Credo Mutwa (2003:2-3) u ri: 


 


 In spite of my father‟s reading, in spite of the large quantities of holy 
water that he made me drink, my illness went from bad to worse and 
other symptoms besides dizziness-great weakness and fever began to 
manifest themselves. There were pains in my ribs; there were rumbling 
sounds in my bowels.  There was mysterious lump in my throat and a 
constant low, nagging headache to which was soon added a strange 
feeling at the top of my head, feeling of numbness which later changed 
into feeling which I can only describe as that of a huge, dark, metal nail 
being driven into the top of my skull.  I was a very sick young man 
indeed. 


  


 


Hezwi zwi amba uri vhuṅanga vhu a tambudza arali vhomakhulukuku wau vho ta iwe 


u londota mafumo avho kana hone u vhulunga zwitungulo zwavho arali u tshi khou 


zwi dzhiela fhasi. 


 


Credo Mutwa (2003:10-11) u isa phanḓa a tshi amba nga mabono a ofhisaho ane 


ṅanga na vhaporofita vha thoma vha fhira khao musi vha sa athu u vha zwine vha 


funa, sa zwe ene a ṱangana nazwo ndi ngazwo a tshi bula hezwi:  


 


Then one day I had another vision which persisted for several weeks.  
This was a vision of a tall black man.This king used to appear to me 
again and again, continuously every night for well over ten weeks, and 
his appearance and the words he spoke were always the same.This 
king – who was later identified by my mother‟s father as King Shaka of 
the Zulus – used to say one sentence to me.  He used to say, “You are 
named Vusumazu, awakener of the Zulus, and you must help my 
people to awaken.”  Over and over this ghostly chieftain with terrible 
wounds on his body, with shield and battle club, used to appear before 
me, fix me with a burning gaze like that of an eagle, and say, “You are 

named Vusumazulu, which means awakener of the Zulus.  You must 
waken my people, the Zulus.”  


   


 


Zwigwada izwi zwa vhathu vha tenda kha uri mimuya ya vhomakhulukuku wavho i 


tou vha ḓela kha mabono kana miloroni.  Mbiti (1999:163) a tshi amba nga vhomaine 


u ri: 


  


 „Herbalist‟, „traditional doctors‟ are medicine-men who believed that 
spirits or the living-dead have „called them, in dreams visions or in 
waking, to become medicine-men.   Their personal qualities vary, but 
medicine –men are expected to be trustworthy, upright morally, 
friendly, willing and ready to serve, able to discern people‟s needs and 
not to be exorbitant in their charges. 


 


Nanda na Warms (2002:76) vha tshi amba nga ha vhomaine vha ri:  


 


Divination is a religious ritual practice directed toward obtaining useful 
information from a supernatural authority.  Divination discovers the 
unknown or the hidden.  It may be used to predict the future, diagnose 
disease, find hidden objects, or discover something about the 
past.Traditional healers, often referred to as shamans in 
anthropological literature, are encountered in many cultures.  Although 
learning to be a traditional healer may involve arduous training, a 
critical aspect of this practice is that traditional healers have direct, 
personal experiences of the supernatural.  Study alone cannot make a 
person a traditional healer; he or she must be chosen by the spirit 
world and able to enter into it.  Traditional healers use invocations to 
the spirits, meditation, song, dance, pain, drugs, or any combination of 
techniques to achieve a trance state in which they understand 
themselves 


 


Muṱalutshedzi C, mukegulu vha vhukale ha miṅwaha i re vhukati ha 60-70 vha re 


maine a ḓivheaho vhukuma kha ḽa Haluvhimbi vha ri, 

Kha Tshirema, muthu a tshi ṱoḓou vha ṅanga, zwi a itea a lwala 
vhulwadze vhune ha fhedza ho bala dzilafho, a ya ha maine ane a ḓo 
kona u tungula u vhona zwine zwa khou dina.  Dzilafho ḽi nga kha ḓi 
vha u thwasa vhuṅanga henefho ha maine lwa tshifhinga.  Musi o no 
fhedza a kona ha u fhelekedzwa hayani a yo thoma mushumo wa u 
thusa vhathu. 


 


 


Vha tshi isa phanḓa vho dovha vha sumbedzisa uri a zwi ambiwi, vhunzhi ha 


vhakereki, vha a ḓa ra vha thusa vha kona u thusa tshitshavha.  Vhaṅwe na ṱhangu ri 


a vha fha, vha dzi shumisa tshiphirini. 


 


Mafhungo ayo o bulwaho afho nṱha a a tendisea vhunga zwi tshi fana na zwe zwa 


itea kha Credo Mutwa musi a tshi khou lwala lwe zwa sia hu si na na dzilafho na 


ḽithihi u bva kha madokotela a Tshikhuwa na kha dzithabelo dze dza vha dzi tshi 


khou itwa nga khotsi awe na mmane wawe. Dzwadze ḽawe a hu na he ḽa fhola hone 


nga nnḓa ha uri a tou thwasiswa vhuṅanga musi o no dzhiiwa nga malume awe vhe 


vha fhedzisela vho mu isa kha ṅanga ya sialala ye ya sumbedzisa uri kha vhulwadze 


hawe ho dzumbama ḽiṅanga ḽihulu.  


 


2.2.4 Vhufunzi    


 


U ya nga Nanda na Warms, (2002:79) vhone vha tshi ṱalutshedza nga ha vhufunzi 


vha ri: 


 


Priest refers to a person who is formally elected, appointed, or hired to 
a full-time religious office.  Priests are responsible for performing 
certain rituals on behalf of individuals, groups or the entire community.  
People become priest through training and apprenticeship.  For 
example, to become a cleric in any mainstream Western religion, you 
would enter the training programme of the appropriate religion.  If you 
were successful, at graduation you would be certified by the religious 
body/ church as a cleric and generally given an assignment.   

Ṱhalutshedzo iyo ya vhufunzi yo bulwaho afho nṱha ndi ine Mbiti (1999:182-183) a 


tshi i ḓadzisa a bula uri:  


 


Priests are religious servants associated with temples; but in the 
African situation the word is used to cover everyone who performs 
religious duties whether in the temples, shrines, sacred groves or 
elsewhere.  Their training may comprise seclusion from the world, 
instruction in laws, and sometimes “possession” by divinity.  The priest 
has always been an important social figure.  He is the chief 
intermediary: he stands between God, or divinity, and men.  Their 
duties include the perfoming of daily and weekly rites, making libation, 
and offering prayers for blessings and for the barren and other needy 
people.  He is the spiritual and ritual pastor of the community or nation: 
it is he who officiates at sacrifices, offerings and ceremonies relating to 
his knowledge. 


 


 


Hezwi zwi amba uri muporofita, mubvumbi, maine na vhafunzi ndi vhathu vhane vha 


thusa vhathu musi vha khou lwala, u dzumbulula thaidzo dzine vhathu vha vha nadzo 


musi wo ya khavho.  Vha a kona u vhudza zwiphiri nga ha vhulwadze kana nyimele 


ine wa khou ṱangana nayo; vha u ṋea ndaela ya dzilafho ḽa zwine zwa khou dina. 


 


2.3 VHURERELI NA U VHEWA HA MUḒI  


 


Afha ndi hune ha ḓo itwa tsedzuluso ya maitele a zwithu musi hu tshi khou rereliwa 


ho sedzwa vhurereli ha Tshirema na vhurereli ha Tshikhiresite. Hu ḓo vhudziswa 


vhathu u pfa mihumbulo yavho nga ha nḓila ine vhurereli ha Tshirema na vhurereli 


ha Tshikhiresite vha rerela ngayo ro sedza  u vhea muḓi, arali ha vha na u fhambana 


ha maitele kana u fana hazwo zwi ḓo bviselwa khagala. 

2.3.1 Kufarele kwa muḓi nga Tshirema 


Kha hetshi tshipiḓa ndi hune muṱoḓisisi a ḓo ṱoḓulusisa nḓila ine Tshirema na 


Tshikhiresite vha farisa zwone miḓi,  


 


U vhea muḓi ndi u vheiwa ha zwithu zwine zwa ḓo fara muḓi kana hu na u bviswa ha 


zwithu zwo tou dzheniswaho muḓini kana muvhilini. Miraḓo ya muḓi i nga  tou fariwa 


vha tshi tou ṱhavhelwa na dziṋola hune zwa konadzea kana u tou zwi bvisa he zwa 


bwelwa hone muḓini nga vhaloi. Mushumo uyu ndi une wa itwa vhusiku vhathu vho 


eḓela u shavhisa maṱo a vhathu. 


 


Nga Tshirema, vha tenda uri muḓi a si mahunḓwane hune vhathu vha sokou dzula 


muḓi u songo thoma wa vhewa nga maine. Vharema vha tenda uri muḓi u a 


dzivhelwa nga dziphamba vhukuma nahone dzo dziaho uri vhaloi vha si sokou 


tambela hone vha tshi tota tota vhana na vhadzulapo vhawo. 


 


Muṱalutshedzi D, vha dzulaho kha ḽa Ṅweli vha vhukale ha u bva (65-70) vhane vha 


vha maine.  Vhone vha tshi amba nga u vhea muḓi vha ri: 


 


Zwi a ila nga Tshivenḓa tsha hashu u dzula muḓini u si na luvhambo. 
Maine u ḓa na phamba dzawe.  U thoma nga u fara muvhili vhathu 
vhoṱhe nga muḓi.  Vhukati ha vhusiku a konaha u gwela fhasi 
mishonga u mona na luhura lwa muḓi, muṅwe wa gwelwa khoroni ya 
muḓi.  


 


Muṱalutshedzi E mudzulatshidulo wa dzangano ḽa vhomaine kha tshiṱiriki tsha 


Vhembe vhukale ha 55 vha wanalaho Ṱhohoyanḓou Block G vhone tshi tikedza zwo 


bulwaho afho nṱha nga u vhea muḓi vha ri: 

Muḓi wa sa vheiwa u a leluwa, u sala u tshi vha dambeloni ḽa vhaloi.  
Maine wa muḓi u ḓa vhusiku vhathu vha muḓi vha sa athu u eḓela a 
thoma nga u vha  fara, u ṱhavhela kana u elula vha ḓodzwa mushonga. 
Hezwi ndi u vha tsireledza kha zwivhi, na u vha ṋea mashudu.  Hune 
ha pfi a hu pfukiwi vha a pfuka.  Maine u ḓo konaha u vhea muḓi musi 
vho no eḓela ngauri ha faneli u zwi ita a tshi khou vhoniwa vhunga zwi 
tshi itwa maine a songo ambara zwiambaro.  A tshi fhedza u ṱuwa na 
zwezwo vhusiku.  Hu pfi u ṱuwa na zwikhokhonono zwe zwa vha zwo 
dzhena muḓini. A hu vheiwi muḓi fhedzi na danga ḽa kholomo, goloi na 
shango ḽi a dzivhelwa uri ḽi vhe na vhudziki.  


 


 


2.3.2 Kufarele kwa muḓi nga Tshikhiresite 


 


Ipfi ḽa Mudzimu ḽi ri muḓi wa sa fhaṱwa nga Yehova u ḓinetisa ha vhafhaṱi ndi u sokou 


ita. 


 


Muṱalutshedzi F vhane vha vha mukalaha wa vhukale ha 53 vha wanalaho henefho 


Ṅweli vhone vho amba vho hezwi nga ha u vhea muḓi nga Tshikhiresite. 


 


Na riṋe sa vhafunzi vha kereke ya ZCC ri a vhea miḓi zwine zwa vha u 
phetha. Mushumo woṱhe u itiwa vhusiku nga mufunzi. Zwa u vhea 
masiari zwi bva kha vha muṱa.  Hu shumiswa muṱavha wa mulamboni, 
matombo maṋa a thavhani, “Jeys fluid” na muṋo wa madzhoro. Muṋo 
ndi wone mushonga muhulu wa luvhambo. Zwoṱhe zwi a shelwa 
ngomu ndishini zwa vanganywa.  Mushonga uyu na tombo ḽithihi ḽithihi 
khathihi na dzibammbiri (gurannḓa) zwi gweliwa u mona na luhura lwa 
muḓi, zwo salaho zwi a hashiwa na muḓi woṱhe nṱha ha ṱhanga na 
ngomu nḓuni.  Hu dovha ha gweliwa tombo ḽithihi vhukati ha muṱa i 
nḓila ya uri muvhi a xele a si tsha ita zwe a vha a tshi ṱoḓa u ita.  
Khoroni hu humiswa ḓaraṱa ya tshirongana (copper)  


 


Vho dovha vha isa phanḓa vha tshi ri: 


 


Vhaṅwe vha shumisa maḓi a vhukati ha tivha, a tshisima kana a 
mahovhohovhoni.   Maḓi ndi  a uri vhaloi vha vhone tivha ḽa 
lwanzhe ḽo alama muḓini wonoyo zwa sia vha nga si kone u 

dzhena. Nga ngomu nḓuni vha a hungelela uḽu kha kapa dza 
ṱhanga.  Vhathu vha hungelela thambo zwanḓani, mikuloni, 
milenzheni na khunduni dzi tsireledza vhathu uri vha si sokou 
welwa nga zwi si zwavhuḓi.  Khoroni dzavho na hone vha a 
hungelela thambo yo hoṱiwaho nga uḽu sa lwone luvhambo. Kha 
zwoṱhe hezwi vha rangisa thabelo. Vha tenda uri a hu na tshine 
tsha nga dzhena muḓini. 


 


 


U tshi vhudzisesa ndivho yazwo vha amba uri tshi vha tshipiḓa tsha u fara muḓi. Vha 


tenda kha uri a hu na muloi na muthihi ane a nga dzhena afho muḓini nga khoro iyo 


naho hu nḓadzi zwayo a i rwi afho muḓini. Kha matanda ayo o itaho khoro hu vha ho 


bwelwa na mishonga ine vhone vhaṋe vha tenda uri ndi mishonga yo rabelelwaho 


nahone khoro dzenedzo dzi tshi itwa vhusiku. 


 


Musi ndo wana aya o bulwaho afho nṱha u nga amba uri vhoṱhe vha maitele a 


Tshirema na vha vhurereli ha Tshikhiresite vha a fara miḓi i nḓila ya u ḓitsireledza 


kha mimuya mivhi i ngaho sa nḓadzi, vhaloi na zwiṅwevho zwi si zwavhuḓi uri zwi si 


vha dzhenele zwi itwaho nga vhathu vha vhutshivha na mbilu mmbi.  Maitele ayo 


oṱhe a vhonala a maitele a Tshirema o tou khwiniswa. 


 


2.4 TSEDZULUSO YA NGA HA KUALAFHELE KWA MALWADZE O YAHO NGA 


U FHAMBANA 


 


Zwi dinaho vhathu vhutshiloni zwo ḓi ya nga u fhambana vhunga na one malwadze o 


ḓi fhambana, dzilafho na maalafhele zwo ḓi fhambanavho.  Zwi tshi ḓa kha 


malwadze, vhaṅwe vha tou kavhiwa vhaṅwe vha tou ḽiswa kana tshiḽiso, vhaṅwe vha 


tou pfulwa.  

2.4.1 Kualafhele kwa malwadze ngaTshirema 


 


Tshirema tshi vhona vhulwadze hu sa tou vha dwadze ḽa muvhili kana ḽa 


muhumbulo; vhulwadze vhu nga vhoṅwa nga nḓila dzo fhambanaho sa zwine 


Tempels (1959:23) a zwi sumbedzisa zwone. U ri a tshi ṱalutshedza a ri:  


 


 


Illness and other misfortune in African perspective is viewed as “a 
diminution of vital force”, this force is from the ancestral spirits. This is 
because Africans believe that people continue to live, through their 
spirits, after death. These spirits are often referred to as ancestral 
spirits. It is believed that spirits of the ancestors remain very interested 
in what happens in their families and communities.  


 


 


Thorpe (1992:14) u tikedza muhumbulo wa Tempel (1959) nga u ene a bula izwi zwi 


tevhelaho:   


 


In African perspective, illness in a family is a punishment by the 
ancestral spirits for engaging in inappropriate behaviour and neglecting 
their social and cultural norms, the ancestors show their displeasure by 
withdrawing their protection-their willingness to seek God‟s blessing on 
their descendents. 


 


Muṱalutshedzi H, maine vha vhukale ha 59 Miluwani Sokoutenda vhone vha tshi 


amba nga kulafhele kwa malwadze vho amba vha ri: 


 


Zwi dinaho vhathu zwo fhambana. Na malwadze o fhambana.  Maṅwe 
ndi a mbidzo nga vhomakhulukuku wau uri u londote mapfumo avho, 
maṅwe ndi anea a u tou tshivhiwa  na maṅwe manzhi.  Musi mulwadze 
o swika ha maine kana kha mungome hu na luputululathevhele.  
Ṱhangu dzi a bva, vha vhudzulela muya dza ambelelwa zwine zwa 
khou dina na zwine zwa fanela u itwa. Mulwadze u a itelwa tshitungulo 
sa; mulinga a ambara tshanḓani arali a na tshinungu kana tshanḓa tshi 
tshi oma, u ṋewa na tshirongana arali a na tshineto.  Hezwi zwoṱhe zwi 

pfi ndi mulisa wawe nahone zwi a fhonḓiwa kana u phaselwa nga 
makhadzi.  Mulwadze u a ṋewa mishonga sa ḽone dzilafho.  Tshiṅwe 
tshifhinga mulwadze u ḓo fanela u lidzelwa tshele na ngoma hu nga ḓi 
fhedza dzo ima dza vhuya dza ita na u ṱwela. Hezwi ndi musi thuso ya 
dzilafho yo bala.   


 


Vha tshi isa phanḓa vha tshi amba nga mubvumbi vho ri:   


 


Zwi ḓi nga musi vho ya mungomeni. U ḓo ḓi laula vhathu vhoṱhe vho 
ḓaho, a fhedza nga u amba tsho ḽaho mufu.  Mubvumbi nga Tshirema 
na ene u ṋea ndaela ya zwine zwa nga itwa u thivhela zwine zwa nga 
bvelela. Vho fhedza u thusiwa, vha a bvisa tshelede ya mbadelo.  
Huṅwe u ḓo ḓi amba uri kha hu tikiwe ngoma uri mulwadze a kone u 
thusalea. 


 


Zwo bulwaho afho nṱha nga vhaṱalutshedzi vho fhambanaho, zwi dovha zwa 


tikedzwavho nga vhaṅwali vha tevhelaho nga ha dzilafho na u pfumbudzwa 


vhuṅanga ho sedzwa mbadelo: 


Mbiti (1999:163) u ri: 


 


 


Payments for training also vary, and are made from time to time, as the 
cardidate continues to acquire his knowledge which may occasionally 
consist of learning one medicine a month or every month.  Candidates 
acquire knowledge in matters pertaining to: the medicinal value, quality 
and use of different herbs, leaves, roots, fruits, barks, grasses and of , 
various objects, prevention of diseases and other forms of 
suffering;magic, witchcraft, and sorcery and how to combat them; the 
nature and handling of spirits and living- dead; and various secrets 
which may not divulged outside.    


 


  


Hezwi zwi tou amba uri a hu na tsha mahala.  U pfumbudzwa ha tshiṅwe na tshiṅwe 


zwi na mbadelo, ndi ngazwo Hurgh (1968:268) a tshi ri:  

Payment varies considerably.  Before the ṅanga will consent to throw 
his dice at all the client must give him a fowl, nowadays is luputulula 
thevhele (to open the medicine bag).  When the case is finished, if the 
treatement has succeeded, the ṅanga is given the tshidzimu, e.g a 
goat.  If the client has nothing either in money or in kind with which to 
pay, the ṅanga may accept a bracelet as a token that he will be paid as 
soon as possible.  If the treatment is not considered to have been 
successful and the patient does not pay.     


 


Hezwi zwi tou tikedza tshoṱhe uri Vharema vha tenda kha uri maanḓa a vhathu a bva 


kha midzimu ya vhomakhulukuku wavho.   


 


2.4.2 Kualafhele kwa malwadze nga Tshikhiresite 


 


Vha vhurereli ha Tshikhiresite vhone vha tenda uri muthu ane u dzulela u farwa nga 


malwadze a si Mukhiresite; ha rabeli Mudzimu a tshilaho.  Avho vha tambudzwaho 


nga malwadze vha kavhiwa nga mimuya mivhi ngauri a vha na muya Mukhethwa wa 


u vha thivhela kha u kavhiwa nga mimuya mivhi mivhilini yavho.  U fana na Credo 


Mutwa (2003:6) musi a tshi khou lwala u ri: “My step mother tells everybody that I am 


not sick, only possessed by devil”    


 


Muṱalutshedzi I, vhafunzi vha tshivhidzo tsha Itsani tsha kereke ya tshigubu ine vha 


ri ndi Zion Apostolic tsini na tshikolo tsha Magalanngwe.  Nga miṅwaha vhafunzi vha 


vhonala vha tshi nga vha vha tshi khou hohovhela miṅwaha ya fuṱhanu (50). 


Vhafunzi vhone vha tshi ṱalutshedza nga u pfufhifhadza vho ri: 


 


Nṋe ndo alutshela tshivhidzoni tsha Zion. Khotsi anga vho vha vhe 
muzioni muhulu vhukuma hafha kha ḽa Tshisaulu vha sa athu 
pfulutshela kha ḽa Tshivhuyuni. Mafhungo haya a u alafha na u vhona 
mabono nṋe ndi bva nazwo kule. Hezwi ndi mpho ye nda ṋewa ndi 
tshe muṱuku nga maanḓa nga Mudzimu. 

Ndi tshini tshe tsha vha itisa uri ngoho vha kholwe uri vha na mpho ya phodzo na u 


vhona mabono?  Vha tshi fhindula vho ṋea zwiwo zwiraru zwe vha ṱangana nazwo 


vha tshi kha ḓi vha fhasi ha tshivhidzo tsha khotsi avho. Vha tshi ṱalutshedza vho ri: 


 


Muya wa sokou nnḓela ndo eḓela wa mmbudza uri ndi fanela u ya u  
vhona mme anga sa izwi ndo vha ndi sa dzuli navho. Ho pfi ndi vha 
ṱalutshedze zwe nda vhona vhusiku ho fhiraho. Ndo vha ndo vhoniswa 
muḓi wa mme anga na mukomana wanga wo rwiwa nga nḓadzi. Hafho 
he vha vha vho eḓela hone ho rwiwa. Nda ri ndi tshi ya nda vha vhudza 
uri vhusiku vhuno mme anga vha songo eḓela afho tshiṱangani tshine 
vha eḓela khatsho. Nangoho ha mbo itea zwe nda ḽora, tshiṱanga tsha 
mme anga vhusiku hovho tsha mbo rwiwa nga nḓadzi tsha swa tshe 
ḽore.  


 


 


Vha tshi isa phanḓa vho ri: 


 


 


 Khaladzi anga ṅwana wa mme anga ndo vhuya nda mu vhudza uri ene 
ṋamusi nga Swondaha u ḓo bvelelwa nga zwithu e kerekeni, Aa! 
nangoho a mbo ḓi rwiwa nga “stroke” e kerekeni vha vho mu hwalela 
Tshilidzini sibadela. 


 


 


Tshiṅwe tshiwo tshe tsha itea kha muṱalutshedzi uyu ndi tsha musi vha tshi kha ḓi 


shuma fhasi ha muṱahabvu we a vha e radzithekhisi kha ḽa govha ḽa Nzhelele a sa 


athu lovha. Vha ri vha tshi amba vha ri: 


 


Nṋe ndo shuma houḽa munna miṅwaha i re na tshivhalo. Houḽa munna 
mushumo wawe wo vha u sa litshiwi. No vha ni tshi ri ni a litsha vhathu 
vha ni kaidza vhe arali ni kha ḓi funa u hanya itani zwenezwo. O vha a 
tshi vhulaha houḽa munna a tshi shavha uri na ṱuwa ni ḓo mu ambulula. 
Fhedzi nṋe ndo u litsha mushumo wawe, na ṋamusi ndi tshe hone 
khezwi. Ndo ri u u litsha houḽa munna a rumela vhathu uri vha ḓe vha 
mmbulahe nṋe a vha ngo nngwana hafha Itsani na muḓi wanga 

wonoyu a vho ngo vhuya vha u vhona ndi tshi ḓi vha henefha hayani. 
Vho huma vho ralo. Mudzimu o vha a tshi ntsumbedza zwoṱhe zwine 
zwa ḓo bvelela. Ndi ngazwo ni tshi vhona vhathu vha tshi bva vhaṅwe 
vha tshi dzhena vha tshi ḓa u alafhiwa na u rabelelwa. 


 


 


Mafhungo e nda a wana nga murahu nga muṅwe we a dzula ha vhafunzi a tshi khou 


lafhiwa nga vhafunzi avha ndi a uri khotsi avho vho vha vhe mufunzi wa kereke ya 


Zion. Fhedzi vha tshi yo lovha mukalaha vho vha vho no vha ḽiṅanga ḽihulu ḽi lafhaho  


Zwi pfala vha tshi kona u sedza na uri vhalwadze vha lwala mini tshine tsha ḓo ṱoḓa 


thabelo kana mishonga. 


 


Muṱalutshedzi J, ane a vha mulwadze we a ḓo ya kha muporofita vha Tsianḓa.  A 


tshi amba nga ha kulafhele kwa malwadze kha zwe a vhona ene u ri:  “Musi muthu a 


tshi khou lwala kana u bvisa tshinyama, hu shumiswa zwithu zwo yaho nga u 


fhambana.  Maḓi, thambo, tie, zwiwatsho, makhanḓela na zwiṅwe”.    


 


Musi mulwadze o swika, u a rabelelwa hu tshi khou shumiswa phuga ḽa 
thambo ḽi re na fembo na kukumba kwa phele ḽi tshi khou vhudzula 
muyani henefho tsini na mulwadze, zwi mbo vhonala uri mulwadze u 
ṱoḓa thabelo fhedzi, kana thabelo na mushonga. Arali vhulwadze vhu 
tshi ṱoḓa thabelo fhedzi hu ḓo lidziwa tshigubu ha imbiwa dza nndwani 
ya Dafita ha rabelwa ho rabelwa.  Arali zwi tshi ṱoḓa na mishonga u ḓo 
ṋewa nawo a vhudzwa na kushumisele. 


 


Muṱalutshedzi C vhone sa muporofita vho amba zwi tevhelaho malugana na 


kulafhele kwa malwadze o fhambanaho: 


 


Ndi a kona u thusa vho tsikeledzwaho nga nyimele dze vha ṱangana 
nadzo.  Ndi a kona u sedza vhulwadze kha maḓi o shelwaho ngomu 
boḓeloni ho dzheniswa na thambo ya mivhala ya uḽu yo hoṱiwaho, 
tswuku, dala na tshena.  Mulwadze u a ṋewa thambo yo hoṱiwaho, a 
vhofha mukuloni, zwanḓani, milenzheni na khunduni.  Heḽi ndi ḽone 
dzilafho ḽawe na u ḓitsereledza. Ha itwa hezwo kha mulwadze, mimuya 
mivhi i tshi mu vhona i ḓo mu shavha. 

Zwo ṱalutshedzwaho nga Muṱalutshedzi C, zwi khwaṱhisedzwavho na nga 


Lukhaimane (1980:62) a tshi ri: 


 


Calls „faith healing‟, which he defines as the use of sanctified papers, 


khutane (blue cloths on clothes), copper wires, strings which people 


had to use as protective‟s or healing instruments.  


 


Muṱalutshedzi K, mukalaha vha wanalaho Phiphiḓi vha miṅwaha ya 69, mudikoni 


wa kereke ya ZCC vhone vha tshi amba nga ha kulafhele kwa malwadze vha ri: 


 


Ndi tie tsekene ine ya ṱanzwa malofha ine ra i vhidza uri ndi ḓiripi 


ngauri i vha i songo ṱerekesa.  Hu na tie dzine ra dzi vhidza uri 


tshipontshi, dzine dzi vha dzo ṱanganana.  Dzone ndi dza u 


kuvhanganya mashika muvhilini wa muthu.  Dzi bviswa muvhilini nga u 


tou peiṱa kana nga u nwa tie ya “Hamburg”.  Kofi yo ṱerekiswaho 


vhukuma ya FG yone ndi ya u bvisa tshilumi thumbuni.  U bvisa tie idzo 


musi muthu o dzi nwesa u a phulwa u fhungudza malofha.     


 


Zwe muṱoḓisisi a wana kha maitele a kualafhele kwa malwadze ro sedza vhurereli ha 


Tshikhiresite ndi maitele anea a Tshirema ane a khou ḓivhonadza ngomu dzikerekeni 


dza ano maḓuvha. 


 


 2.5 TSEDZULUSO NGA HA KUVUSELE KWA VHANNA 


 


Muṱoḓisisi u ḓo sedzulusa nḓila dzine dza shumiswa kha u ita uri munna a vhe na 


nungo musi a tshi ṱangana tshihulwane na mufumakadzi wawe. Hu ḓo sedzwa 


maitele aya siani ḽa vhurereli ha Tshirema na kha ha Tshikhiresite. 

2.5.1 Kuvusele kwa munna nga nḓila ya Tshirema 


 


U ya nga Tshivenḓa munna u a thusedzwa uri a vhe na maanḓa a zwa vhudzekani. 


Munna u a itelwa mindaandaane ine a ḓo ṋewa nga maine a tou nwa yo lovhewa 


maḓini kana mabunduni. Mindaandaane eneyo ndi i itwaho nga miri ya ḓaka ine 


vhomaine vha tou bwa dzithavhani midzi yayo, midzi yeneyo miṅwe i a omiswa ya 


sinḓiwa ya vha lupuse lune lwa nga shelwa mabunduni kana mikapuni yo rindiwaho 


zwavhuḓi. Tsumbo ya mushonga wo raliho hu katelwa mupesu une kha vhupo hashu 


nga ngeno Hatshivhasa wa wanala thungo lwa dzithavhani dza Ṋiani.  


 


Miṅwe mishonga hu ḓo dzhiiwa midzi ya miri i fanaho na mulambatai na miṅwe ya 


tou lovhewa maḓini kana ya ṱanganyiswa na mabundu yo tou lovhewa ya ralo u 


nwiwa nga munna onoyo.  


 


Vhaṅwe vha sa athu u nwa mishonga yeneyo vhomaine vhavho vha a thoma nga u 


vha ṱanzwa ṋowa nga murahu ha musi maine o zwi vhona uri ṋowa yavho yo kuma,a 


i tshe na vhuhali ho teaho,  hezwi u a zwi vhona na nga ene muṋe nga u tou vha 


sedza tshifhaṱuwoni na nga u swifhalelwa vho swifhalelwa, u a zwi ḓivha uri vha tea u 


thoma nga u vha ṱanzwa ṋowa, a ḓo ri nga murahu ha tshifhinga a konaha u vha ṋea 


mishonga ya u ladzelaha mishonga i fanaho na mulambabea na miṅwe. Hu na 


mishonga ine ya fana na zwitunde zwa pfeṋe zwine izwi zwi ṋewa vhanna vhane zwi 


khou konḓa u ita ṅwana kha musadzi wawe. 


 


A tevhelaho ndi mafhungo bvaho kha Muṱalutshedzi E, a tshi khwaṱhisedza ayo o 


bulwaho afho nṱha. 


 


Miri heyo vhaṅwe vha i dzheniswa kudzhomelani ku re na mabundu 
kwa dzula ngomu nḓuni. Nga matsheloni u sokou nga zwiṱuku a tshi 
wana mikulo mivhili kana miraru.  Musi munna a tshi nwa mabundu 
ayo, u wana nungo nnzhi musi a tshi dzhena nḓuni. Mishonga iyo i mu 

fhaṱela nungo nnzhi na u fhelisa tshineto vhunga tshi sa ṱoḓei kha 
munna.   


 


 


Vho dovha vha isa phanḓa nga ha u vusuludza vhunna vha ri:  Munna uyo tshiṅwe 


tshifhinga u a ṱhavhelwa nga maine dzikhunduni i nḓila ya u mu lunda lwa tshoṱhe.  


Mishonga iyi a i ṋewi wa musadzi ngauri a nga fhenya munna wawe. 


 


Maitele aya a u vusuludza vhanna ano maḓuvha vhathu vha vho a teledza vhunga 


hu si tshe na vhomaine vha konaho u vusuludza vhanna. Ho no sala vhomaine vha 


lilaho masheleni hu si na mishumo i no vhonala. Vhaṅwe vhavho miri iyo a vha i 


ṱalusi, vhaṅwe vha fhedza na u vhulahisa vhaṅwe vhanna vha tshi vha vhulaisa nga 


u vha ṋea mishonga yo kalulaho musi vha tshi khou vha ṱanzwa vhunga vha sa koni 


u kala mishonga yo teaho. Vhunzhi ano maḓuvha vhanna vha tenda kha u ita 


nyonyoloso nga maanḓa u fhirisa u ṅwa mishonga ya Tshirema. 


 


 


2.5.2 Kuvusele kwa munna nga nḓila ya Tshikhiresite 


 


Muṱalutshedi K, vha ZCC vhone vha tshi amba nga ha u vusuludza vhanna vha ri: 


Ri vha bikela tie i no pfi tshiboho musi yo ṱanganyiwa.  Hu shumiswa 2 
x 500ml mafhi a luvhisi, 1 x 500ml tshipiriṱi, 1l coke, kofi ya FG ya 500g 
na muṋo wa madzhoro. Tie hei i ṋea maanḓa nga nḓila i mangadzaho.  
Arali vha i shumisa tshifhinga tshoṱhe i ita uri vha vhone zwithu zwinzhi 
musi vho dzhena thabeloni. Yenei tie a yo ngo tendelwa u ṋewa muthu 
wa tshifumakadzini ngauri i a dina vhukuma kha u ṋea nungo siani ḽa 
zwa vhudzekani. 


 


 


Muṱalutshedzi vho isa phanḓa vha tshi ri:  Kofi ya FG, Joko na Coocoo 
dzo ṱanganyiswa dza ṱereka vhukuma na mafhi a luvhisi, dzi pfi ndi 
„tshipontshi‟ a dzi nwiwi nga vhahammeni ngauri dzi ita uri a ṱavhanye u 

ṱamba kana u sema vhakegulu.  Dzi nwiwa nga vhanna u thusedza 
vhunna havho.  Tie ya mufuda uyu i nga kha ḓi nwiwa nga vhakegulu u 
tou vha khwaṱhisa miraḓo ngauri u ya nḓuni no notha. 


 


Maitele aya na one a si ane ra nga tou rwela bembela ra ri ndi ane a shumiswa nga 


kha vhurereli ha Tshikhiresite vhunga izwi zwi tshi pfala zwi tshi itwa nga sia ḽithihi ḽa 


kereke nkene hu si nga kereke dzoṱhe dza vhurereli ha Tshikhiresite. A si vhoṱhe 


vhatevheli vha vhurereli ha Tshikhiresite vha tevhedzaho maitele aya a u vusa 


munna vhunga vhaṅwe vha tshi amba uri izwi a zwo ngo fhambana na maitele a 


Tshirema tshine tsha shumisa mishonga. Vhanzhi vha vhurereli ha Tshikhiresite vha 


tenda kha nyonyoloso na u shumisa mishonga ya dzikhemisini. 


 


2.6 TSEDZULUSO NGA HA U THUSA VHANA 


 


Hafha kha hetshi tshipiḓa ndi hune ha ḓo sedzuluswa nḓila dzine dza shumiswa kha 


musi hu tshi thuswa ṅwana vhunga vhurereli vhuṅwe na vhuṅwe vhu na maitele aho. 


 


2.6.1 Vhana vha thuswa hani nga Tshirema 


 


Nga Tshivenḓa, lushie lwa bebiwa muṱani a lu sokou farwa nga nnyi na nnyi lu songo 


thoma lwa thuswa. Ṅwana u thusiwa a tshe lutshetshe. Hezwi ndi u itela u mu 


dzivhela kha mirunzi ya vhathu vho humaho nḓila.  Ṅwana u a itelwa ludede lu re na 


tshitungulo tsho fhonḓiwa a vhofhelelwa khunduni. Haya ndi maitele a muṱa muṅwe 


na muṅwe wa Tshirema nahone kha tshaka dzoṱhe hu tshi katelwa na kha 


Tshikhuwa, huṅwe na huṅwe hu na maitela a hone nahone vha tenda uri muḓi 


muṅwe na muṅwe u na maine wawo vhunga mafhungo a mithuso ya vhana hu sa 


sokou waniwa maine muṅwe na muṅwe nḓilani vhunga zwi tshi vha na masiandaitwa 


mavhi arali zwi songo itwa nga nḓila yo teaho. 

Malan (2003:11) a tshi amba nga muthuso wa vhana u zwi ṱalutshedza nga u rali:   


 


  


Dedication of a child is done within a month after the birth of a child he 
is dedicated to the ancestor and supplication sacrifice made of his 
protection and blessing.   


 


 


Muṱalutshedzi L, vha vhukale ha vhukati ha miṅwaha ya 50-55 vha re maine vha ri 


hu tshi thuswa vhana hu itwa hezwi: 


 


Hu shumiswa zwithu u thusa vhana zwi ngaho sa mutshila wa tswina, 
mashashadanga, zwipande, na tshika ya pfeṋe. Zwithu izwo musi zwo 
vanganyiwa, zwi a fhisiwa zwa swifhala zwa kona u kuiwa.  Ṅwana u a 
lumelwa muvhili woṱhe, kha phanḓa a itwa ṋola, kha ngoma yawe, a 
ḓodzwa mushonga uyo mutswu kha ngoma u vhuya u swika i tshi 
ṱangana. U a itelwa tshiunza ho shela na muuluso. Hezwi ndi u mu 
tsireledza kha mimuya mivhi. 


 


 


Nga nṱhani ha tshayo ya vhomaine vha vhukuma ano maḓuvha, u sa tsha 


fhulufhedzea ha vhomaine, u dzhenelela ha pfunzo, zwi tshi katela na u pfesesa 


maitele a kereke ano maḓuvha vhana ri wana vha sa tsha thusiwa. Vhana vha khou 


ḓi aluwa vha vha vhanna na vhasadzi vhahulu hu si na zwa u thusa vhana. Maitele 


aya o no tou sala vhuponi ha mahayani nahone kha miḓi i sa tsha tou ḓadzaho 


tshanḓa. 

2.6.2 Vhana vha thuswa hani nga Tshikhiresite 


 


Na vhenevha vha vhurereli ha Tshikhiresite na vhonevho maitele ndi anea mathihi a 


u ri ṅwana u a kumedzelwa kha Mudzimu nga thabelo.  Vha tenda kha uri u ḓo 


aluswa kha nḓila yo tsireledzeaho. 


 


Muṱalutshedzi M, ndi mukegulu a re muraḓo wa kereke ya Zion City Apostolic 


Church kha ḽa Phiphiḓi. Ndi vhone vho hweswaho mushumo wa u thusa vhana afho 


tshivhidzoni. Mukegulu avha ndi vhukale ha miṅwaha i vhalelwaho kha 


vhofurathimalo (68) vhone vha tshi fhindula vho ri: 


 


Zwi shumiswa zwa ṅwana zwa u ḽela, zwi a rabelwa, ḽitha mbili dza 
maḓi ane a ḓo ita a tshi nwisiwa kana u twedza maḓini awe a u ṱamba.  
Kwana uku ku a vhofhelelwa thambo yo hoṱiwaho nga muvhala mudala 
wa ulu mukuloni, zwanḓani, khunduni na milenzheni.  Hezwi ndi u 
thivhela u kavhiwa nga mimuya mivhi na uri a aluwe o tsireledzea. 


 


  


Maitele aya a u thusa vhana nga Tshikhireisite ano maḓuvha a khou fela mbevha a 


tshi ya.  Hezwi zwo no tou sala kha kereke dzine dza tou vhaliwa dzi ngaho dza Zion. 


Hezwi zwi khou vhangwa ngauri mushumo wa u thusa vhana u vho vhonala zwi tshi 


vho nga zwi tshinya masheleni a si na vhukono vhunga hu tshi vho itwa zwimima 


zwihulu ha itwa na zwiḽiwa zwi si naho vhukono. Vhane vha tsha ḓi zwi ita u wana hu 


vhaḽa vhane vho ima zwavhuḓi ṋalani dzavho. Kha ḽifhasi ḽa zwino ḽine tshelede ya 


khou konḓa u i vhulunga vhathu vhanzhi vha khou ḓibvisa khazwo. 


 


2.7  KULONDOTELWE KWA ṄWANA WA MUSIDZANA WA KHOMBA 


 


Afha ndi hune muṱoḓisisi a ḓo ita ṱhodisiso nga ha nḓila dzine ṅwana wa musidzana na 


khomba a alusiswa zwone.  Hezwi ndi zwine ano maḓuvha ha vho tou pfi u imbelwa 

nga tshirudi na u imbela khomba nga maitele a kale na kale a u tou isa khomba 


musanda.   


 


2.7.1 Nḓila ya Tshirema ya u londota ṅwana wa musidzana 


 


Nga Tshivenḓa ṅwana wa musidzana u aluswa nga vhadzulapo vha henefho kusini 


kune a dzula khakwo.  Ndi ngazwo hu na murereo uḽa u no ri: Tsiwana i laiwa nḓilani.    


 


Muṱalutshedzi E, vhone vha ri:  


Musi  musidzana e phalaphathwa, u ya ngomani dza Tshivenḓa sa; 
musevhethoni a funziwa vhuḓifari havhuḓi na vhaṅwe ngae.  A tshi tou 
sema vhakegulu u ya vhushani, tshikandani na dombani.  Afha ndi 
hune a ḓo gudiswa milayo ya u ri u ḓifara hani o no vha musadzi na uri 
munna u fariswa hani musi o no vha vhuhweni. 


 


Izwo zwo bulwaho afho nṱha zwo tikedzwavho na nga Muṱalutshedzi L, vhane vha 


tshi amba nga u alusa ṅwana wa musidzana vha ri: 


 


Ṅwananyana uyo u a iswa zwikoloni zwa sialala u pfumbudzwa milayo 
ine ya ḓo mu ita musadzi kwae matshelo.  U laiwa nga vhabebi vho 
fhambanaho nahone vho ya ngomani idzo.  U funzwa u ṱhonifha, 
vhuḓifari kwaho i nḓila ya u shavha u shonisa vhabebi na hune a ḓo 
malwa hone.  Khomba idzo dzi swika na hune dza setshwa uri a dzo 
ngo silinga na.  Arali o silinga, hu vhudzwa vhabebi.  Musi a tshi 
fheletshedzwa ha phulwa tshitemba ngeno zwa vhaṅwe zwo shatelwa.  


 


 


2.7.2 Nḓila ya Tshikhiresite 


 


Musidzana u ḓo thoma nga u dzhena tshikolo tsha Swondaha na vhaṅwe.  Vha a 


funziwa ndayo ya u ofha Mudzimu hu si vhathu.  Vha tshi vha vhaswa, ndi henefha 

hune vha vhudzwa u ila tshivhi vhunga na ipfi ḽa Mudzimu ḽi tshi ri: “Vhudzekani 


phanḓa ha mbingano ndi tshivhi”.    


  


Muṱalutshedzi M, sa muraḓo wa kale henefha kerekeni ya Zion City Apostolic 


Church kha ḽa Phiphiḓi, vho dovha vha ṋewa vhuḓifhinduleli ha mushumo wa u alusa 


vhana vha vhasidzana afha tshivhidzoni. Vha tshi fhindula fhungo ḽi kwamaho u 


imbelwa vho ri: 


 


 Kerekeni hei ya Zioni a hu na tshe ndi si itwe nṋe. Zwi tou vha zwi itwa 
zwo dzumbamiwa. Vhaṅwe vha tshi sala vha tshi isa vhana vhavho u 
imbedzwa nga tshitendi vha vha vho no vha isa musanda vhathu vha 
sa zwi ḓivhi. Nga tshitendi huṅwe ni ḓo wana zwi tshi vhavha u vhuya u 
fhira na musanda. 


 
 


 


Vha tshi ṱalutshedza nga zwine zwa itwa musi hu tshi imbedzwa vho isa phanḓa 


nga u rali: 


 
 


 Zwi a ḓivhea uri nga tsha musanda hu na u kamisa khomba mulamboni 
nga matsheloni-tsheloni vhathu vha tshe vho lala. Zwino kerekeni hu 
shelwa maḓi bavuni nga madekwana ḽa vhewa vhusiku hoṱhe haaḽa 
maḓi a lala a tshi rothola. Nga matsheloni khomba dzi ḓo dzheniswa 
nga muthihi nga muthihi hafhaḽa maḓini dzo tou thaa! Hu si na na tshe 
a fuka muvhilini. Hayo maḓi a rothola u fhira na a mulamboni ngauri a 
mulambo nga matsheloni a a dudela. Ni ḓo wana zwikomba zwo songa 
tshiṱungu muvhili woṱhe. 


 


Mbudziso nga ha u tshiniswa lunya, mutshino une khomba dza tshiniswa vho hwala 


zwanḓa ṱhohoni, a tshi tsa a tshi gonya sa ane a khou ita tshiḓula musi vha tshi 


imbelwa vha tshi amba vho ri: 

Tshikhuna na tshipimbi tshi a bva nga Bivhili na u funzwa nga 
Swondaha fhedzi? Khomba i bviswa tshikhuna na tshipimbi nga lunya, 
u fanela u tshina u swika biko ḽawe ḽi tshi wela kha zwirumbi na 
magona awe haya. Vha tea u mu vhona o tou luputu, a sale o romba, o 
tokomelwa a dovha a vuḓa vhukuma sa ṅwana o bebwaho nga 
mbabvu dza Muvenḓa. Hezwi zwithu zwi a fana, a hu na tshitendi a hu 
na zwa musanda maitele ndi mathihi.” 
 
 


Mbudziso ya uri fhano kerekeni khomba dzi a ṱolwavho naa u sedza arali o silinga sa 


zwine ra zwi ḓivha nga tshashu tsha kale na kale, vhaṱalutshedzi ndi tshigwada tsha 


vhakegulu vha re miraḓo ya kereke yenei ya Zion vha vhukale ha miṅwaha i 


vhalelwaho kha vhofurathimalo u ya kha fusumbe (68-70) vhone vha tshi fhindula 


vho ri: 


 


Zwi a itwa hu ro vha uri zwi itwa ho dzumbamiwa, havha vhana vha 
tshi ḓiswa hafha kerekeni, vha tea u fhedza vhege vha sa bveli nnḓa, 
ndi ngazwo zwi tshi fanela u itwa zwikolo zwo vala. U tea u fhedza 
vhege o tou thaa! hafha nḓuni vha sa bveli nnḓa nahone a songo 
ambara tshithu, arali a vha a tshi lila u ḓithusa tshihulwane u tea u 
konḓelela u swika madekwana, hezwi zwiṅwe u bvela henefho. Hezwi 
ndi tshipiḓa tsha u ṱola. Vhege i tshi fhela hu ḓa vhakegulu vhahulwane 
vha tshivhidzo vha ḓivheaho u vha vho tshidzwa. Khomba dzi ḓo yaha 
dzi tshi ganama phanḓa havho nga muthihi nga muthihi vha tshi vha 
ṱolela u vhona arali a songo pwasha tshitemba tsha hone. 


 


 


Mbudziso ya uri zwino vha wana tshitemba tsho pwashwa nga tshitendi vha ita mini? 


Tshigwada itsho tsha vhakegulu tshi tshi fhindula vho amba uri a ri sokou amba 


zwithu zwa vhathu, fhedzi vhabebi vhawe vha a ḓivhadzwa.  Ri tshi redza zwe vha 


amba vho ri: 


 


Ano maḓuvha ri vho shavha u amba zwithu zwa vhathu, a thi ri ho no 
vha na ayo a dzipfanelo. Vhabebi vhawe vha a ṱuwa vha ni farisa. 
Fhedzi vhathu vha ḓo ḓi zwi pfa nga nyimbo dzine dza imbwa musi vha 
tshi vho fhelekedzwa mahayani avho uri khavho havho vhana hu na we 
a waniwa zwithu zwawe zwi songo dzudzanyea. 

Afha fhasi hu ḓo tevhela dzivese dza luimbo lwa hone na ṱhalutshedzo kana zwine 


idzo vese dza hone dza vha dzi tshi amba zwone u bva kha vhone vhaṋe 


Muṱalutshedzi M: 


 


Tshedza tshedza vhukuma 
Tshedza tshedza tsha Jiso. 
Tshi ri u penya swiswi ḽo dzumbama 
Tshedza ndi vhuṅwe vhuṱolo 
Tshedza-tshedza tsho naka 
 
Mazioni ndi ṅanga dza muya 
Vha tshi vumba vha tou gwadama 
Meriamu o rumbula ngoma 
Vho ya thungo vha vhuya vho farwa 
Nyamuloi litshani u lowa 
Saṱhane tsho ambara khavhu ya mulilo. 
Ro wana zwinana zwo tumba. 


 
 


 


Muṱalutshedzi M, vha tshi ṱalutshedza zwiṱanza zwa luimbo ulwo vho sumbedzisa 


hezwi:  


 


Kha tshiṱanza tsha u thoma hu vha hu tshi khou pembelelwa khomba yo wanalaho i 


songo pwasha tshitemba tshayo. Nzulele ya tshitemba tshi songo pwasheaho ndi i 


vhonalaho i tshena vhukuma u ya nga vhakegulu vho ṱolaho idzo khomba. Ndi hezwi 


zwine zwa fanyiswa na tshedza, tshedza tsha Yesu. Nahone nga nḓivho yavho 


havha vhakegulu, u kona u ḓifara wa sa ḓithithise wa phwasha tshitemba lwa 


vhudzekani ndi vhuṱolo vhukuma.  


 


Tshiṱanza tsha vhuvhili ndi tshone tshi vhudzaho vhathu uri hai khuvha hu na we a 


wanala o tamba nga zwi sa tambiwi ngazwo. Vha tshi imba vha tshi ri “Meriamu o 


rumbula ngoma, vha vha tshi amba uri o silinga, o pwasha vhusidzana hawe, o 


rumbula ngoma, ndi ngoma ya tsioni i sa sokou kwamiwa”.  


 


Vhone vhaṋe mazioni vha tenda kha uri ndi dziṅanga, vha a vhona, hezwi hu tshi pfi 


“Vho ya thungo vha vhuya vho farwa” vha ri zwi amba uri o ya a ṱolwa a wana a 

songo kuna. Vha tshi ri “Ro wana zwinana zwo tumba, zwo ambara khavhu ya 


mulilo”. Vha ri zwi amba uri vho wana hu tshi ṋengisa nga nṱhani ha zwe a ita 


nahone u tea u shavhiwa a sa sendelwe tsini hawe vhunga o hwala khavhu dza 


mulilo. Khavhu ya mulilo i a vhulaha zwino na onoyu a nga u vhulaha. Zwino arali 


khomba idzi hu si na we a tamba nga zwi sa tambiwi ngazwo hu pfi a vha imbi 


tshiṱanza tsha vhuvhili.  


 


 


Arali wo pfa haya mafhungo a kwamaho kualuselwe kwa khomba dzikerekeni u a 


wana uri maitele oṱhe a vhuya a nga a sa fhira na a Tshiafrika ngei misanda. Hezwi 


zwone zwi pfala zwo andesa kha dzikereke dza Zioni. Hafhu na u ambara 


zwiambaro hu pfala vha tshi vha na vhege yoṱhe ine vha tea u vha a sa ambari 


tshithu nga fhasi vha tshi dzula vho tou thaa!  


 


 


Ṱhoho hei yo angalala vhukuma fhedzi ha mihumbulo yo ṋekedzwaho nga 


vhavhudziswa i a khwaṱhisedza kha muṱoḓisisi uri na Tshikhiresite tshi na maitele a 


u imbedza khomba u fana na Tshirema. 


 


 


2.8 TSEDZULUSO YA NGA HA KUMALELE 


 


Afha fhasi hu ḓo tevhela tsedzuluso i kwamaho kumalele ro sedza zwiitwana na 


mikhuvha i tevhedzwaho u ya nga vhurereli nga u fhambana haho, vhurereli ha 


Tshirema na ha Tshikhiresite. 


 


2.8.1 Kumalele nga nḓila ya Tshirema 


 


Zwi tshi ya kha Tshirema musadzi a tshi malwa muḓini a si wa munna a eṱhe.  U vha 


a musadzi wa vhathu vhoṱhe vha muḓini.  U malwa nga tshelede ya vhabebi ine ha 

pfi ndi dzekiso kana a malwa nga thundu yo malaho khaladzi ha konou pfi ndi 


muvhuye nga dzanga. 


 


Muṱalutshedzi E, vha tshi amba nga kumalele vhone vha ri:   


Vhavenḓa a vha sokou tama u nwa maḓi a tshisima tshiṅwe na tshiṅwe ngauri 


vhaṅwe miḓini yavho a hu dzhenwi.  Vha a ḓi thoma vha sedzulusa, ndi ngazwo 


huṅwe vha tshi nga malelana sa muzwala na muzwala wa malume a ya a bikela 


makhadzi.  Vha dovha vha sedzavho na mikhwa na mashumele vha tshi shavha u 


dzhia mubva wa ṋala dzo dzulaho dzo swa. 


 


2.8.2 Kumalele nga nḓila ya Tshikhiresite 


 


Kha Tshikhiresite musadzi u tou shumelwa.  Yakobo o ya shumela musadzi we a vha 


a tshi ṱoḓa u mu vhinga.  O mu shumela miṅwaha miṱanu na mivhili a kona u fhiwa 


ene.  Ngauri o fhiwa a si ene we a vha a tshi khou mu ṱoḓa, zwo sia a tshi dovha 


hafhu a tshi shuma miṅwe miṅwaha miṱanu na mivhili a kona u wana Raele. 


 


Muṱalutshedzi N, ndi ṱhohoyatshikolo tsha phuraimari ya Gonela kha ḽa Tshifuḓi. 


Miṅwaha nga u angaredza i nga vhalelwa u bva kha vhofuṱhanuṱanu (55). Avha vho 


vha tshi dzhena kereke ya IPCC kha ḽa Itsani fhedziha zwa zwino vho litsha. Vha tshi 


amba nga ha zwiitwana zwa kereke iyi zwi tshi kwamaho kumalele vhone vha tshi 


amba vha ri: 


 


 


Hangei IPCC ni mala vhasadzi vhane na funa. A vha ni kaleli tshivhalo. 
Vha tenda kha uri musadzi muthihi ndi ḽiivha. Hafhu na mufunzi u a tou 
semana a tshi semanela uri misi ya musi musadzi a maḓuvhani ni tou 
zwi ita hani ngauri ha tendelwi u fara na tshithu na tshithihi tshaṋu, hu 
nga mabaini aṋu nahone ha tendelwi na u dzhena khao.  Ha tendelwi u 
itela munna wawe tshithu o zonya madzudzu nga fhasi. 

Vha tshi isa phanḓa nga zwi kwamaho kumalele ngei kerekeni ya IPCC vho amba 


vha ri: 


 


 Honeha naho zwo ralo a zwi ambi uri i sokou vha dzhia u shidzhe u ḽe. 
Hu na  milayo i no tevhedzwa nga maanḓa. Na vhona musadzi ane na 
pfa ni tshi mu funa ni vhudza vhahulwane vha tshivhidzo. Ndi vhone 
vhane vha ni dzudzanyela mafhungo oṱhe na kha vhabebi vha uyo 
musadzi. A ni tendelwi na u dzula nae tshihulwane hu sa athu vha na 
thendelo i bvaho kha vhabebi kana vha lushaka lwa uyo musadzi. 
Musadzi ni tou ṋekedzwa ene nga tshivhidzo na vhabebi vhawe. 


 


 


Muṱalutshedzi F, sa mufunzi a ḓivheaho na u ṱhonifhea vha kereke ya Zioni hafha 


kha ḽa Itsani, vhone vha tshi ḓadzisa mamalele a kwamaho kereke ya Zioni vha a 


amba zwi fanaho na zwo bulwaho nga Muṱalutshedzi N. Vha tshi amba vhone vha 


ri:  


 


Hafhu mazioni ndi vhafuwi, ndi vhatshidzi na vhalamukisi vha mimuya 
na matshilo a vhathu. Tenda na kona u vha fha zwiḽiwa vha ḽa vha fura. 
Zwi a dina u vha na musadzi muthihi ngauri Levetiko 15:19 i a ri fara 
zwanḓa. A thi ri ha sendelwi musadzi arali e kha dzitshika lwa 
maḓuvha maṱanu na mavhili. Tshivhidzoni hu ḓa vhathu vhanzhi u 
lafhiwa, vhaṅwe vha vha vha sa koni na tshithu, zwino ni ri vha thuswa 
nga nnyi? A thi ri hu ḓi nga musanda nga u ḓala? 


 


  


Arali wo pfa mafhungo ayo a vhathu avho vhuvhili havho u a kona u amba uri 


nangoho maitele a dzikerekeni a ḓi vha maitele a nnyi na nnyi wa Murema ane a 


tenda uri munna ndi wa vhasadzi hu si musadzi muthihi vhunga musadzi muthihi u 


ya nga tshirema e khaladzi.  Na Tshivenḓa tsho amba uri “munna ndi nḓou ha ḽi muri 


muthihi fhedzi”.  

2.8 TSEDZULUSO YA MUSI HO WA LUFU 


 


Lufu lu dzhiiwa sa dada ḽi ofhisaho na u ṱhonifhiwa musi lwo dzhena muḓini.  


Muṱoḓisis u ḓo sengulsa uri musi lufu lwo ri wela hu itiwa zwifhio u lu pandela na u lu 


ṱamba.  Hu ḓo sedzwa zwi tevhelaho: 


 


2.9.1 Nga Tshirema vha dzhia hani lufu 


 


Tshivenḓa tshi tenda uri mufu ha sokou ṱuwa, hu na muloi. Ndi ngazwo hu tshi ḓo tea 


u ḓo tsigulwa tshitombo hu u lila u vhona tsho ḽaho mufu.  Ane a ḓo farwa 


mungomeni u vhuya na bemu.  Hugh (1968:164) a tshi amba nga ha lufu u ri:  


 


The burial party go through a special purification ritual to cleanse 
themselves from the defilment and dangers of contact with the corpse.  
They wash in the river, and their return a heap of grass is lighted in the 
khoro.  Their hands and feet are drawn through fire, so completing the 
purification.  Sometimes the medicine-man dips a branch of the bopha 
vhafu (tie death) into a mixture that he has brought with him and 
smears it on the palms and backs of the hands, on the feet, and on the 
chests of all the relatives.  He also gives them a dose of mixture to 
drink.  All the children of the deseased must go through a special 
purification ritual.     


 


 


Muṱamutshedzi E, maine avha vha ri: U thivhela mimuya ya mufu u dina na u 


tambudza vhana vha mufu vha a ṱanzwiwa uri vha si dzule vha tshi ḽora nga mufu. 


 


Ngoma dza u imela dzi a itiwa. Uvhu ndi vhuṱambo ha dzumo.  Hu 
rindiwa mukapu wa makhaha u no pfi ndi mafa.  Mafa haya hu pfi ndi 
vhulivhadza nga ha lufu kha vho salaho.  Vhathu vhoṱhe vho ḓaho u 
imela, vha tshi swika khoroni vha ṋekedzela zwanḓa, nnḓa na ngomu 
hazwo, khana na milenzhe vha hashwa maḓi nga bopha vhafu ḽo tou 

kanḓiwa ḽa muri u no pfi Luangalala.  Muthu a konaha u ṋewa kuswa 
uko kwa mafa,a shenga a dovha a pfela, a kona u dzhena muṱani.  


 


Hugh, A (1968: 164) a tshi amba nga dzumo u ri:  


 


Before any grain belonging to the dead person may be eaten, or any of 
his possessions touched, all the lineage must attend the dzumo 
ceremony (from u luma, to bite).  All the different varieties of seeds are 
cooked into a soft porridge and mixed with a powder made from the 
dried head of ostrich; each relative takes a portion of the porridge and 
rubs a little between the big toe and second toe of each foot, and on 
knees, elbows, and wrists; a small portion is then taken into the mouth 
and spat out. 


 


 


Arali mufu a mufumakadzi nga tshirema na henefha hu a lugiswa zwiḽiwa nga nḓila 


ine ya fana wa munna na vhana maitele ndi anea mathihi.  Hugh A (1968:165) u isa 


phanḓa nga zwine zwa tea u itwa a tshi ri:   


 


After the dzumo ceremony the seeds of the deseased are mixed with 
the powder and small portion given to the relatives to mix and sow with 
their own seeds.  This procedure is thought to eliminate the possibility 
of the spirit of the dead person trying to spoil the crops; when his own 
seed is mixed with theirs, in spoiling theirs he would also be spoiling 
his own.   


 


 


Muṱalutshedzi L, vha ri tshilikadzi nga Tshivenḓa i a nangiswa muṅadzi kha 


makhotsimunene.  Makhadzi u vha o no amba na dzikhaladzi dzawe na vhasadzi 


vhadzo uri hu si vhe na u luṱana.  Hezwi ndi u itela u tsireledza vhana vha mufu 


khathihi na thakha ya mufu i si shashate na shango.  Arali tshilikadzi iyo ya sa ita 


izwo a funa wawe thundu ya fhalala, vha hawe vha a lifha.  

 2.9.2. Vhurereli ha Tshikhiresite vhu dzhia lufu nga nḓilaḓe? 


 


Musi vhalidzi vho vhuya mavhiḓani, hu vha na maḓi khoroni o shelwa bavani.  


Vhafunzi vha a rabelela maḓi vha kona u handuluwa lufu nga tshanḓa phanḓa na 


murahu.  Maitele anea a vho itwa na nga mazioni.  Hu dzhiwa thambo yo hoṱiwaho 


ya uḽu ya vha yone ine ya hasha maḓi vhathu ngayo. 


 


2.10 MANWELEDZO 


 


Kha hei ndima ho sedzwa nḓila dzine dza shumiswa kha maitele a Tshirema na a 


vhurereli ha Tshikhiresite zwo livhiswa kha u fara miḓi, kulafhele kwa malwadze o 


yaho nga u fhambana, kuvusele kwa vhanna, u thusa vhana, kualusele kwa ṅwana 


wa musidzana, kumalele na musi ho wa lufu. 

NDIMA YA VHURARU  


TSHIFHINGA TSHINE MAITELE A VHURERELI HA TSHIREMA NA A 


VHURERELI HA TSHIKHIRESITE HA ḒIVHONADZA NGATSHO 


 


3.1 MARANGAPHANḒA 


 


 


Tshipikwa tsha ndima iyi ndi u bvisela khagala hune maitele a vhurereli ha  Tshirema 


na a vhurereli ha Tshikhiresite zwa ḓivhonadza ngatsho.  Hu ḓo sedzwa uri ndi 


tshifhinga tshifhio na hune vhurereli uvhu vhuvhili hao ha ḓivhonadza nga ngazwo.  


 


3.2 TSENGULUSO NGA HA TSHIFHINGA TSHA U VHEA MUḒI 


 


3.2.1 Vhurereli ha Tshirema  


 


Zwi tshi ya nga maitele a Tshivenḓa muḓi muṅwe na muṅwe u tea u vhewa. Vha 


tenda uri muḓi arali wa sa vhewa u vha dambeloni ḽa vhaloi. Zwi tshi ya nga mvelele 


ya Tshivenḓa, muḓi muṅwe na muṅwe u na maine wawo.  Zwezwoha tshifhinga tsho 


teaho ndi musi muḓi u tshe muswa u tea u vhewa hu sa athu u pfulutshelwa khawo 


kana wo no vha wa kale luvhambo lu a vusuludzwa.  


Muṱalutshedzi H, vha tshi amba nga tshifhinga tshine muḓi wa vhewa ngatsho vho 


ri: 


 


Hafha hu vhidzwa maine ane u thoma a tungudzela hu u itela u 
vhonisa uri a hu na zwithu zwo no dzheniswaho na.  Arali zwa 
wanala zwi hone zwi thoma zwa pandelwa.  A tshi vhea muḓi u 
shumisa phamba dzawe. Zwoṱhe hezwi zwithu zwi itwa hu nga 
madekwana vha muḓini vha sa athu u isa marambo maṅweni vha 
fariwa (u ṱhavhelwa ṋola).  Vhukati ha vhusiku maine u ḓo kona u 
mona na muḓi a sa vhoniwi a ita zwine a ita.  Huṅwe u zwi ita a 
songo ambara.  Hu tendiwa uri maswina a muḓi (vhaloi) ndi zwira 
zwa muḓi wonoyo.  Maine u ṱuwa na zwezwo vhusiku hu tshi 

tendiwa uri u ṱuwa na zwikhokhonono zwine zwa khou dina muḓini 


wonoyo. Luvhambo lwa muḓi lu a vusuludzwa ṅwaha muṅwe na 


muṅwe hu u itela uri hu dzhene luswa hu u shavha vhaloi uri vha 


nga vha vho no ḓowela muḓi uyo vha ḓa nga huhulu.   


 


   


3.2.2 Vhurereli ha Tshikhiresite 


 


Tshifhinga tshiṅwe na tshiṅwe muḓi u dzula wo lindiwa nga Yehova sa ene 


mutsireledzi kha zwoṱhe zwi si zwavhuḓi.  Psalm (127:1-2) i ri: “Nnḓu ya sa fhaṱiwa 


nga Yehova, u ḓinetisa ha vhafhaṱi ndi u sokou ita; muḓi arali wa sa lindiwa nga 


Yehova, vha u lindaho vha so sokou ita”. Hezwi ndi u itela uri muvhi a si kone u 


dzhena. 


 


Muṱalutshedzi F, vhone vha amba uri tshifhinga tsha u vhea muḓi ndi vhukati ha 


vhusiku i nḓila ya u thivhela vhaloi uri vha si kone u dzhena.  Maḓi a vhukati  ha tivha 


ndi a u ri vhaloi vha vhone tivha ḽa lwanzhe ḽo alama muḓini wonoyo zwa sia vha nga 


si kone u dzhena. 


 


Maitle aya a Tshirema a khou vhonala o ṱuṱuwedza vhurereli ha Tshikhiresite 


 


3.3 TSENGULUSO YA NGA HA KUALAFHELE KWA MALWADZE 


 


Vhunga malwadze o ya nga u fhambana, na kualafhele kwo ḓi ya nga u fhambana.  


Afha hu ḓo sedzwa tshifhinga tshine dzilafho ilo ḽa ḓo tewa nga u itwa zwi tshi elana 


na maitele a Tshivenḓa na a vhurereli ha Tshikhiresite zwi tshi ya nga tshaka dza 


malwadze.   

3.3.1 Nḓila ya Tshirema. 


 


Kha lushaka lwashu lwa Vhavenḓa, hu na tshifhinga tshine ha ḓo fanela u imiswa 


ngoma, dzi nga vha dza malombo kana tshele musi mulwadze a sa khou fhola.  Afha 


ndi musi mulwadze a tshi khou lwala vhulwadze vhu sa pfesesei.  A tshi khou 


tambudzwa kana o nangiwa nga midzimu ya vhomakhulu wawe uri a vhe ene ane a 


ḓo londota zwitungulo.  


 


Muṱalutshedzi E, vhone vha ri malwadze a ngaho a tevhelaho a na tshifhinga tsha u 


a alafha:  


 


A ḓaho nga zwa midzimu , a sa fholi.  Hu vha hu u nangiwa nga vhadzimu uri u 


vhulunge mapfumo avho.   


 


Tshifhinga tsha u lidza ngoma ndi mavhuyahaya musi zwiḽiwa zwa u 
ita mahalwa sa mifhoho na luvhele zwo vhibva.  Vhathu vha vha vho 
awela.  Ngoma a dzi tikiwi nga ṅwedzi wa Ṱhangule ngauri tshiṅwe 
na tshiṅwe tshi vha tshi khou ṱangulwa.  Zwithu zwi vha zwi sa khou 
tshimbila nga ngona. O fhedza u tshina malombo u ṋewa miṅwenda 
ya zwitungulo sa, maṱongo a vhofha kana a pakata, a ḓodzwa 
luvhundi ṱhohoni na u kungela malembe mukuloni.   


 


 


 Fhungo iḽi ḽi tikedzwa nga Hugh (1968:303) a tshi ri: 


Possession is diagnosed by the ṅanga, who has been generally been 
consulted to discover  the cause of some strange illness or behaviour 
of patient; on declaring that the patient is possessed of the tshilombo 
he tested the truth of his diagnosis  by offering the patient various 
foods to eat; if the client vomits he knows that he is right and advises 
his clients to summon the assistance of maine vha tshele (diviner of 
the rattle) who, having himself once been possessed, has become an 
authority on the subject. 

Mala (2003:8) ene a tshi amba nga ha zwiṱhavhelo u ri: “Sacrifice occurs when 


people make offerings to spirits to increase the efficacy of their prayers.  People may 


sacrifice animal‟s lives or human lives in order to propitiate a deity”. 


 


Muṱalutshedzi E, vha tshi tikedza zwo bulwaho afho nṱha nga vha ri: “U twasa zwi 


ṱoḓa u nwa malofha a mbudzi ya mbokoṱo ntswu”.  Mutwa (2003:26-27) na ene u 


tikedza nga u ri: “Occationally animal sacrifices may be used and blood especially is 


used to placate disruptive spirits”. Hezwi zwi amba u ri o pfumbudzwa vhuṅanga a 


nga kona u thusa kha vhulwadze vhu fanaho na u ṱatshilelwa nga vhaloi, tsira, 


tshiḽiso, na maṅwe manzhi. 


 


Maine vha wanalaho fhaḽa Ha Tshikambe vha ṱalutshedza uri musi muthu ri tshi ri o 


ṱatshilelwa ndi musi o shumiselwa mishonga kana ho dzheniswa ṋowa kana tshiṋwe 


tshipukavho kha muthu onoyo hu nḓila ya u mu tshivha kana u mu pfisa vhuṱungu.  


Vha tshi isa phanḓa vha ri muthu uyo u vha a sa ḓivhi uri ndi ngani a tshi khou ita 


zwithu izwo.  Tsumbo: Arali a wana mushumo u dzulela u pandelwa hu sa tou vha 


na tshe a tshinya tshone.   


 


Muṱalutshedzi H, vhone vha ri makhadzi vha a humbelwa u amba na 


vhomakhulukuku.  Vha tshi amba vha ri:    


 


Arali hu u phasa, zwi itwa nga matsheloni.  Makhadzi u ḓo 
gwadama, a sedza fhasi ngauri u khou amba na vha fhasi, a tota fola 
a shela fhasi, a khuba maḓi nga khavho a pfela fhasi a tshi khou 
rerele a tshi vhidza vhomakhulukuku nga madzina.  Vha tshi ri 
ṅwana kha rwiwe nga phepho sa vhaṅwe zwithu zwi mu nakele. 


 


Vha isa phanḓa vha tshi ri:  “Thuso arali i tshi khou konḓa, ndi tshone tshifhinga 


tshine maine u ḓi tou thoma a tungudzela.  Hu a dovha ha vha na tshifhinga tsha 


mulwadze  a tshi bva dzimamuḓi a ya a dzula ha maine a tshi aravhedzwa tsemo nga 

matsheloni na nga madekwana uri thuri dzi bve a tshi rindelwa na mukapu wo shelwa 


mindaandaane”. 


  


Zwa u tungudzela zwi ambiwavho na nga Mutwa (2003:26-27) a tshi ri: “The bones 


are believed to detect the presence of spirits around a sick person, therapies can 


include massage, herbal teas, salves, snuffs, poultices”. 


 


3.3.2 Nḓila ya Tshikhiresite 


 


Vhakhiresite vha tenda kha uri avho vha tambudzwaho nga malwadze vha vha vho 


kavhiwa nga mimuya mivhi kana madimoni.  Ipfi ḽa Mudzimu kha Marko (16:17-18) ḽi 


ri:  Maḓembe ane a ḓo fheletshedza vha tendaho a siano:  Vha ḓo pandela mimuya 


mivhi dzinani ḽanga, vha ḓo amba nga ndimi ntswa.  Vha ḓo takula maṋowa nga 


zwanḓa.  Naho vha tshi nwa zwine zwa vhulaha a zwi nga vha tshinyi na khathihi.  


Vha ḓo vhea zwanḓa kha vhahoṱa vha takala.    Zwezwo u vhewa ha zwanḓa hu itwa 


tshifhinga tshiṅwe na tshiṅwe kana nga murahu ha tshumelo ya kereke zwi bva kha 


vhurereli kereke dzo fhambanaho.  Hezwo zwo bulwaho afho nṱha zwi tikedzwa na 


nga Lukhaimane (1980:63-64) a tshi ri: 


 


In the Zion Christian Church there were a number of healing 
practices which were performed to heal or to protect the people from 
misfortunes.  These practices were the “Medicines” of the Z.C.C.  
The ordinary healing method which is common in all the Zionist or 
Pentecostal Churches was the laying on of hands, which was 
performed by ministers, evangelists, deacons, and preachers, was 
done irrespective of illnesses.  After every Church service members 
queued up for ministers to lay hands on them.   

 Muṱalutshedzi  I, vha tshi amba tshifhinga tsha kualafhele vhone vha ri: 


 


 


Vhaṅwe vha tou lala vha tshi ita mulindelo hu tshi khou imbiwa dza 
nndwani ya Davida ngeno-vho vhaṅwe tshi ita tshilala ndo ima 
vhusiku hoṱhe vha tshi khou imba na u tshina mboo.  Vhaṅwe vha 
tou gwadama vha rabela ngeno vhaṅwe vha tshi nga rabela vho ima 
vho sedza nṱha ṱaḓulu.  Kereke dzi ngaho dza Zioni na Z.C.C dzi vha 
na zwithupfarwa dzadzo sa, maḓi a tshisima, a tivhani, a 
mahovhohovhoni  ane a shumiswa kha u alafha malwadze o yaho 
nga u fhambana. 


 


 


Muṱalutshedzi I na L, vha tendelana kha ḽithihi vhoṱhe nga ha tshifhinga tshine tie ya  


nwiwa ngatsho sa dzilafho na u ṋea tsireledzo.  Vhone vha ri:  “Tie i nwiwa nga 


matsheloni maṅwe na maṅwe muthu a sa athu fara mushumo”.  U bva kha tshiko 


tsha inthanete vha tshi tikedza tshifhinga fhungo ḽa tie vha ri:   


 


The ZCC tea was to be drunk every morning before going to work or 
school, as this gave additional protection.  The tea leaves were to be 
put inside the shoes, so that if perchance a ZCC member should walk 
where a sorcerer‟s spells had  been placed on the ground he or she 
would be protected from harm (http://www.tkw.co.za/doc/zzc.html).       


 


 


Hu na tshifhinga tshine mazioni vha shumisa maḓi a thabelo sa a vhuṱhogwa kha 


dzilafho ḽavho.  Hezwi zwi tikedzwa nga Lukhaimane (1980:66-67) a tshi ri: 


 


 


In the Zion Christian Church, blessed water (meetse a thapelo) 


played a central role as a means of faith healing.  In the first place 


water was used to sprinkle people or objects which were suspected 


of impurity.  The origin of sprinkling people with water as a means to 


purify them is also found in African tradition.  Generally water was 


used as Mogabolo for vomiting to get rid of excess bile. To clean the 


the stomach salt was added (warm water which is blessed and taken 



http://www.tkw.co.za/doc/zzc.html

at rondom).  Many followers preferred this type of water every 


morning and every evening. 


 


Muṱalutshedzi L, vha tshi isa phanḓa vho amba huṅwe ha fhethuvhupo na 


tshifhinga tshine dzilafho ḽa nga wanala hone arali muthu a na lutendo.   


 


 


Vhaṅwe vha ḓi tou ya fhethu hune ha pfi ndi hu khethwa (Kopano) 
musi wa Paseka (Good Friday) na nga ṅwedzi wa Khubvumedzi  wa 
u rabelela khaṋo mbuya na Nyendavhusiku ṅwedzi wa u takalela 
mabebo a Kristo “Moria”, “Ha Miriri”, “Selo” kana “Meca”.  Vha tenda 
kha u ri vha swika hone zwi vha dinaho zwi a ṱuwa.  Vha tenda uri na 
mashudu vha ya hone vha vhuya nao.  Zwithu zwa dovha hafhu zwa 
vha tshimbilela. 


 


 


Lukhaimane (1980:59-60) u tikedza fhethu ha guvhangano ho bulwaho afho nṱha ho 


sedzwa zwifhinga nga nḓila hei: 


 


The April Conference was to celebrate the death of Christ while the 
September one was meant to pray for the better harvest in the New 
Year and for protection and luck in the coming year.  People usually 
brought along their seed to be blessed.  Conference then meant a 
coming together to a holy place and before a powerful prophet to ask 
for blessings (Mahlogonolo).  Some of the fortune seekers and the 
sick would roll on the ground where Engenas had passed believing 
that they would get his blessing. 


 


 


Hezwi zwi sumbedza uri vha vhurereli ha Tshikhiresite vha na zwine vha tenda 


khazwo uri arali zwa itiwa nga tshifhinga tshikene na fhethu hukene vhathu vha a 


thusalea.  Lukhaimane (1980:76-77) u ṋea manweledzo a kualafhele na maga a 


tsireledzo kha kereke ya Z.C.C Engenas nga nḓila hei: 

(i) Blessed water to purify members everywhere, at home, at services and 


funerals. 


(ii) Sanctified papers were used to bless the food. 


(iii) Salt, to clean the stomach and excess bile, through vomiting. 


(iv) Coffee and tea with or without milk to purify the blood. 


(v) Pricking the legs, hands and nostrils to remove impure blood. 


(vi) Copper wires above the entrance of homes to protect the people against 


witchcraft and lightning. 


(vii) The blue pieces of cloth known as khutane to protect the people from 


mishaps. 


(viii) The strings or strips of cloth to wear around waists or shoulders to ward off 


misfortunes. 


(ix) Newspapers cut into strings and blessed so that they could be burned to 


purify objects and to heal. 


(x) In all the above healing methods, the most important prerequisite is the use 


of the confession of sins.  Confession alone was believed to heal disease.  


 


 


3.4 TSENGULUSO YA MUSI HO WA LUFU VHUKATI HA VHURERELI UVHU 


VHUVHILI 


 


Kha ndima yo fhiraho ho ṱoḓisiswa maitele ane a itwa nga vhurereli ha Tshirema na 


Tshikhiresite.  Afha muṱoḓisisi u ḓo ṱoḓisisa zwiitwana na maitele a musi ho wa lufu 


muṱani.  


 


3.4.1 Nḓila ya Tshirema 


Muṱalutshedzi C, vhane vha vha maine vhone vha tshi amba sa maine wa muḓini 


vha ri:  

Musi muthu o ṱuwa, u swiṱwa na zwezwo.  Tshitumbu tshi dzula 
henefho nḓuni u swika ḽi tshi ita tshithehu tsha kona u handululwa 
nga bopha na maḓi o ṱanganyiswa na mindaandaane.  Tshitumbu 
tshi ḓo vhofhiwa nga ḽone bophavhafu uri tshi kone u putelwa nga 
nguvho kana mukumba wa kholomo kha vhane vha ḓikona. Vhathu 
vha ḓo kona ha u ya vha swiṱa mufu wavho. Mufu a nga swiṱwa 
murahu ha nnḓu kana dangani ḽa kholomo arali e mufuwi. 


 


 


Tswiṱo i tshi tou fhela, arali ho ṱuwa muṋe wa muḓi khoro i mbo ḓi shandukiswa ya 
vulwa nga sia ḽiṅwe ḽa muḓi wonoyo tshi tshiga tsha u sumba uri muṋe wa muḓi o 
tsiruwa ha   tsheho. 


 


Maine avho vha tshi isa phanḓa vha ri:  


 


Vhathu vhoṱhe vha ḓaho u imela, vha tshi swika khoroni vha 
ṋekedzela zwanḓa, nnḓa na ngomu hazwo, khana na milenzhe vha 
handululwa nga maḓi nga bopha vhafu ḽo tou kanḓiwa ḽa muri u no 
pfi Luangalala. Mushumo uyu u itwa nga matsheloni. Kusini 
kwonokwo hu mbo ḓivha na tshiila hu sa shumiwe na mushumo na 
muthihi u swika maḓuvha maṱanu na mavhili a tshi fhela.Hoyu u tou 
vha mulayo u bva tsha ṅwaha wa mmbo na tsikidzi. 


  


Vhavenḓa sa izwi vha tshi tenda uri muthu ha sokou ṱuwa, hu vha hu na tsho 


vhangaho lufu, vha vuwa hu tshee luswiswi ngauri a vha faneli u tshimbila vha tshi 


vhonwa musi vha tshi ya Phafula u vhonisa tsho ḽaho mufu vho fara mavu aḽa e a 


vha o tsigwa nga kutombo nṱha ha tshidza.  Musi mungome o laula, hu tea u vhuya 


muṅwe o phulwa bemu nge a farwa uri ndi ene o tuwisaho mufu.   


 


Zwitungulo zwi itwa nga matsheloni.  Arali o lovhaho e wa munna hu vhulahwa 


mbudzi ya bokoṱo ngenovho arali e wa mufumakadzi hu tshi ṱoḓiwa phambala yo no 


dzwalaho ha vhulaiwa yone. Maine wa muḓi a ṱanzwa vhathu lufu nga 


mindaandaane.   Hayani thundu dza mufu na dzone dzi a handululwa dza ḓo konaha 


u shumiswa.  

Nga Tshivenḓa tshilikadzi a iṱwi i tshi fareledzwa, munna a lovha a vhulungwa 


ṋamusi  ḓuvha ḽi tevhelaho u  bviswa nḓuni a ṱanzwiwa nga mindaandaane ya maine 


yo ṱanganyiswa na muswane wa mbudzi ya phambala yo no dzwalaho.  Tshilikadzi 


iyo i a hwaliswa luselo lu re na maḓi na muswane.  U a khokhonywa zwiendanungo 


zwoṱhe zwa miraḓo ya muvhili nga shambo ḽa mphwe uri a si pfe mutshilitshili wawe 


u tshi neta naho a funa muṅwe munna.  Hu pfi ndi u mu elula.  U ḓo kona u tshila a 


tshi ya phanḓa o ṋewa ane a ḓo mu vhofhela luvhalelo lwa shaka ḽa malofhani.   


 


  3.4.2 Nḓila ya Tshikhiresite 


 


Tshikhiresite tshi tenda kha uri muthu u dzhiiwa nga Mudzimu.  Vhafunzi vha  funza  


vhathu u tenda u ri: “Muya u humela ha Mudzimu.  Ṋama i vhuyela vhavuni”.   Muthu 


na u tshila a lalama hani u tea u fa.  Hezwi zwi tou amba uri a hu na u ita ṱhoḓisiso 


ya tsho ḽaho mufu.   


 


Vha vhurereli ha Tshikhiresite u nga u fhambana, sa Mazioni (Z.C.C.) vha a rabelela 


maḓi vhathu vha kona u handululwa lufu nga tshanḓa phanḓa na murahu.  Mazioni 


vha tshigubu ngenovho vha tshi handulula vhathu maḓi nga shaphu ḽo itwaho nga 


uḽu zwezwi vha tshi vhuya mavhiḓani. 


 


Thundu dza mufu na henefha kha Tshikhiresite dzi a handululiwa nga maḓi o itelwa 


thabelo nga mufunzi dzi sa athu u kovhiwa. 


 


Vhakhiresite vhone siani ḽa tshilikadzi vha tenda uri u tea u fhedza ṅwaha a tshi kha 


ḓi lila o ambara na nguvho, tshiambaro tsha kereke ngeno vhaṅwe a sa ambari zwi 


tshi ila.  Hezwi u ḓo dzula u vhuya u swika ḓuvha ḽe munna wawe a lovha ngaḽo.  


Musi tshifhinga itsho tsho swika, hu ḓo itwa vhuṱambo ha u bvula zwiambaro 


zwitswu.  U ḓo ṱamba a ambara zwiambaro zwawe, ha ḽiwa, ha takaliwa.  Ndi honeha 


a tshi ḓo pfi o vhofhololwa.  Maitele aya a bva kha zwine kereke dza tenda khazwo.  







53 
 


Muṱalutshedzi M, muṅwe wa muraḓo wa vhafumakadzi vhahulwane vha afho 


kerekeni ya ZC.C.Vha tshi ṱalutshedza zwine zwa itwa kha tshilikadzi nga tshifhinga 


tsha musi a tshi khou lila munna wawe vha ri: 


 


Tshilikadzi u tea u lila munna wawe miṅwedzi ya fumi na mivhili 
(ṅwaha) o bvula na tshiṅiṋa tshawe tsha munweni (rinngi) na 
tshiambaro ha tendelwi u tshi ambara.   U fhedza miṅwedzi miṱanu 
na muthihi (6 month) a sa yi thembeleni.  U shavha u gunea, u ya a 
tshi itelwa thabelo hayani.  A tshi ya u bva u itelwa thabelo nga 
vhafunzi.  Hu vhiliswa maḓi na matombo a aravhedzwa a dovha a 
ṱambiswa nga ayo maḓi nga vhafumakadzi vhahulwane vha 
tshivhidzo.  Thundu dzi a handululwa nga maḓi o itelwaho thabelo  
dza shudufhadziwa nga vhafunzi.  U ambadzwa zwiambaro zwawe 
ha takaliwa nae. 


   


 


Vhaṅwevho nga fhaḽa, vha tenda kha uri tshilikadzi i tea u lila munna wayo yo 


ambara tshiambaro tsha kereke zwo fhambana nga mivhala (dala kana ntswu) 


vhaṅwe vha tshi vha vho tou haka kulabi kha tshiambaro u swika a tshi fhedza 


ṅwaha a ḓo kona u itelwa vhuṱambo ha u bvula. 


 


Maitele aya a u bviswa murunzi wa mufu a vhonala a tshi khou itwa nga vhurereli ha  


Tshikhiresite, a vhonala a khou ṱuṱuwedzwa nga Tshirema.  Nṋe sa muṱoḓisisi wa 


tsenguluso iyi ndo ḓi ṱangana nazwo nga u tou ṱambiswa nga maḓai o rabelelwa. 


 


3.5 TSENGULUSO NGA HA TSHIFHINGA TSHA U THUSA VHANA 


 


Hafha kha hetshi tshipiḓa ndi hune ha ḓo sedzuluswa tshifhinga tshine ṅwana a 


thuswa ngatsho vhunga vhurereli vhuṅwe na vhuṅwe vhu na maitele aho.  Hu ḓo 


sedzwa zwi tevhelaho: 

3.5.1 Nḓila ya Tshirema 


 


Ṅwana u thusiwa a tshe lutshetshe musi nnḓu yo no wa. Nnḓu hu ambwa mukombo 


wa ṅwana. U thuswa nga maine wa muḓi hu tshi kha ḓi vha nga matsheloni kana nga 


tshitheu.  Muṱalutshedzi E, vha ri:   


 


Zwi amba uri ṅwana ha ḓi shangoni ḓuvha ḽi nṱha ha ṱhoho.  A nga 
bebiwa nga matsheloni kana ḽi tshi kovhela. O no fariwa maine u ḓo 
mu rina dzina.  U konaha u itelwa tshiunza  ho shumiswa midzi ya 
muvhulavhusiku na muuluso.  Hezwi ndi u mu elula uri a si kandee, a 
si lemelwe nga mishonga ya vhaṅwe kana a tsireledzee kha mimuya 
mivhi na uri ngoma yawe i ṱangane. 


 


 


3.5.2 Nḓila ya Tshikhiresite 


  


Nga vhurereli ha Tshikhiresite, ṅwana u a kumedzelwa kha Mudzimu nga thabelo.  


Vha tenda kha uri u ḓo aluswa kha nḓila yo tsireledzeaho.  Maitele aya a edza zwo 


bvaho maṅwaloni, Bivhilini Yesu o rubiswa o fhedza maḓuvha maṱanu na mararu.  


Vhaṅwe vha mu kumedzela kha Mudzimu tshifhinga tshiṅwe na tshiṅwe kerekeni.  


Vhaṅwe hu eḓelwa hu khou itwa mulindelo ngenovho vhaṅwe vha tshi ḓi thoma vha 


rangisa maitele a Tshivenḓa vha kona u isa kha Tshikhiresite.  Maitele aya ano 


maḓuvha ndi ane ra a vhona hu tshi vho shumiswa „Duba” i wanalaho zwimausuni 


zwa Maindia.    Zwoṱhe hezwi zwi itwa musi nnḓu ya ṅwana yo no naka. 


 


Muṱalutshedzi N, vha re muṅwe wa vhakhokheli vho ṋewaho mushumo uyu wa u 


thusa vhana kha kereke ya Z.C.C. vha ri: 


 


Hu a handululwa ṅwana nga maḓi  na u rabelelwa nga mufunzi ṅwana 
o takuliwa nga vhakhokheli.  Ṅwana u vha o swotolwa mavhudzi awe. 

U dubiselwa mutsi wa gurannḓa i tshi khou swa.  Mushumo uyu u itiwa 
nga iri ya fumi hu tshi tendiwa uri ṅwana u ḓa nga matsheloni, tshitheu 
kana madekwana. 


 


 


Zwi tshi ya nga mihumbulo yoṱhe yo ṋekedzwaho nga vhavhudziswa malugana na 


tshifhinga tshine maitele a u thuswa ha ṅwana a itwa ngatsho,vhoṱhe vha maitele a 


vhurereli ha Tshirema na ha Tshikhiresite vhoṱhe vha thusa ṅwana nga matsheloni. 


 


3.6 TSEDZULUSO YA NGA HA KUVUSELWE KWA VHANNA 


 


 Muṱoḓisisi u ḓo sedzulusa tshifhinga tshine tsha shumiswa kha u ita uri munna a vhe 


na nungo musi a tshi ṱangana tshihulwane na musadzi wawe. Hu ḓo sedzwa kha zwi 


tevhelaho: 


 


3.6.1 Nḓila ya Tshirema. 


 


Naho mindaandaane ya Tshirema i na masiandaitwa kha mutakalo wa muthu ngauri 


a i kaliwi, nga Tshivenḓa munna u a thusedzwa uri a vhe na maanḓa a zwa 


vhudzekani nga maine. U a itelwa mindaandaane ine a ḓo ṋewa nga maine a tou 


nwa yo lovhewa maḓini kana yo dzheniswa mabunduni kudzhomelani kune ku dzula 


henefho ngomu nḓuni yawe.   Tshifhinga tsha u dzhia dzilafho iḽo zwi ya nga u 


fhambana zwi tshi bva kha maine uri o mu ṋea mindaandaane ifhio.  Hu nga kha 


ḓivha luvhili nga ḓuvha matsheloni na madekwana.   


 


Muṱalutshedzi H, vha tshi amba nga ha u vusa vhudzimu ha munna vha ri: 

Arali vhudzimu ha munna vhu fhasi u ṋewa muuluso u re na vhuhali 
uri a u shumise nga matsheloni u ṱwe u tshi khou mu shuma ngauri 


khundu dzi vha dzo vhofhiwa nga vhaloi. Miṅwe ndi 


murumbulasheḓo une wa vha na vhuhali kana mpesu une wa ita uri 


munna a sokou pelevhela naḽo. 


 


3.6.2 Nḓila ya Tshikhiresite 


 


Vha kereke ya ZCC vha tenda uri musi nḓuni zwi sa khou tshimbila zwavhuḓi, munna 


u itelwa tie ya tshiboho uri a nge mboho yo dzingindelaho musi malofha o ṱanzwiwa.    


Arali tie hei ya shumiswa tshifhinga tshoṱhe, i ita uri vhanna avho vha kone u vhona 


zwithu zwinzhi musi vho dzhena thabeloni kana vha tshi khou phetha ndaela.  U 


tikedza muhumbulo wo bulwaho afho nṱha, Muṱalutshedzi F, vha tshi amba 


tshifhinga tsha u shumisa tie vha ri:  


 


Maḓuvha a u shumisa tie kana kofi i na mafhi kana i si na ndi 
Ḽavhuraru na Mugivhela ane a vha one maḓuvha a u rabelela 
vhalwadze arali muthu uyo a songo tshulufhala.  Tie i nwiwa nga 
matsheloni muthu a sa athu ya mushumoni sa izwi i tshi dovha hafhu 
ya ita uri muthu a vhe o tsireledzeaho kha zwithu zwi si zwavhuḓi.  
Musi muthu a tshi khou phetha ndaela kana a tshi khou ṱanzwa 
malofha ndi tshone tshifhinga tsha u swura tie nahone ha tei u 
dzhena nguvhoni na musadzi.  


 


3.7 TSEDZULUSO YA TSHIFHINGA TSHA U LUVHA KANA THEVHULA 


 


Musi zwithu zwi tshi khou konḓa kana u ḓifha vhathu vho tea u rerela vha tshi 


humbela hu re na ndivhuwa nga nḓila yo fhambanaho na nga zwifhinga zwo yaho 


nga u fhambana.  Ndi henefha hune vhaṅwe vha amba na vhomakhulkuku nga u tou 


tevhula na u phasa ngeno vhaṅwe vha tshi isa dzithendo na ndivhuwo kha Ramakole 


vho gwadama kana vho ima. Muṱoḓisisi u ḓo ita ṱhoḓisiso ya   tshifhinga ho sedzwa 


zwi tevhelaho: 

3.7.1 Nḓila ya Tshirema 


 


Nga Tshivenḓa hu na tshifhinga tshine ha itwa thevhula arali ho takaliwa shango ḽo 


lala kana khaṋo i siho hu na gomelelo.  Ndi henefha hune luthihi kha ṅwaha muṅwe 


na muṅwe ha fanela u phasiwa zwitungulo kana u ita thevhula hu u takadza vha kale.  


Musi khaṋo i mbuya masimuni, vha kale vha a tevhulelwa uri hu thome vhone u ḽa 


nga nḓila hei:  


 


Arali zwithu zwi sa khou tshimbila lushaka lwonolwo kana vhadzimu vho sinyuwa 


ngauri a vha khou tevhulelwa.  Hu ḓo itwa mpambo.  Vhanna vha ya bandoni 


ḓuvhani uri Ṅwali a pfe tshililo tshavho mvula i dovhe i ne.   Ndi henefha hune 


makhadzi a tungudzela a tshi rerela midzimu ya ṱhohoni na ya ḓamuni ya lushaka 


lwonolwo.  


 


Maitele aya a tikedzwa nga Warmelo (2003:152) a tshi ri:  


 


Sacrifice means that the ancestral spirits are given their share of the 
fruits of season.  This is done by pouring a libation made thereof 
over the stones, or whatever else represents the vhadzimu, with a 
prayer for their goodwill and protection.   


 


Zwezwo murereli a tshi khou rerela u ḓi vha a khou shela mpambo nga thungo.  


Vhaḽa vhaṅwe vha kona u nwavho. Nga hetshi tshifhinga mifhululu i a lila na  


tshikona tshone muladzashango tshi a vha tshi tshi khou lila. Vhafumakadzi nga itshi 


tshifhinga vha vha vho fuka misisi kana miṅwenda.  Vha re vhomaine vho ya nga 


maṱongo a vhadzimu a mivhala i ngaho sa midala, mitswuku na mitshena vho fara na 


mafumo.  

3.7.2 Nḓila ya Tshikhiresite 


 


Kha vhurereli ha Tshikriste hu na tshifhinga tsha u luvha muṋe wa zwoṱhe. Nahone 


Bivhili i ri muthu kha vhe na tshifhinga tsha u livhuwa na luvha Mudzimu. Hezwi 


zwoṱhe zwi vha zwi na tshifhinga tshazwo. Nga tshifhinga tsha u bebwa ha Murena 


ho vha hu na tshifhinga tsha paseka hune Vhaisiraele vha kuvhangana fhethu huthihi 


vha luvha Mudzimu wavho. 


 


Kereke nnzhi ano maḓuvha dzi na maḓuvha o fhambanaho a u luvha na u elelwa 


Murena wavho.  Kha kereke ya ZCC vhunzhi ha vhatevheli vhayo nga Ḽavhuṱanu 


ḽavhuḓi vha ya Moria (Thabeng ya Sioni) u luvha na u livhuwa Mudzimu kha zwe a 


vha farisa khazwo.  Zwa maḓuvha a Ḽavhuṱanu ḽavhuḓi hafha ndi hune wa wana 


vhoṱhe vha vhutendi ha Tshikriste vha tshi kuvhangana vha tshi elelwa u vhambiwa 


ha Murena hu u itelela u hangwelwa ha zwivhi zwavho.   Vha a dovha vha vhuyelela 


hone nga ṅwedzi wa Khubvumedzi.   


 


Vha tenda uri ṅwedzi uyu ndi wa u rabelela khaṋo mbuya, tsireledzo na mashudu 


kha ṅwaha une wa khou ḓa. Vha dovha vha ṱangana nga ṅwedzi wa Nyendavhusiku 


ṅwedzi wa u takalela mabebo a Kristo. Vhaṅwe vha ya fhethu hu ngaho ha Miriri na 


Siḽo.  Vhatendi havha vhoṱhe vha tenda uri vharangaphanḓa vhavho ndi vhone vhane 


vha vha ambela na Mudzimu.  U tikedza izwo zwo bulwaho afho nṱha, Lukhaimane 


(1980:42-43) u ri:  


  


 


Engenas fulfilled the same functions between God and man that the 
badimo had done in traditional religion. He was a messiah (our 
God), “Modimo wa rena”, a prophet for his followers.  Members 
came to Moria to receive strength in their faith and blessings from 
the “Messiah”.  Therefore, in their prayer even today, one can hear 
them saying “O God of Engenas, I stand”, or “I will end there in the 
name of Engenas” 

Zwoṱhe hezwi, Vhakhiresite vha zwi ita hu u isa dzindivhuwo dzavho kha Murena 


wavho nga kha vhahulwane vhavho sa Lekganyane, Bishop Miriri na vhaṅwe. 


  


Tshifhinga tsha u livhuwa Mudzimu ndi musi khaṋo ya zwe ra lima i mbuya kana zwe 


ra shuma ra wana malamba ra kona u bvisa tsha fumi na mutendelo.  Musi zwo 


vhifha ri lilela Mudzimu nga thabelo i re na u ḓidzima khayo. 


 


3.8  MANWELEDZO 


 


Zwo rerwaho kha ndima heyi zwi ri dzumbululela uri zwi tshi ḓa kha  tshifhinga tsha 


kuitele kwa zwithu, ri wana vha Tshirema vha na tshifhinga tshavho tsha  maitele a 


kurerelele kwavho kwa zwithu  ngeno  vha vhurereli ha Tshikhiresite na vhone vha 


na tshifhinga tsha u ita vhurereli havho. Hezwi zwi ri ḓisela tshifanyiso tsha u kona u 


vhona uri maitele a Tshirema a na ṱhuṱhuwedzo kha vhurereli ha Tshikhiresite. 

NDIMA YA VHUṊA 


ṰHUṰHUWEDZO YA VHURERELI HA TSHIREMA KHA VHURERELI HA 


TSHIKHIRESITE 


 


4.1 MARANGAPHANḒA 


 


Ndivho ya ngudo iyi ndi u sedzulusa hune vhurereli ha Tshikhiresite ha vha ho 


ṱuṱuwedzwa hone nga maitele a Tshirema.  Hu ḓo sedzwa kha zwi tevhelaho: 


 


4.2 U VHEA MUḒI NA U ḒITSIRELEDZA 


 


Vhavenḓa vha ḓivhelwa u vha vhathu vhane vha tenda kha uri muḓi u tea u vhewa.  


Vha tenda uri maswina a muḓi (vhaloi) ndi zwira zwa muḓi wonoyo. Vha tenda uri 


muḓi arali wa sa vhewa u vha dambelo ḽa vhaloi.  Zwi tshi ya nga mvelele ya 


Tshivenḓa, muḓi muṅwe na muṅwe u na maine wawo.  Zwezwoha musi muḓi u tshe 


muswa u tea u vhewa hu sa athu u pfulutshelwa khawo i nḓila ya u thivhela vhaloi.  


Arali vhathu hu kale vha tshi khou dzula luvhambo lwa muḓi lu a vusuludzwa.  Maine 


musi a tshi vhea muḓi u shumisa phamba dzawe.  Vhukati ha vhusiku vhathu vho 


eḓela maine u ḓo kona u mona na muḓi a sa vhoniwi.   U ḓo gwela fhasi phamba 


dzawe u mona na luhura lwa muḓi, muṅwe wa gwelwa khoroni ya muḓi na matombo 


maṋa ane a pfi ndi kholomo tsini na  hune vhathu vha dzhena ngaho u ya muṱani.  


Afha ndi hone hune vha phasa vhe hone. 


 


Maitele aya a vho vhonala a tshi khou itwa na kha Tshikhiresite nga maanḓa kha 


kereke dza Masion (ZCC) na kha kereke dza Zioni (dza tshigubu) hune 


zwithupfarwa ndi maḓi a vhukati ha tivha kana a zwisimani a sa eleli na a 


mahovhohovhoni ngeno vho vhaṅwe vha tshi shumisa muṱavha wa mulamboni, 


matombo maṋa a thavhani, na muṋo wa madzhoro sa wone mushonga wa 


luvhambo.  Dzivhani (1992:18) a tshi ṱalutshedza nga ha maitele a u vhea muḓi u ri: 

Walking sticks blessed by the Bishop, ropes and strings or strips of cloth 
known as kutane have to be worn in secret place in their clothes to protect 
members against assaults and lightning.  


   


Lukhaimane (1980:68) u ri: “Members of ZCC tie copper wires across their gates 


or in their houses to protect against sorcery and lightning”.   


 


Tshikhiresite ro sedza one Mazioni, vha edza maitele aya a Tshirema zwi tshi ḓa 


kha u vhea muḓi na hone u ḓitsireledza.  Na vhone vha a vhea muḓi vhukati ha 


vhusiku hu  nḓila ya u thivhela vhaloi uri vha si kone u dzhena.  Vha shumisa vha 


tshi tenda u ri vhaloi vha a vhona ḽi tivha ḽa lwanzhe ḽo alama muḓini wonoyo zwa 


sia vha nga si kone u dzhena.    Vhaṅwe nga fhaḽa vha tshi shumisa vha ḓa vho 


fara muṱavha wa mulamboni, matombo maṋa a thavhani, “Jaysfluid” na muṋo wa 


madzhoro.   Mushonga uyo na tombo ḽithihi zwi gweliwa u mona na luhura lwa 


muḓi.  Zwo salaho zwi a hashiwa na muḓi woṱhe na  nṱha ha ṱhanga. Khoroni 


dzavho vha shumisa thambo sa lwone luvhambo lwavho ngenovho vhaṅwe vha 


tshi shumisa ḓaraṱa ya tshirongana (copper) u linda khoro dzavho.   


 


Hezwi zwoṱhe hu pfi ndi u phetha ndaela.  Maitele aya a ṱuṱuwedzwa nga maitele 


a Tshirema vhunga Mazioni vha tshi ḓa kha vhurereli ha Tshikhiresite vho ḓa vha 


tshi bva kha maitele a Tshirema.   


 


Tshikhiresite tshi tenda uri muḓi u dzula wo lindiwa nga Yehova sa ene 


mutsireledzi kha zwoṱhe zwi si zwavhuḓi.  Psalm (127:1-2) i ri: “Nnḓu ya sa 


fhaṱiwa nga Yehova, u ḓinetisa ha vhafhaṱi ndi u sokou ita; muḓi arali wa sa 


lindiwa nga Yehova, vha u lindaho vha sokou ita”.   Hezwi ndi u itela uri muvhi a si 


kone u dzhena. 

4.3 KUALAFHELE KWA MALWADZE O YAHO NGA U FHAMBANA 


 


Malwadze nga Tshirema a vha a songo sokou ḓa fhedzi.  A ṱumanyiswa na 


vhutshivha hune muthu a pangwa malwadze muvhilini.  Nḓila ya kulafhele ndi i 


tevhelaho:  


 


Tshiṅwe tshifhinga zwi ḓo ṱoḓa uri hu phasiwe nga makhadzi o gwadama, a sedza 


fhasi ngauri u khou amba na vha fhasi, a tota fola a shela fhasi, a khuba maḓi anea 


a tea u vha a khou rothola ane a ḓo ṋea tshothodzo vha fhasi zwine zwa tendiwa uri 


vha fhethu hune ha khou fhisa. U nwa maḓi nga khavho a pfela fhasi a tshi khou 


rerele a tshi vhidza vhomakhulukuku nga madzina. 


 


Hezwi zwi itwa nga makhadzi vhane vha ḓo mu phasela vha tshi ri “ ṅwana kha 


rwiwe nga phepho sa vhaṅwe zwithu zwi mu nakele”.  Ndi vhone vhane arali vha 


sinyusiwa vha fulufhedzisa u phasela muthu onoyo nga maḓi a no fhisa zwa sia zwi 


tshi sinyusa na vha fhasi vhane vha ḓo kona u ḓisa samba kha uyo o sinyusaho 


makhadzi.  


 


Maṅwe a malwadze a ḓo ṱoḓa uri mulwadze a wane dzilafho ḽawe nga u tou lumelwa 


nga muṱuhu hu nḓila ya u bvisa tshivhangi tsha vhulwadze muvhilini kana a ḓi tou 


bikwa tshivholovholo a tshi khou aravhedzwa mindaandaane hu nḓila ya u ṱanzwa 


malofha.  


 


Musi thuso arali i tshi khou konḓa, ndi tshone tshifhinga tshine maine u ḓo thoma a 


tungudzela u pfa uri vhadzimu vha ri mini nga dzilafho.  Hu a swika hune mulwadze 


a ḓi tou ita na u bva dzimamuḓi a ya a dzula ha maine a tshi aravhedzwa tsemo nga 


matsheloni na nga madekwana uri thuri dzi bve a tshi rindelwa na mukapu wo 


shelwa mindaandaane.  Izwi zwi tikedzwa na nga Mahamba, (1978:53) a tshi ri:   

“Iṱali hu na zwifhio?  Thuri vha ri dzi a bva nga nnḓa ha tsemo”.  Hezwi zwi ri ṋea 


tshifanyiso tsha uri madambi a pandelwa nga tsemo.    


 


Mulwadze u a itelwa tshitungulo sa; u ambara na mulinga wa tshirongana tshanḓani.  


Vha kungela na malembe mukuloni.  Vha pakata na palu hu nḓila ya u ḓitsireledza.    


Hezwi zwoṱhe zwi pfi ndi mulisa wawe nahone zwi a fhonḓiwa kana u phaselwa nga 


makhadzi.   


 


Tshiṅwe tshifhinga mulwadze u ḓo fanela u lidzelwa tshele na ngoma dza vhuya dza 


ita na u ṱwela hu nḓila ya u ri vha fhasi vha khou mu ṱoḓa uri a vha farele thungu 


dzavho.  Heyi i vha i nḓila ya u ri a fhole.  Maine na ene hu vha hu na zwine a 


ambara zwone sa mukumba wa nngwe kana ndau na muṅwadzi wa phunguwe na 


mutshila wa hone wo ṋembelela.  Thundupfarwa dzawe ndi maṱongo (vhulabi 


vhutshena, vhutswuku na vhudala na labi ḽa lukhaha na mulinga) zwine a zwi faneli 


u xela ngauri zwi nga sinyusa vha fhasi. 


 


Credo Mutwa (2003:16-17) u tikedza kha u „thwasa‟ hawe miṅwaha ine ya ṱoḓou 


linganaho mivhili uri a kone u fhola kha zwe a vha a sa tendi khazwo zwa tshithu.  


Ho itwa zwi tevhelaho khae: 


 


 He was given steam baths where his body was rubbed by powerful Zulu 


hand until his body became raw.  The steam bath made his body 


stronger and full of energy.   


 He was given bitter tasting traditional tonics to drink prepared by his 


grandfather.  The tonics did their best to bring the boy recovery. 


 Mutwa started to recover in six months time.  He could take slow steps 


with his feet which he last did years ago. 

 On Mutwa‟s walking recovery, his grandfather orderd that he has to 


dance and drums were beaten daily and Mutwa was taught to dance. 


 Mynah (a sangoma) taught Mutwa to dance as a sangoma.  The more 


he danced, the stronger his feet became. 


 The dance was performed twice a day after the cold bath in the stream. 


 


Maitele aya a Tshirema zwi tshi ḓa kha kualafhele kwa malwadze o fhambanaho a 


khou vhonala na khaTshikhiresite u tou khwinifhadzwa nga nḓila i tevhelaho:   


 


Vhaṅwe vha tou lala vha tshi ita mulindelo hu tshi khou imbiwa dza nndwani ya 


Davida ngeno vho vhaṅwe tshi ita tshilala ndo ima vhusiku hoṱhe vha tshi khou imba 


na u tshina mboo.  Kereke dzi ngaho dza Zioni dzi vha na zwithupfarwa dzadzo sa, 


thambo, zwiwatsho,makhanḓela, maḓi a tshisima kana a tivhani, a mahovhohovhoni 


(maḓi a thabelo)  ane a shumiswa kha u alafha malwadze o yaho nga u fhambana.   


 


Kha u ḓitsireledza ndi henefha hune vha kereke ya tshigubu vha vhofha uḽu kha 


zwiendanungo, zwanḓani, milenzheni, khunduni na milenzheni.  


 


Na henefha zwe zwi hu vhukati ha vhusiku hu vha hu khou pandelwa dzithuri kana 


mimuya mivhi vha tshi shumisa mashaphu a dzithambo vha tshi hasha maḓi 


khofheni.   Vhaṅwe vhalwadze vha vha vha khou lwala nga mulandu wa uri vha 


khou ṱoḓelwa mushumo wa vhuporofita na u rabelela vhathu.  Ndi hune  huṅwe a ḓo 


vhudzwa uri kha thome u dzudzanya zwithu zwa hawe  kana u onesana na midzimu 


ya hawe  uri a ḓo kona ha u vhuya a tshi thusa vhathu kererkeni nga u vha porofita 


na u vha rabelela.   


 


U tikedza zwo bulwaho afho nṱha Mahamba (1978:16) u ri: 

U bva afho ndi tsela nga hangei Tshamuṱhoṱhona u fara muḓi wa 
mufunzi muṅwe wa kereke hei ya u rabela nga thambo.  Hafhu thambo 
hedziḽa Muzioni a tshi pandela ngadzo thuri dzi khou vha dzo thoma 
dza fariwa nga nṋe tshifhungu. 


 


Hezwi zwoṱhe u ḓo itelwa mushumo wa u mu „thwasiswa‟ kana u pfumbudzwa na u 


fhiwa thundupfarwa dzine a ḓo dzi shumisa u fana na mivhala ya tshiambaro tshine 


tsha ambariwa musi a tshi ḓo thusa vhathu, duba na muḓami.    Hezwi zwi tikedzwa 


nga Lukhaimane (1980:66-67) a tshi ri: 


 


The origin of sprinkling people with water as a means to purify them is 


also found in African tradition.  Generally water was used as Mogabolo 


for vomiting to get rid of excess bile. To clean the stomach salt was 


added (warm water which is blessed and taken at random).  Many 


followers preferred this type of water every morning and every evening. 


 


(xi) Salt, to clean the stomach and excess bile, through vomiting. 


(xii) Coffee and tea with or without milk to purify the blood. 


(xiii) Pricking the legs, hands and nostrils to remove impure blood. 


(xiv) The strings or strips of cloth to wear around waists or shoulders to ward 


off misfortunes. 


(xv) Newspapers cut into strings and blessed so that they could be burned 


to purify objects and to heal. 


 


Credo Mutwa, (2003:2) na ene a tshi tikedza nga ha u shumiswa ha maḓi a thabelo 


u ri:  


 


My father, who was by this time a follower of the strange Christian 
Science philosophy of America, Mary Baker Eddy, told me roughly 
according to the writings of the sacred white woman, Mrs. Eddy, all 
illness was an illusion and that it was my duty to fight this illusion and 
not allow it to gain the upper hand over me.  With that, my father gave 

me a bottle of clear water to drink at regular intervals over which he 
proceeded to mutter a long prayer.  


 


Hezwi zwoṱhe zwi tou sumbedza uri Tshirema tsho vha na ṱhuṱhuwedzo kha 


Tshikhiresite zwi tshi ḓa kha kualafhele kwa malwadze zwihuluhulu kha kereke dza 


Zioni.  Maṅwe a malwadze a ngaho a tevhelaho Tshirema tsho vha na ṱhuṱhuwedzo 


kha vhurereli ha Tshikhiresite: 


 


4.3.1 Kuvusele kwa vhunna 


 


U ya nga Tshivenḓa munna u a thusedzwa uri a vhe na maanḓa a zwa vhudzekani 


arali vhudzimu hawe vhu fhasi.  U ṋewa muuluso u re na vhuhali uri a u shumise 


nga matsheloni uri u ṱwe u tshi khou mu shuma ngauri khundu dzi vha dzo vhofhiwa 


nga vhaloi.  Nga Tshivenḓa hu pfi ndi u kumulula ṋowa. 


 


U a itelwa mindaandaane ine a ḓo ṋewa nga maine a tou nwa yo lovhewa maḓini 


kana mabunduni ho ṱanganyiswa midzi ya mpesu / musunzi / murumbulasheḓo.  


Dzovheyo iḽo ḽi ṱanganyiswa na „tshitunde‟ tsha pfeṋe zwa vhilelana zwo vheiwa 


ngomu nḓuni kudzhomelani.  


 


Munna uyo tshiṅwe tshifhinga u a lumelwa nga maine dzikhunduni hu nḓila ya u mu 


lunda lwa tshoṱhe.  Mishonga iyi a i ṋewi wa musadzi ngauri a nga vho fhenya 


munna wawe. 


 


Ri tshi sedza kha maitele a vhurereli ha Tshikhiresite u a kona u zwi vhona na u 


tenda uri maitele oṱhe a tou vha a Tshirema ho tou khwiniswa one maitele na 


zwishumiswa.  Vhanna vha bikela tie i no pfi „tshiboho‟ kana „tshipontshi‟ ho 


ṱanganyiswa mafhi a luvhisi, FG tie na muṋo wa madzhoro.  Dzina heḽi ḽa tie ya 

„tshiboho‟ ḽi vha ḽi khou ṱalutshedza vhuhali hayo uri naho muthu a mukalaha arali a 


nwa u shanduka muṱhannga.  Tie hei i ṱanzwa malofha ya vha ṋea maanḓa nga 


nḓila i mangadzaho.  Yenei tie a yo ngo tendelwa u ṋewa muthu wa tshifumakadzini 


ngauri i a dina vhukuma kha u ṋea nungo siani ḽa zwa vhudzekani kana u ṱamba 


tshifhinga tshi sa athu u swika.  Vha nga dovha vha ḓi tou phuliwa milenzhe, zwanḓa 


na mabulini a dziningo hu ṋdila ya u bvisa malofha mavhi muvhilini kana u tou 


peiṱiwa.  


 


4.3.2 U simetshedza mbebo  


 


Vhavenḓa vha tou zwi bula zwavhuḓi vha ri: “Matakadza mbiluni ndi ṅwana”.  


Mbingano muṱani i pfi ndi yavhuḓi hu na vhana.  Vhavenḓa vha a simetshedza u ri 


ṋowa i fare uri muthu a kone u ḓo vha na ṅwana.  Hune ya fara i tshi litsha, vha a 


kona u i tikedza nga mindaandaane yavho nga u bika mbumbelo ya nḓou kana ya 


ngweṋa ngauri hu pfi dzo khwaṱha. Mufumakadzi uyo u a aravhedzwa o tou tumbela 


uri mbumbelo i khwaṱhe zwine ha pfi ndi u vhulela kana u tikedza uri i fare na u ri i 


sa tsha litshedza musi yo fara.  Ipfi ḽa Mudzimu ḽone ḽi ri:  Ṅwana ndi mpho i bvaho 


Mudzimuni.  Mudzimu a hu na tshine a si tshi kone. 


 


Maitele aya o ṱuṱuwedza vha vhurereli ha Tshikhiresite kha u thusa vhafumakadzi 


vha re kha mbingano hu si na vhana muṱani.  Lukhaimane (1980:72) u ri:   


 


Engenas told Boshego to get thupana (small twig).  Engenas “blessed” 
it and told Boshego to assemble all the unfortunate women and to lift 
the twig so that every woman could look at it.  Only those who were 
legally married would be considered and they would conceive.     


 


A tshi isa phanḓa u ri : 

There was an old woman from Johannesburg who had a daughter who 
had married for more than ten years without children.  The case was 
mentioned to Engenas who called the woman and instructed her to 
look at the twig and make a knot in her shawl.  She should untie the 
knot in front of her son-in-law and her daughter, and she should tell 
them that the knot was their child.  This she did upon arrival and after a 
few months the woman fell pregnant and a son was born. 


  


 


Hezwi zwi sumbedza uri kulafhele kwa Tshikhiresite ku shumisa muya na lutendo 


lwa Tshirema lune lwa shumisa muya wa vhomakhulukuku khathihi na lutendo lwa 


hone.  Muṱalutshedzi K, vha tshi amba nga ha u simetshedza vha ri:   


 


Mbumbelo musi i tshi fara i tshi litsha kana uri i fare, vha bikelwa tie iḽa 
ya „tshipontshi‟ yo ṱanganyisaho CooCoo, Joko, kofi ya FG dzo tereka 
vhukuma.  U a peiṱwa nga tie ya “Humburg”.  U itelwa tie tsekene ine a 
dzulela u inwa.  U ya nḓuni yo fara i sa tsha litshedza. 


 


Hei i tou vha khwaṱhisedzo ya uri vhurereli ha Tshikhiresite vhu ḓitika nga maitele a 


Tshirema vhunga vhurereli uvhu ha Tshikhiresite vhu tshi ḓa fhano Afrika ho ḓi wana 


Vharema vha kha lwavho lutendo lwa uri vha fhasi a vha ṱanutshelwi.   Tshivenḓa 


tshi ri hu laṱiwa tshe wa puta tsha mbiluni a tshi laṱiwi.   


 


4.4 U THUSA VHANA 


 


Nga Tshivenḓa ṅwana a bebiwa muḓini nnḓu yo no naka u tewa u thusiwa hu nḓila 


ya u mu tsireledza kha vha vhutshivha na u vha na tshirunzi.  Hezwi zwi itwa nga 


nḓila i tevhelaho:  


 


Maine u shumisa zwithu zwo yaho nga u fhambana zwi ngaho sa mutshila wa 


tswina, mashashadanga, zwipande, na malaṱwa a pfeṋe.  Zwithu izwo musi zwo 


vanganyiwa, zwi a fhisiwa zwa swifhala zwa kona u kuiwa.  

Ṅwana u a lumelwa muvhili woṱhe na kha phanḓa, kha ngoma yawe, a ḓodzwa 


mushonga uyo mutswu na kha ngoma u vhuya u swika i tshi ṱangana. U konaha u 


itelwa tshiunza ho shumiswa midzi ya muvhulavhusiku na muuluso.  Hezwi ndi u mu 


elula uri a si kandee, a si lemelwe nga mishonga ya vhaṅwe kana a tsireledzee kha 


mimuya mivhi na uri ngoma yawe i ṱangane.  Mushumo uyu u itwa hu tshe nga 


matsheloni.   


 


Tshikhiresite nga nṱhani ha ṱhuṱhuwedzo ya Tshirema vha i ta zwi tevhelaho:  


Hu a handululwa ṅwana nga maḓi na u rabelelwa nga mufunzi ṅwana o takuliwa nga 


vhakhokheli.  Ṅwana u vha o swotolwa mavhudzi awe. U dubiselwa mutsi wa 


gurannḓa i tshi khou swa.  Mushumo uyu u itiwa nga iri ya fumi hu tshi tendiwa uri 


ṅwana u ḓa nga matsheloni, tshitheu kana madekwana. 


 


Zwishumiswa zwa ṅwana zwa u ḽela, zwi a rabelwa, ḽitha mbili dza maḓi ane a ḓo ita 


a tshi nwisiwa kana u twedza maḓini awe a u ṱamba.  Kwana uku ku a vhofhelelwa 


thambo yo hoṱiwaho nga muvhala mudala ya uḽu mukuloni, zwanḓani, khunduni na 


milenzheni.  Hezwi ndi u thivhela u kavhiwa nga mimuya mivhi na uri a aluwe o 


tsireledzea.  


 


Nga u ita zwezwo, maitele a Mazioni o ṱuṱuwedzwa nga maitele a Tshirema vhunga 


Tshikhiresite tshi tshi ri ṅwana u tou kumedzelwa kha Mudzimu hu si na maṅwe 


maitele nga nnḓa ha u itelwa thabelo i yoṱhe.  


 


4.5 KUALUSELE KWA ṄWANA WA MUSIDZANA WA KHOMBA 


 


Nga Tshivenḓa ṅwana wa musidzana u aluswa nga vhadzulapo vha henefho kusini 


kune a dzula khakwo. Ṅwana wa muṅwe ndi wau ngauralo u tea u ṱhonifha muthu 

muṅwe na muṅwe a re muhulwane musi a tshi ṱangana nae nḓilani nga u tou 


khotha. 


 


Ṅwananyana uyo u a iswa zwikoloni zwa sialala u pfumbudzwa milayo ine ya ḓo mu 


ita musadzi kwae matshelo. U laiwa nga vhabebi vho fhambanaho nahone vho yaho 


ngomani idzo. Khomba idzo dzi swika na hune dza ṱolwa uri a dzo ngo silinga na.  


Arali o silinga, hu vhudzwa vhabebi.  Musi a tshi fheletshedzwa ha phulwa tshitemba 


ngeno zwa vhaṅwe zwo shatelwa.   


 


Nga Tshikhiresite vhana vha a funziwa ndayo ya u ofha Mudzimu hu si vhathu musi 


vho no thanya.  Vha tshi vha vhaswa, ndi henefha hune vha vhudzwa u ila tshivhi 


vhunga na ipfi ḽa Mudzimu ḽi tshi ri: “Vhudzekani phanḓa ha mbingano ndi tshivhi”.    


 


Mazioni a ita uri vhana vha imbelwe nga Tshihedeni vha tshi khou ṱuṱuwedzwa nga 


maitelele a Tshivenḓa nga nḓila i tevhelaho:  


 


Zwi a ḓivhea uri nga maitele a musanda hu na u kamisa khomba mulamboni nga 


matsheloni-tsheloni vhathu vha tshe vho eḓela.  Zwino kerekeni hu shelwa maḓi 


bavuni nga madekwana ḽa vhewa vhusiku hoṱhe ha aḽa maḓi a lala a tshi rothola. 


Nga matsheloni khomba dzi ḓo dzheniswa nga muthihi nga muthihi hafhaḽa maḓini 


dzo tou thaa!   


 


Khomba dzi  a ṱolwa na kha Tshikhiresite nga vhakegulu vhahulwane.  Khomba dzi 


a ya dzi tshi ganama phanḓa havho nga muthihi nga muthihi vha tshi vha ṱolela u 


vhona arali a songo pwasha tshitemba tsha hone.   

Hezwi zwoṱhe ndi maitele a Tshirema a uri ṅwana wa musidzana u funzwa u 


ṱhonifha, vhuḓifari kwaho na u konḓelela zwivhavhaho hu nḓila ya u shavha u 


shonisa vhabebi na hune a ḓo malwa hone. 


 


 


4.6 MUSI HO WA LUFU 


 


Musi muthu o ṱuwa, u swiṱwa na zwezwo.  Tshitumbu tshi dzula henefho nḓuni u 


swika ḽi tshi ita tshitheu tsha kona u handululwa nga bopha na maḓi o ṱanganyiswa 


na mindaandaane.  Tshitumbu itsho tshi vha tsho ladzwa nṱha ha muṱavha wo 


shashwa maḓi hu ri hu rotholele.  Tshitumbu tshi ḓo thoma tsha remekanyiwa kha 


zwiendanungo uri tshi kone u vhofhea nga ḽone bophavhafu uri tshi kone u putelwa 


nga nguvho kana mukumba wa kholomo kha vhane vhaḓikona.    Tshitumbu itsho 


tshi vhulungwa tsho tou dzula.  Mufu a nga swiṱwa murahu ha nnḓu kana dangani ḽa 


kholomo arali e mufuwi. 


 


Vhathu vhoṱhe vha ḓaho u imela, vha tshi swika khoroni vha ṋekedzela zwanḓa, 


nnḓa na ngomu hazwo, khana na milenzhe nnḓa na ngomu hayo na kha phanḓa 


vha handululwa nga maḓi nga bophavhafu ḽo tou kanḓiwa ḽa muri u no pfi 


Luangalala.  Mushumo uyu u itwa nga matsheloni. 


 


Hugh (1968:164) a tshi amba nga ha lufu u ri: 


 


Sometimes the medicine-man dips a branch of the bopha vhafu (tie 
death) into a mixture that he has brought with him and smears it on the 
palms and backs of the hands, on the feet, and on the chests of all the 
relatives.  He also gives them a dose of mixture to drink.  All the 
children of the diseased must go through a special purification ritual to 
save the family from misfortunes.     

U tikedza zwo bulwaho nga Hugh (1968), ngoma dza u imela dzi a itiwa. Uvhu ndi 


vhuṱambo ha dzumo.  Hu bikiwa vhuswa ha makhaha vhu no pfi ndi mafa.  Mafa 


haya hu pfi ndi vhulivhadza nga ha lufu kha vho salaho.   Muthu a konaha u ṋewa 


kuswa uko kwa mafa,a shenga a dovha a pfela fhasi, a kona u dzhena muṱani.  


Hezwi hu pfi ndi u thivhela mimuya ya mufu u dina na u tambudza vhana vha mufu.  


Maine wa muḓi u a ṱanzwa vhathu lufu nga mindaandaane.   Hayani thundu dza 


mufu na dzone dzi a handululwa dza ḓo kona-ha u kovhiwa.  


 


Maitele aya ano maḓuvha a vho itwa na nga vha vhurereli ha Tshikhiresite vha 


ngaho Mazioni.  Musi vhalidzi vho vhuya mavhiḓani, hu vha na maḓi khoroni o 


shelwa bavuni.  Vhafunzi vha a rabelela maḓi vha kona u handululwa milenzhe nga 


shovha kana luswielo kha muṅwe na muṅwe a no dzhena nga khoro.  Vhaṅwe vho 


nga fhaḽa vha tshi shasha vhathu maḓi nga shaphu ḽo hoṱiwaho nga uḽu zwezwi vha 


tshi vhuya mavhiḓani.   


 


Nga Tshirema tshilikadzi i a hwaliswa luselo lu re na maḓi na muswane wa mbudzi 


ya bokoṱo sa izwi o lovhaho e wa munna zwo ṱanganyiswa na mindaandaane ya 


maine.  U a khokhonywa zwiendanungo zwoṱhe zwa miraḓo ya muvhili nga shambo 


ḽa mphwe uri a si pfe mutshilitshili wawe u tshi neta arali a nga funa muṅwe munna.  


Hu pfi ndi u mu elula.  U ḓo kona u tshila a tshi ya phanḓa o ṋewa ane a ḓo mu 


vhofhela luvhalelo wa shaka ḽa malofhani. 


 


Nga Tshikhiresite tshilikadzi u lila munna wawe miṅwedzi miṱanu na muthihi.  A tshi 


ya u bva u itelwa thabelo nga vhafunzi.  Ha vhiliswa maḓi na matombo a 


aravhedzwa hu nḓila ya u bvisa tshinyama.  U a dovha a ṱambiswa nga ayo maḓi 


nga vhafumakadzi vhahulwane vha tshivhidzo a ambadzwa zwiambaro zwawe ha 


takaliwa nae.   Hezwi zwi amba uri o vhofhololwa uri a nga funa mufarisi. Thundu dzi 


a handululwa nga maḓi o itelwaho thabelo dza shudufhadziwa nga vhafunzi dzi sa 


athu u kovhiwa.    

Ri tshi sedza maitele a Tshizioni ri wana uri o vha na u ṱuṱuwedzwa kha maitele a 


Tshirema vhunga Tshikhiresite tshi tshi tenda kha uri muthu o lovha u vha o dzhiiwa 


nga Mudzimu.  Vhafunzi vha funza vhathu u tendea u ri “Muya u humela ha 


Mudzimu.  Ṋama i vhuyela mavuni”.   Muthu na u tshila a lalama hani u tea u fa.  Hu 


vha hu si na maitele a u ṱanzwa vhathu lufu. 


 


4.7 VHUBVUMBI KANA ḼIVHONE 


 


Kha Tshirema hu na ṅanga dzine dza shuma u ilafha ngeno mingome i tshi shuma u 


bvumba vha tshi shumisa fembo.  Mushonga uyo arali wa fembedzwa, muthu uyo u 


vhona zwithu zwo fhambanaho zwine zwa ḓo itea na u kona u zwi thivhela arali zwi 


si zwavhuḓi.   


 


Na kha Tshikhiresite hu na vhaporofita kana mavhone ane a kona u vhona zwine 


zwa khou dina vhathu na u kona u zwi thivhela.  Ndi henefha hune vhaṅwe vha pfi 


ndi mavhone vha shumisa ṱhangu na mishonga yenei ya Tshirema o zwi 


dzumbamisa nga vhuporofita. Mavhone kanzhi ndi a vhafumakadzi ngeno vhafunzi 


hu vhathu vha tshinnani vhane vha vha vhone vha bikaho tie na u shumisa kotane‟‟  


(bammbiri) zwi tshi itiwa ngavho. 


 


Maitele aya a Tshikhiresite a vha o ṱuṱuwedzwa nga maitele a Tshirema ngeno ipfi ḽa 


Mudzimu ḽi tshi amba nga vhaporofita vho laedzwaho nga Mudzimu.  Vhuporofita 


uvho vhu ḓisa zwivhuya sa u kaidza lushaka kha mbiti dza Mudzimu musi u tshi 


khou mu khakhela.  Muporofita Yeremia o vha o vhidzelwa u kaidza lushaka lwa 


Isiraele uri lu hume kha u khakhela Mudzimu a sa ḓo lu kumedzela zwanḓani zwa 


Nebukadnetsara wa Babele.  Zwiṅwe zwa zwivhuya ho vha u vhudza lushaka lufuno 


lwa Mudzimu na zwine a funa zwi tshi itiwa.   

4.8 U PHASA MAḒI KANA VHA FHASI 


 


Nga Tshivenḓa a hu phasi muthu muṅwe na muṅwe.  Muthu uyo u fanela u vha a 


wa tshifumakadzini nahone e makhadzi.  U tou nangiwa nga vhadzimu.  A vha 


mufarathungu.  Vhathu vhoṱhe vha lushaka vha ḓa khae musi vha na zwi vhadinaho.  


U dovha a tou vha na tshifhinga tsha khalaṅwaha hune vhathu vhoṱhe vha lushaka 


vha vha vho kuvhangana fhethu hune ha vha hu tshi itiwa hone zwiṱhavhelo sa 


zwifhoni kana tshiendeulu.  Henefho ndi hune a dzhia maḓi a u rothola a phasa ngao 


ane a pfi ndi maḓi a shothodzo.  U dzhia na halwa ha mpambo ho itiwaho nga 


mufhoho a shela fhasi uri vha fhasi vha nwe.   


 


Tshikhiresite na tshone tsho dzhia aya maitele a Tshirema ngauri hu a vha na muthu 


o nangiwaho wa mufunzi ane vha ya vha tshi kuvhangana khae fhethu hukhethwa 


(Kopano) ho nangiwaho.  Fhethu afho hu iwa nga tshifhinga tsha Paseka (Good 


Friday) na nga ṅwedzi wa Khubvumedzi  wa u rabelela khaṋo mbuya na 


Nyendavhusiku ṅwedzi wa u takalela mabebo a Kristo sa, „Moria, Ha Miriri, thavhani 


ya Shembe‟ na Meca ngei Saudi Arabia hu yaho vha vhurereli ha Tshiisilamu.  


Vhatevheli vha hone vha tenda kha uri vha swika hone zwi vha dinaho zwi a ṱuwa.  


Vha tenda na uri mashudu vha ya hone vha vhuya nao.  Zwithu zwa dovha hafhu 


zwa vha tshimbilela zwavhuḓi.  


 


Haya a tou vha maitele o ṱuṱuwedzwaho nga maitele a Tshirema hune wo ya 


zwifhoni nga khalaṅwaha ya Tshifhefho wa vhuya zwithu zwi tshi khou tshimbilela 


zwavhuḓi.    

4.9 MAṄWELEDZO 


 


Kha ndima hei muṱoḓisisi o kona u bviselwa khagala fhethu he ṱhuṱhuwedzo ya 


maitele a Tshirema a vhonala hone kha vhurereli ha Tshikhiresite nga maanḓa ho 


sedzwa kereke dza Mazioni kha zwi tevhelaho: 


U fara muḓi, u thusa vhana, kualafhele kwa maṅwe a malwadze o yaho nga u 


fhambana a ngaho sa a u vusa vhunna na u simetshedza mbebo kha vhafumakadzi, 


u alusa ṅwana wa khomba, musi ho wa lufu, vhubvumbi kana ḽivhone na nḓila ya u 


phasa.  Hezwi zwoṱhe zwi ri sumbedza uri a hu na vhurereli vhune ha kona u ima 


nga hoṱhe vhu si na ṱhuṱhuwedzo ya vhuṅwe vhurereli. 

NDIMA YA VHUṰANU 


MVALATSWINGA 


 


5.1 MARANGAPHANḒA 


 


Kha ndima iyi hu ḓo bviselwa khagala manweledzo a dzindima, mawanwa a ṱhoḓisiso 


iyi ha ḓo kona u tevhela themendelo ya ṱhoḓisiso iyi ya: Tsenguluso ya ṱhuṱhuwedzo 


ya Maitele a Tshirema kha vhurereli ha Tshikhiresite ro sedza kha Tshivenḓa. 


 


5.2 MANWELEDZO A DZINDIMA 


 


5.2.1 Ndima ya u thoma 


 


Ndima ya u thoma yo bvisela khagala ṱhoho ya ṱhoḓisiso iyi ine ya ri: Tsenguluso ya 


ṱhuṱhuwedzo ya Maitele a Tshirema kha vhurereli ha Tshikhiresite ro sedza kha 


Tshivenḓa. Ndima iyi yo bvisela khagala thaidzo dzi kwamaho ṱhoḓisiso, ndivho ya 


ngudo iyi, zwipikwa zwine zwa lilwa u swikelelwa, ndeme ya ngudo iyi. Ndi kha yenei 


ndima ya u thoma he ngona ine ya ḓo shumiswa kha ṱhoḓisiso ya mushumo uyu na 


zwiko zwa u ḓo wana mafhungo ane a ḓo shumiswa kha ṱhoḓisiso ya mushumo uyu 


zwa ṱanelwa khagala, ngona ya khwaḽithethivi na tshiko tsha phuraimari na tsha 


sekondari.  


 


5.2.2 Ndima ya vhuvhili  


 


Ndima iyi yo vha ndima ye khayo ha vha hu tshi khou sedzuluswa maṅwalwa e 


vhaṅwe vhaṱoḓisisi vha ambavho musi vha tshi ṅwala nga ha ṱhoḓisiso i ṱutshelana 

ho na ṱhoḓisiso ya lushaka ulwu. Tsedzuluso ya maṅwalwa yo sumbedzisa kurerelele 


kwa vharereli vha Tshikhiresite na vhurereli ha Tshirema, ho ṋewa ṱhalutshedzo ya 


maipfi ane a ḓo shumiswa kha ṱhoḓisiso iyi, vhurereli na u vhewa ha muḓi, 


tsedzuluso ya nga ha kualafhele kwa malwadze o ya ho nga u fhambana, tsedzuluso 


nga ha kuvusele kwa vhanna, tsedzuluso nga ha u thusa vhana, kulondotelwe kwa 


ṅwana wa musidzana wa khomba, tsedzuluso ya kumalele na musi ho wa lufu 


muṱani. Zwoṱhe izwo zwo bulwaho afho nṱha zwo bviselwa khagala zwa dovha zwa 


ṱanḓavhudzwa. 


 


5.2.3 Ndima ya vhuraru 


 


Kha ndima iyi muṱoḓisisi o bvisela khagala zwifhinga zwine maitele a vhurereli ha 


Tshirema na a vhurereli ha Tshikhiresite ha ḓivhonadza ngazwo musi ho sedzwa zwi 


tevhelaho: Musi hu tshi vhewa miḓi, musi hu tshi alafhiwa malwadze, musi ho wa 


lufu muṱani, musi vha tshi thusa vhana, musi hu tshi vuswa vhanna uri vha kone u ita 


zwa vhudzekani zwavhuḓi na musi vhe kha u luvha na u ita zwa dzithevhula, 


 


5.2.4 Ndima ya vhuṋa  


Ndima iyi yo ḓisendeka nga u ṱoḓisisa ṱhuṱhuwedzo ine vhurereli ha Tshirema ha vha 


nayo kha vhurereli ha Tshikhiresite. Ṱhuṱhuwedzo ndi i re hone kha masia a 


tevhelaho: U vhea muḓi na u ḓitsireledza, kualafhele kwa malwadze u ya nga u 


fhambana, u thusa vhana, kualusele kwa ṅwana wa khomba na musi ho wa lufu 


muṱani. 


 


5.2.5 Ndima ya vhuṱanu 


 


Ndima iyi yo angaredza manweledzo a dzindima, mawanwa a ṱhoḓisiso na 


themendelo dza hone. 

5.3 MAWANWA 


 


 Vhurereli hoṱhe vhuvhili haho vhu a tenda uri muḓi u tea fariwa u itela u sa 


dzhenelwa nga vhaloi na u u ṋea tshirunzi. Hu tou fhambana maitele azwo, 


vhurereli ha Tshikhiresite vhu fara muḓi nga thabelo ngeno vhurereli ha 


Tshiafrika vhu tshi shumisa mishonga i no bva kha vhomaine. 


 


 Vhurereli hoṱhe vhuvhili haho vhu na maalafhele a malwadze aho u ya nga u 


fhambana. Vhurereli ha Tshikhiresite hone hu tenda kha thabelo naho 


vhaṅwe vha tshi vhonala vha tshi ṱanganyisa maalafhele a Tshirema hune wa 


ḓi wana vha tshi shumisavho na mishonga na maḓi a milamboni. 


 


 Vhurereli hoṱhe vhu a tenda uri munna u tea u vusiwa ro sedza sia ḽa 


vhudzekani, Vhurereli ha Tshirema vha shumisa mishonga u bva kha 


vhomaine vha sialala ngeno kha vhurereli ha Tshikhiresite vha tshi shumisa 


tie naho vhe si vhoṱhe vhane vha i shumisa. 


 


 Vhurereli uvhu vhuvhili haho vhu a tenda uri ṅwana u tea u thusiwa ngeno hu 


tshi tou fhambana maitele, vhurereli ha Tshirema vha shumisa vhomaine 


hune wa wana vhana vha tshi ṱhavhelwa nga zwireza vha shelwa na u 


ḓodzwa mishonga ngeno kha Tshikhiresite vhana vha tshi tou kumedzwa kha 


Mudzimu nga thabelo. 


 


 Vhana vha vhasidzana vho no vhaho dzikhomba vha a londotwa nga maitele 


a ananaho na vhurereli vhune mubebi wawe a tevhela hone. Vhurereli ha 


Tshirema vha imbedza vhana vhavho misanda ngeno kha vhurereli ha 


Tshikhiresite vha tshi imbedza nga nḓila ya tshitendi kana tshirudi. Kha masia 


oṱhe hu vha na u pfisa vhuṱungu. 


 


 


 Musi ro sedza kumalele kha masia oṱhe a vhurereli ri wana hu tshi vha na 


phambano. Kha vhurereli ha Tshikhiresite munna u ḓiṱoḓela musadzi wawe 

zwa sa vhe zwo khakhea ngeno kha vhurereli ha Tshirema munna a tshi 


ṱoḓelwa musadzi nga vha muṱa vha tshi shavha uri a nga vhuya a vhuisa na 


vhathu vha u silinga muṱani. 


 


 Musi ho wa lufu muḓini kha vhurereli ha Tshirema vha tenda uri muthu ha 


lovhi u tou loiwa nahone hu tea u vhoniswa tsho ḽaho mufu uri arali a ḓivhea a 


shoniswe nga u vheulwa bemu nṱha ha ṱhoho, ngeno kha vhurereli ha 


Tshikhiresite vha tshi tenda uri muthu u a dzhiiwa nga muṋe wawe musi 


tshifhinga tsho swika. 


 


5.4 THEMENDELO 


 


 Arali u fara muḓi zwi tshi ḓisa tsireledzo miḓi kha i fariwe nga maitele maṅwe 


na maṅwe tenda zwa ḓisa dakalo muṱani. 


 


 Tshihuluhulu kha hu vhe u fhola ha vhulwadze, nḓila iṅwe na iṅwe ine ya nga 


shumiswa ya alafha vhulwadze ha fhela ndi khwiṋe i tshi shumiswa hu songo 


vha na u nyefula maitele a vhuṅwe vhurereli sa a si one o teaho. 


 


 Kha u vusiwa honohu hu tea u itwa hu na u dzhiela nzhele ya u ri zwi a 


vhanga malwadze a fanaho na a dzitswio na maṅwe a pfukelaho vhunga 


huṅwe vha tshi shumisa zwireza. 


 


 


 Kha u thusiwa ha vhana honohu hu tea u dzhielwa nzhele uri ano maḓuvha 


hu na malwadze a phirela a konaho u fhiriswa na nga zwireza, vhane vha zwi 


ita vha tea u tou ḓirengela zwireza zwavho u shavha u pfukiselwa malwadze a 


fanaho na HIV and AIDS. 


 


 Musi vhana vha tshi imbelwa ndi zwavhuḓi vhunga zwi tshi vhulunga mvelele, 


fhedzi musi zwi tshi itwa kha zwi itwe hu na u dzhiela nṱha pfanelo dzine 


vhana vha vha nadzo. 

 Kha fhungo iḽi ndi themendela uri hu dzhielwe nṱha ndayotewa ine ya ṋea 


muthu muṅwe na muṅwe tshikhala tsha u nanga na u ḓibaḓekanya na ane 


iwe muṋe wa funa. 


 


 


 Kha maitele aya ndi themendela uri hu songo vha na vhane vha dzhiela fhasi 


maitele a vhurereli ha vhaṅwe fhasi vhunga zwa ralo zwi tshi nga vhanga 


khuḓano ya zwa vhurereli i sa takuwi. 

ABSTRACT 


The title of the research topic is:  The critical analysis of African Traditional African 


Culture with special reference to Tshivenḓa in Christianity.  The study would be 


based on the influence of Tradional Venḓa Culture to Christianity Religion.  Though 


Vhavenḓa may be converted from Vhavenḓa Tradional Culture to Christianity their 


culture still influences their way of practising Christianity.   The study will  also 


examine ways, when and where these practises of Tshivenḓa have the influence in 


Christianity.  


 


MANWELEDZO 


Ṱhoho ya ngudo iyi ndi ine ya:  Tsenguluso ya ṱhuṱhuwedzo ya maitele a Tshirema 


kha vhurereli ha Tshikhiresite ro sedza kha Tshivenḓa.  Tsenguluso iyi ndi ine ya ḓo 


ḓisendeka kha u sengulusa maitele a Tshivenḓa uri a na ṱhuṱhuwedzoḓe kha 


vherereli ha Tshikhiresite na u sedzulusa uri Vhavenḓa naho vho bva kha maitele a 


Tshirema vha ya kha maitele a Tshikhiresite a vha tou tenda tshoṱhe u ṱutshela 


maitele a vhomakhulukuku wavho.  Tsedzuluso iyi i vha i khou ṱoḓisisa uri ndi afhio 


maitele, ndi lini nahone ndi ngafhi hune aya maitele a vha na ṱhuṱhuwedzo kha 


vhurereli ha Tshikhiresite.   

